
ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 22, 2022 

ᒪᓕᒐᓕᐅᖅᑏᑦ ᐅᐸᒃᑐᑦ:  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ 

ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, 

ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᒪᓕᒐᓕᐅᖅᑏᑦ ᑲᑎᒪᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᐱᒋᐊᕐᓂᐊᓕᖅᑎᓪᓗᑕ, ᒥᔅ ᖁᐊᓴ, ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᐱᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ ᒥᔅ ᖁᐊᓴ, ᖁᓐᖏᐊᔪᓯ 

ᑕᒪ’ᕕ, ᑭᖏᓪᓖᖅᓯᐅᓕᕋᑉᑎᒍ ᐅᑉᓗᒥ ᑲᑎᒪᓂᖅᐳᑦ. 

ᖁᐊᓇ.  

 

(ᑐᓵᔨᑎᒍᑦ) ᑲᑎᒪᔾᔪᑎᔅᓴᑦᑎᓐᓂ 2. ᒪᑐᐃᕈᑎᒧᑦ 

ᐅᖃᐅᓯᑦᓴᖅ. ᑎᑎᕋᖅᑏ, ᑖᓐᓇ ᑲᒥᓯᓇ 

ᐃᓯᕈᓐᓇᖁᑉᓗᒍ, ᒪᑐᐃᕈᑎᒥᓂᒃ ᐅᖃᕐᓂᐊᕐᒪᑦ. 

 

ᑲᑎᒪᔾᔪᑎᒃᓴᖅ 2: ᑲᒥᓯᓇᐅᑉ ᒪᑐᐃᖅᓯᔾᔪᑎᒧᑦ 

ᐅᖃᐅᓯᖏᑦ 

 

ᑲᒥᓯᓇ ᐄᕙ ᖃᒪᓂᖅ ᐋᕆᐊᒃ: ᒪᓕᒐᓕᐅᖅᑎᑦ, 

ᐃᖏᑦᑎᐊᕐᓗᓯ. ᐅᓐᓄᓴᑦᑎᐊᕙᒃᑯᑦ. 

ᐅᖃᓕᒫᕐᓂᐊᕋᒪ ᓱᒃᑲᐃᔾᔫᒥᓇᓱᖕᓂᐊᖅᐳᖓ. 

 

ᒪᓕᒐᓕᐅᖅᑏᑦ, ᓄᓇᕗᑦ ᐱᓐᖑᖅᑎᑕᐅᓯᒪᕗᖅ 

ᐃᓄᐃᑦ ᒪᓂᑐᐃᓐᓇᓚᐅᓐᖏᒻᒪᑕ. 

ᐊᔾᔨᒌᒃᑎᑕᐅᔪᖃᕆᐊᖃᖅᑎᓪᓗᒍ. ᓯᕗᓂᒃᓴᑦᑎᓐᓄᑦ 

ᑕᐅᑐᒍᓐᓇᖅᖢᑎᒃ, ᐱᕕᒃᓴᖃᕐᓂᑦᑎᓐᓂᒃ 

ᑕᐅᑐᑦᑎᐊᖅᖢᑎᒃ ᐊᓯᖏᑦ ᓴᐱᕋᓗᐊᖅᑎᓪᓗᒋᑦ. 

ᓯᕗᓂᒃᓴᑦᑎᓐᓂᒃ ᑕᐅᑐᒃᑎᐅᔪᑦ 

ᐊᖏᖃᑎᒌᒃᑖᕈᓐᓇᓚᐅᖅᓯᒪᔪᑦ ᐊᒥᓱᓂᒃ 

ᐊᒡᕕᐊᕈᑎᑕᖃᕋᓗᐊᖅᑎᓪᓗᒍ ᓯᕗᓂᖏᓐᓂ.  

 

ᓄᓇᕗᑦ ᐱᓐᖑᖅᑎᑕᐅᓚᐅᖅᑐᑦ ᑕᐃᒃᑯᓇᓐᖓᑦ 

ᐃᓄᖕᓂᒃ ᓴᐳᒻᒥᒃᓯᕈᒪᔪᓂᒃ, ᓴᖅᑭᔮᖅᑎᑦᑎᔪᒪᔪᓂᒡᓗ 

ᐃᓅᔾᔪᓯᖏᓐᓂᒃ, ᐃᓕᖅᑯᓯᖏᓐᓂᒃ, ᐅᖃᐅᓯᖏᓐᓂᒃ, 

ᐃᓅᔾᔪᓯᖏᓐᓂᒡᓗ ᓇᑭᓐᖔᕐᓂᖏᑦ 

ᑕᐅᑐᑦᑎᐊᖅᖢᒋᑦ. ᓯᕗᓂᒃᓴᑦᑎᓐᓄᑦ 

ᑕᐅᑐᒍᓐᓇᖅᖢᑎᒃ ᐊᔾᔨᐅᓐᖏᑦᑐᒥᒃ 

ᓯᕗᓪᓕᖅᐹᑦᑎᐊᒥᒡᓗ ᐊᖏᖃᑎᒌᒍᑕᐅᓚᐅᖅᓯᒪᔪᖅ 

ᓇᓗᓇᐃᖅᓯᔾᔪᑕᐅᓪᓗᓂ ᐃᓄᐃᑦ 

ᐱᔪᓐᓇᖅᑎᑕᐅᓂᖏᑦ ᐱᕚᓪᓕᕈᑎᒃᓴᖏᓐᓄᑦ.  

 

ᑲᔪᖏᑦᑎᐊᖏᓐᓇᕐᓂᖅ, ᓴᐱᖃᖏᓐᓂᖅ, 

ᓴᐱᓕᖅᑕᐅᓕᓂᖅ, ᓂᕆᐅᖕᓂᖃᕐᓂᕐᓗ 

ᓇᓗᓇᐃᒃᑯᑕᐅᕙᖅ ᑭᒃᑰᖕᒪᖔᑦᑕ ᐃᓅᓪᓗᑕ. 

ᐱᓕᕆᒋᐊᖃᖅᑎᓪᓗᑕ ᓇᖕᒥᓂᖅᓱᕐᓂᕐᒥᒃ 

ᐱᓕᕆᐊᖑᓂᐊᖅᑐᑦ ᓄᓇᕗᒻᒥ ᑕᒪᒃᑯᐊ 

ᓴᓐᖏᓂᕆᔭᕆᐊᖃᕐᓂᐊᖅᑕᕗᑦ 

ᓯᕗᒻᒧᐊᒍᑎᒋᖃᑦᑕᕐᓂᐊᕐᓗᑎᒍᓗ 

ᐱᐅᓯᕚᓪᓕᖅᑎᑦᑎᓂᕐᒧᑦ ᓄᓇᕗᒻᒥᐅᑕᓂᒃ 

ᕿᑐᕐᖓᑦᑕᓗ ᓯᕗᓂᒃᓴᖏᓐᓄᑦ. ᑕᒪᔾᔭ 

ᓇᓗᓇᐃᕆᕗᖅ ᑭᓇᐅᓂᑦᑎᓐᓂᒃ. ᑕᒪᓐᓇ ᑕᕝᕙ 

ᑲᔪᓯᑦᑎᐊᕈᑎᒋᕙᕗᑦ ᒫᓐᓇᒧᑦ.  

 

>>ᐸᑦᑕᑐᖅᑐᑦ 

 

ᐃᓅᓯᖃᕐᓂᖅ ᓄᕙᒡᔪᐊᕐᓇᖅ 19-ᑕᖃᓕᖅᑎᓪᓗᒍ 

 

ᑕᐃᒪ ᐅᖃᐅᓯᖃᕐᓂᐊᓕᕐᒥᒐᒪ ᐃᓅᓯᖃᕐᓂᖅ 

ᓄᕙᒡᔪᐊᕐᓇᖅ 19ᖑᓕᖅᑎᓪᓗᒍ, ᐱᖃᓕᖅᑎᓪᓗᒍ.  

 

ᐱᒃᑯᓇᖅᐳᓯ ᐃᓘᓐᓇᓯ ᑲᔪᖏᖅᓴᐃᑦᑎᐊᖅᓯᒪᒐᔅᓯ 

ᓱᓕᔪᕆᔭᐅᓂᕐᒧᑦ ᓄᓇᕗᒻᒥᐅᓄᑦ. ᑖᒃᑯᐊ 

ᒪᓕᒐᓕᐅᖅᑎᓐᖑᕋᑖᖅᑐᑦ ᐊᒻᒪᓗ ᐅᑎᖅᑐᑦ 

ᒪᓕᒐᓕᐅᖅᑏᑦ ᓂᕈᐊᖅᑕᐅᓂᒃᑯᑦ ᓇᖏᖃᑕᐅᕗᓯ 

ᑕᑯᒃᓴᐅᔪᒃᑯᑦ ᑭᖑᕚᕆᔭᐅᓪᓗᓯ. 

ᐱᓐᖑᖅᑎᑦᑎᔪᒪᓪᓚᕆᒃᑲᔅᓯ ᓄᓇᕗᒻᒥ. ᑕᐃᒃᑯᐊ 

ᐋᖅᑭᒃᓱᐃᓯᒪᖕᒪᑕ ᑭᖑᓂᑦᑎᓐᓂᒃ, ᑕᐃᒪᑦᑕᐅᖅ 

ᐋᖅᑭᒃᓱᐃᓂᐊᕆᕗᓯ ᓯᕗᓂᑦᑎᓐᓂᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐊᕐᕌᒍᑦ ᖁᓕᑦ ᐊᓂᒍᕌᖓᑕ ᑭᓱᒥᒃ 

ᐊᔾᔨᐅᓐᖏᑦᑐᒥᒃ ᐱᓂᐊᕐᓂᖃᑦᓴᐃᓐᓇᖅᐸᑦᐳᑦ. 

ᓄᓇᕐᔪᐊᒥᐅᑦ ᑲᑐᔾᔨᖃᑎᒌᓯᕙᒻᒪᑕ ᓵᖓᑦᓯᓪᓗᑎᒃ 

ᓇᓗᓇᖅᑐᒥᒃ ᓯᕗᓂᑦᑎᓐᓂ ᑐᓴᖃᑦᑕᖅᓯᒪᕗᒍᑦ 

ᐅᓇᑕᕈᒪᔪᓂᒃ. 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᐅᓇᑕᕆᐊᖅᑕᐅᒻᒪᑕ ᕌᓯᐊᒥᐅᓄᑦ ᔫᑯᕋᐃᓐᒥᐅᑕᐃᑦ. 

ᑕᕝᕙ ᐅᕙᒍᑦ ᓄᓇᖓᓐᓂᑦ ᖃᓂᒋᔭᖓᓃᑉᐳᖅ 

ᐅᓇᑕᕐᓂᖅ. ᓂᑲᒋᕙᕗᑦ ᔫᑯᕋᐃᓂᒥᐅᑕᐃᑦ 

ᐃᑲᔪᖅᓱᖅᐸᕗᓪᓗ.  

 

ᐅᑭᐅᒃ ᒪᕐᕉᒃ ᐊᓂᒍᖅᑐᓂᒃ ᐊᓂᒎᑎᓯᒪᕗᒍᑦ 

ᐅᖁᒪᐃᓐᓇᕐᓂᖓᓂᒃ ᓄᕙᒡᔪᐊᕐᓇᖅ 19 ᐱᓪᓗᒍ. 

ᐃᓅᒐᓱᒃᓯᒪᕗᒍᑦ ᖃᓂᒌᑦᓯᐊᓗᐊᖁᔭᐅᓐᖏᖦᖢᑕ 

ᓇᓪᓕᒋᔭᑦᑎᓐᓂᒃ, ᐅᖓᓯᑦᑐᒥᓪᓗ ᐱᓕᕆᕙᑦᓱᑕ 

ᐊᖏᕐᕋᑎᓐᓂ, ᐊᒻᒪᓗ ᒪᑐᐊᖅᓯᒪᒋᐊᖃᖅᐸᔅᓱᑕ. 

ᕿᔅᓵᕈᑎᒋᕙᕗᑦ ᐃᓚᓐᖓᖅᓯᒪᔪᑦ ᐊᒻᒪᓗ 

ᒪᑭᒍᓐᓇᑦᓯᐊᖅᓯᓯᒪᔪᑦ.  

 

ᒪᓕᒐᓕᐅᖅᑎᐅᓪᓗᓯ ᒪᓕᒐᓕᐅᕐᕕᒻᒥ 

ᓂᕈᐊᖅᑕᐅᓯᒪᒐᑦᓯ ᑕᖅᑭᖅ ᓄᓇᕗᒻᒥ 

ᐊᑦᑐᖅᑕᐅᓚᐅᖅᑎᓐᓇᒍ ᐆᒥᑯᕌᓐᒧᑦ ᓄᓇᓕᑦᑎᓐᓄᑦ 

ᓯᐊᒻᒪᑉᐸᓪᓕᐊᓕᖅᖢᓂ.  

 

ᓄᕙᔾᔪᐊᕐᓇᖅ 19 ᑕᑯᑎᑦᓯᓯᒪᕗᖅ ᓄᓇᕗᒻᒥ 

ᐊᔾᔨᒌᓐᖏᓐᓂᑐᐃᓐᓇᐅᓐᖏᑦᑐᒥᒃ ᐃᒡᓗᓕᕆᓂᕐᒧᑦ, 

ᐋᓐᓂᐊᖅᑐᓕᕆᓂᕐᒧᑦ, ᐃᓇᓐᓂᓕᕆᓂᕐᒧᓪᓗ. 

ᑭᓯᐊᓂᑦᑕᐅᖅ ᐅᕙᒍᑦ 

ᑲᑦᓱᖓᐃᖅᓯᒪᑦᓯᐊᕐᓂᑦᑎᓐᓄᑦ ᐊᑕᐅᓯᕐᒥᒃ 

ᐱᓇᓱᐊᕐᓂᑦᑎᓐᓂᒃ.  

 

>>ᐸᑦᑕᑐᖅᑐᑦ 

 

ᖃᐅᔨᓯᒪᔭᕗᑦ ᐋᓐᓂᐊᖅᑐᓕᕆᔨᖁᑎᕗᑦ ᐊᒻᒪᓗ 

ᐱᓕᕆᔨᓪᓗᐊᑕᕗᑦ ᖃᐅᑕᒫᑦ ᐱᒃᑯᓇᑦᓯᐊᖅᓱᑎᒃ 

ᒪᑮᓐᓇᖅᐳᑦ.  

 

>>ᐸᑦᑕᑐᖅᑐᑦ 

 

ᐅᐱᒋᕙᕗᑦ ᓯᕘᕋᔫᓂᖏᑦ.  

 

ᑕᑯᓯᒪᕙᕗᑦ ᓄᓇᓕᕗᑦ ᑲᑐᔾᔨᓪᓗᑎᒃ 

ᐃᑲᔪᖅᑐᐃᓪᓗᑎᒃ ᐃᓐᓇᕐᒥᓂᒃ ᐃᓚᓐᓇᕆᔭᒥᓄᓪᓗ 

ᑭᓐᖑᖅᑕᖏᓐᓄᑦ. ᐅᕙᒍᑦ ᓱᖁᓯᖅᑕᐅᓕᒪᓂᖏᓐᓄᑦ 

ᐃᑲᔪᖅᓱᖅᐸᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᑯᓚᐅᖅᐳᒍᑦ ᒐᕙᒪᒋᔭᕗᑦ 

ᐱᓕᕆᖃᑎᖃᖅᑐᑦ ᓄᓇᕗᒻᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐊᖑᒻᒪᑎᑦᑎᔪᓐᓇᖅᖢᑎᒃ 

ᐱᓕᕆᐊᕆᔭᐅᔭᕆᐊᖃᖅᑐᓂᒃ ᓄᓇᕗᒻᒥᐅᑦ 

ᑭᒃᑯᑐᐃᓐᓇᐃᑦ ᑐᓴᐅᒪᑎᑦᑎᒋᐊᕐᓂᒃᑯᑦ, 

ᑲᐱᓯᖃᑦᑕᕐᓂᒃᑯᑦ, ᑐᐊᕕᕐᓇᖅᑐᒃᑯᑦ ᓄᕙᒡᔪᐊᖅ 19 

ᐱᓪᓗᒍ ᐊᒻᒪᓗ ᐊᑐᐃᓐᓇᖃᖅᑎᑦᑎᓂᒃᑯᑦ 

ᐊᓂᑦᑕᐃᓕᑎᑦᑎᑎᑕᐅᔪᓄᑦ 

ᑐᓂᐅᖅᑲᖅᑕᐅᔭᕆᐊᓕᖕᓂᒃ. ᑐᓐᖓᓱᒃᑎᓪᓚᕆᒃᐸᕗᑦ 

ᐅᐱᒋᑦᑎᐊᖅᖢᑎᒍᓗ ᑕᐃᒃᑯᐊ 

ᐱᔨᑦᑎᕋᕐᓂᐅᓚᐅᖅᑐᑦ.  
 

ᑲᑐᔾᔨᓗᑕ ᐱᓕᕆᖃᑦᑕᖅᑐᒍᑦ, ᑲᑐᔾᔨᓪᓗᑕ 

ᐱᓕᕆᕋᑖᖅᑐᒍᑦ ᓲᕐᓗ ᓯᓚᒥ 

ᐊᖅᑯᓇᖅᑐᒃᑰᓚᐅᖅᖢᑕ 

ᓇᓗᓇᖅᑐᒃᑰᖅᓯᓐᓇᖅᑎᓪᓗᑕ ᑕᒪᓐᓇ 

ᓯᐊᒻᒪᒃᐸᓪᓕᐊᓂᖅ ᓄᕙᖕᓇᕐᔪᐊᖅ ᒫᓐᓇᓕ 

ᑕᑯᕙᓪᓕᐊᓕᕆᕗᒍᑦ ᓯᓚᖅᑭᓕᖅᐸᓪᓕᐊᔪᖅ 

ᓯᕗᓂᑦᑎᓐᓂ. 
 

ᑲᑐᔾᔨᓂᖅ ᑖᒃᑯᓇᓐᖓᔅᓴᐃᓐᓇᖅ ᑐᕌᒐᑦᑎᓐᓄᑦ  
 

ᑲᑐᔾᔨᓂᖅ ᑖᒃᑯᓇᖓᔅᓴᐃᓐᓇᖅ ᑐᕌᒐᑦᑎᒍᑦ 

ᐅᖃᐅᓯᕆᓂᐊᓕᕆᕙᕋ.  
 

ᓄᓇᕗᒻᒥ ᐱᓇᓱᐊᖅᑕᐅᔪᑦ ᑐᓐᖓᕕᖃᐃᓐᓇᖅᓯᒪᕗᑦ 

ᐃᓄᐃ ᐱᖅᑯᓯᖏᓐᓂᒃ. ᐱᓕᕆᖃᑎᒌᖕᓂᕐᒧᑦ, 

ᐃᑲᔪᖃᑎᒌᖕᓂᕐᒧᑦ, ᐃᑲᔪᖃᑎᒌᖕᓂᖅ 

ᐃᓄᑑᔾᔨᓐᖏᖦᓗᓂ ᐱᓕᕆᐊᕆᔭᕆᐊᓕᖕᓂᒃ.  
 

ᒐᕙᒪᒃᑯᑦ ᑐᕌᒐᖓ ᐊᑎᓕᒃ ᑲᑐᔾᔨᓗᑕ, ᐱᔾᔪᑎᓕᒃ 

ᐊᖏᖅᓯᒪᓂᕐᒥᒃ ᐱᓕᕆᖃᑎᒌᑦᑎᐊᕐᓗᑎᒃ 

ᐊᑕᐅᓯᐅᖃᑎᒌᒡᓗᑎᒃ ᐱᓐᖑᖅᑎᑕᐅᔪᓐᓇᖁᓪᓗᒍ 

ᓴᐱᓕᕈᑕᐅᑦᑕᐃᓕᒪᓗᓂᓗ ᑕᒪᓐᓇ 

ᑕᐅᑐᓐᖑᐊᖅᑕᐅᓯᒪᐃᓐᓇᖅᐳᖅ.  
 

ᑲᑐᔾᔨᓗᑕ ᑐᕌᒐᖅ ᑖᓐᓇ ᐊᔾᔨᐅᓐᖏᑦᑐᖅ. 

ᓯᕗᓪᓕᖅᐹᖑᓪᓗᓂ ᐋᖅᑭᒃᓱᖅᑕᐅᓯᒪᔪᖅ 

ᐊᑐᖅᑕᐅᓚᐅᖅᓯᒪᓐᖏᑦᑐᒥᒃ ᐊᑐᖅᖢᑎᒃ.  

ᐊᖏᖃᑎᒌᒐᓱᐊᖅᖢᑎᒃ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑎᓕᒫᑦ ᓯᕗᓕᖅᑎᖏᓪᓗ ᓄᓇᕗᑦ 

ᑐᓐᖓᕕᒃᑯᑦ ᐊᒻᒪᓗ ᓄᓇᕗᒻᒥ ᐱᖓᓱᑦ 

ᐊᕕᒃᑐᖅᓯᒪᓂᐅᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᖃᑎᒋᓪᓗᒋᑦ.  
 

ᑖᒃᑯᐊ ᑐᕌᒐᐃᑦ “ᑲᑐᔾᔨᓗᑕ” ᑐᓐᖓᕕᒋᔭᖓ 

ᑐᓐᖓᓇᕐᓂᖅ ᐅᕝᕙᓘᓐᓃᑦ ᒪᑐᐃᖓᓂᖅ, 

ᐃᓚᐅᑎᑦᑎᓂᖅ ᑐᓐᖓᓇᕐᓂᒃᑯᑦ. ᑐᕌᒐᐃᑦ 

ᑲᑐᔾᔨᓗᑕ ᓇᓗᓇᐃᖅᓯᓯᒪᕗᖅ 

ᐊᐅᓚᑦᑎᔪᓐᓇᖅᑎᑦᑎᓂᖅ ᒐᕙᒪᐅᓪᓗᑕ 

ᐊᖏᖃᑎᒌᒃᑎᐅᓯᒪᓂᒃᑯᑦ ᐊᑕᖏᖅᖢᑕᓗ 

ᐊᒃᓱᕉᑎᖃᕐᓂᑦᑎᓐᓂᒃ 

ᐱᐅᓯᕙᓪᓕᐊᑎᑦᑎᓇᓱᐊᕐᓂᕐᒧᑦ ᓄᓇᕗᒻᐅᑕᓂᒃ.  
 

ᐃᓐᓇᒻᒪᕇᑦ ᐅᒃᐱᕆᔭᐅᓂᒃᑯᑦ ᓄᓇᕗᒻᒥ  
 

ᐃᓐᓇᒻᒪᕇᑦ ᐃᖅᑲᐅᒪᔨᓪᓚᕆᒋᒐᑦᑎᒍᑦ ᓄᓇᕗᒻᒥ. 

ᓴᐳᒻᒥᔩᑦ ᐅᖃᐅᓯᑦᑎᓐᓂᒃ, ᑎᒍᒥᐊᖅᑏᑦ 

ᖃᐅᔨᒪᓂᕐᒥᒃ, ᓯᐊᒻᒪᒃᓴᐃᔩᑦ ᐱᖅᑯᓯᑦᑎᓐᓂᒃ 

ᐊᔪᕆᖅᓱᐃᔨᒋᓪᓗᑎᒍᓗ ᖃᐅᒪᓂᕐᒧᑦ 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᓵᖅᑕᑦᑎᓐᓄᑦ ᖃᐅᔨᒃᑲᐃᔨᐅᓪᓗᑎᒃ 

ᑭᖑᓂᑦᑎᓐᓂᒃ ᓯᕗᓕᖅᑎᒋᓪᓗᑎᒍᓗ 

ᓯᕗᓂᒃᓴᑦᑎᓐᓄᑦ.  
 

ᑐᓴᖅᓯᒪᔪᒍᑦ ᑐᐊᕕᕐᓇᖅᑐᒃᑯᑦ ᑐᒃᓯᕋᖅᑐᒥᒃ 

ᓄᓇᕗᒻᒥᐅᓂᒃ. ᖃᓄᐃᓕᒋᐊᕈᑎᖃᖁᔭᐅᓪᓗᑕ 

ᐃᓐᓇᒻᒪᕇᑦ ᐃᒃᐱᒋᔭᐅᑦᑎᐊᕆᐊᖃᕐᓂᖏᓐᓂᒃ 

ᓄᓇᕗᒻᒥ. ᐊᖓᔪᖅᑳᕆᔭᕗᑦ, ᐊᓈᓇᑦᓯᐊᕗᑦ, 

ᐊᑖᑕᑦᓯᐊᕗᑦ ᐃᓅᓯᖃᕈᓐᓇᖁᓪᓗᒋᑦ 

ᐅᐱᒋᔭᐅᓂᖃᕐᓗᑎᒃ ᖃᓂᒋᔭᖏᓐᓂ ᓄᓇᖅᑲᑎᖏᑕ 

ᐃᓚᖏᑕᓗ. ᑕᒪᓐᓇ ᑖᒃᑯᐊ 

ᐊᖏᕐᕋᖅᑎᓐᓂᐊᖅᑕᕗᑦ.  
 

>>ᐸᑦᑕᑐᖅᑐᑦ 
 

ᓄᓇᕗᑦ ᑕᐃᒪ ᐃᒪᐃᓕᐅᕐᓂᐊᖅᑐᑦ ᑕᒪᓐᓇ ᐱᓪᓗᒍ:  
 

 ᓱᒃᑲᒃᑎᑕᐅᒋᐊᕐᓗᑎᒃ ᓴᓇᔭᐅᔭᕆᐊᖃᕐᓂᖏᑦ 

ᐊᕕᒃᑐᖅᓯᒪᓂᐅᔪᓂᒃ ᐃᓐᓇᒃᑯᕖᑦ 

ᐊᖑᒻᒪᑎᔪᓐᓇᕐᓗᑎᒃ 

ᐃᑲᔪᖅᑕᐅᔾᔪᑎᒋᔭᕆᐊᖃᖅᑕᖏᓐᓄᓪᓗ 

ᓄᓇᕗᒻᒥᐅᑦ ᐊᔾᔨᒌᓐᖏᑦᑐᒃᑯᑦ 

ᐃᒃᐱᔭᐅᑦᑎᐊᕆᐊᖃᕐᓂᖏᑦ. 

 ᐊᖏᒡᓕᒋᐊᖅᑕᐅᓗᑎᒃ ᐊᒻᒪᓗ ᐅᕝᕙᓘᓐᓃᑦ 

ᓄᑖᓐᖑᕆᐊᖅᑕᐅᓗᑎᒃ ᐃᓐᓇᒃᑯᕖᑦ.  

 ᐊᑐᐃᓐᓇᐅᑎᑦᑎᓗᑎᒃ ᐃᓕᖅᑯᓯᑦᑎᓐᓄᑦ, 

ᐅᖃᐅᓯᑦᑎᓐᓄᓪᓗ ᑐᕌᖓᔪᓂᒃ 

ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔭᖅᑎᓂᒃ 

ᐃᓐᓇᒃᑯᕕᖕᒥ.  

 ᓱᒃᑲᓕᒋᐊᖅᑕᐅᓗᓂᓗ ᐃᒡᓗᓕᐅᕐᓂᖅ 

ᐃᓄᒻᒪᕆᖕᓄᑦ. 
 

>>ᐸᑦᑕᑐᖅᑐᑦ 
 

ᐊᒥᓱᓐᖑᕆᐊᓖᑦ ᐃᒡᓗᓕᕆᓂᕐᒧᑦ 

ᐊᔾᔨᒌᓐᖏᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ 
 

ᑕᐃᒪᓕ ᐊᒥᓱᓐᖑᕆᐊᓖᑦ ᐃᒡᓗᓕᕆᓂᕐᒧᑦ 

ᐊᔾᔨᒌᓐᖏᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ 

ᐅᖃᐅᓯᖃᕐᓂᐊᓕᕆᕗᖓ.  
 

ᐃᓅᒐᑦᑕ ᐃᒡᓗᕕᒐᕐᒥᐅᑕᐅᓚᐅᖅᖢᑕ ᒫᓐᓇᐅᔪᖅ 

ᐃᒡᓗᖃᓪᓚᑦᑖᓕᕋᑦᑕ ᐃᒡᓗᓪᓚᑦᑖᓂᒃ. ᐊᖏᕐᕋᕗᑦ 

ᑐᓐᖓᕕᒋᒐᑦᑎᒍᑦ. ᐃᓯᖅᓯᒪᕕᒃᓴᐅᓪᓗᑎᒃ 

ᐊᒃᓱᕈᕐᓇᖅᑐᒃᑰᖅᑎᓪᓗᑕ ᐅᖅᑰᔪᒦᑦᑐᓐᓇᕐᓗᑕᓗ 

ᓂᒡᓚᓱᓗᐊᖅᑎᓪᓗᒍ ᓯᓚ. ᐱᕈᖅᓴᐃᕕᒋᓪᓗᑎᒍᓗ 

ᕿᑐᕐᖓᑦᑎᓐᓂᒃ ᑕᐃᒫᒃ ᑕᕝᕙ 

ᓄᓇᖅᑲᑎᒌᑦᑎᐊᓕᖃᖅᐳᒍᑦ.  
 

ᓲᖃᐃᒻᒪ ᐃᒡᓗᖃᑦᑎᐊᓱᖓᕌᖓᑦᑕ ᑕᐃᒪᓐᖓᓕᒫᖅ 

ᐅᓗᕆᐊᓇᓐᖏᑦᑐᓂᒃ ᐊᑐᐃᓐᓇᐅᓐᖏᑦᑐᓂᒃ 

ᐃᒡᓗᖃᕐᓂᖅ ᓇᓗᓇᐃᕈᑕᐅᖕᒪᑦ 

ᐃᓅᓯᖃᑦᑎᐊᕐᓂᕐᒥᒃ ᐊᒃᑐᐃᓂᖃᕈᓐᓇᖁᓪᓗᑕ 

ᐃᓕᓐᓂᐊᕐᓂᕐᒧᑦ, ᐱᔭᕇᖅᓯᑦᑎᐊᕐᓂᕐᒧᑦ 

ᐃᓕᓐᓂᐊᖅᑕᒥᖕᓂᒃ, ᐃᖅᑲᓇᐃᔮᒃᓴᖃᕈᓐᓇᕐᓂᕐᒧᑦ, 

ᖃᓄᐃᓐᖏᑦᑎᐊᕐᓂᕐᒧᓪᓗ, 

ᐃᓅᓯᖃᑦᑎᐊᕈᓐᓇᕐᓂᕐᒧᑦ ᐊᒻᒪᓗᑦᑕᐅᖅ 

ᐊᐃᑉᐸᕇᖕᓂᕐᒧᑦ ᐋᓐᓂᖅᓯᕆᖃᑦᑕᕐᓂᕐᒧᑦ ᑕᒪᓐᓇ 

ᐃᒡᓗᖃᑦᑎᐊᓐᖏᓐᓂᖅ ᐱᔾᔪᑕᐅᖃᑦᑕᕐᒥᖕᒪᑦ. 

 

ᑕᐃᒪᓕ ᒫᓐᓇ ᓄᓇᓕᖕᒥᐅᑕᓕᒫᓄᑦ 

ᐅᓄᓐᖏᓗᐊᖅᑐᓄᑦ ᐃᒡᓗᖃᑦᑎᐊᕐᓂᖅ ᓱᓕ 

ᓴᐱᕐᓇᕈᔪᖕᒪᑦ. ᓄᓇᕗᒻᒥᐅᑦ ᓱᓕ 

ᐊᒃᓱᕉᑎᖃᐃᓐᓇᕐᒪᑕ ᐃᒡᓗᑭᒃᓴᖅᑐᒻᒪᕆᐅᓪᓗᑎᒃ, 

ᖄᒃᑲᓐᓂᖓᒍᑦ ᑕᒪᓐᓇ ᓄᕙᒡᔪᐊᕐᓈᓗᒃ 19 

ᓯᐊᒻᒪᒃᐸᓪᓕᐊᓯᒪᓂᖓ ᐊᒻᒪᓗᑦᑕᐅᖅ ᐳᕙᒡᓗᖕᓈᓗᒃ 

ᑕᒪᓐᓇ ᓴᖅᑭᓯᒪᓪᓗᓂ ᑐᐊᕕᕐᓇᖅᑐᒦᔾᔪᑕᐅᓪᓗᓂ. 

 

ᑕᐃᒪᓕ ᐃᒡᓗᓕᐅᕐᓂᐊᖅᑐᑦ, ᐃᒡᓗᓕᐅᕐᓂᐊᖅᑐᓯ 

ᓄᓇᕗᒻᒥ ᓄᓇᓕᓕᒫᖏᓐᓂ. 

 

>>ᐸᑦᑕᑐᖅᑐᑦ 
 

ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᐳᑦ:  
 

 ᓴᓇᓗᑎᒃ 1,000ᓂᒃ ᐃᒡᓗᓂᒃ 

ᖃᓄᐃᑦᑐᑐᐃᓐᓇᕐᓂᒃ. 
 

>>ᐸᑦᑕᑐᖅᑐᑦ 
 

 ᖃᔅᓰᓐᓇᕈᕆᐊᖅᑕᐅᓗᑎᒃ, ᒥᑭᒡᓕᒋᐊᖅᑕᐅᓗᑎᒃ 

ᐊᖏᕐᕋᖃᓐᖏᑦᑐᑦ.  

 ᓴᖅᑭᒃᑲᓐᓂᕐᓗᑎᒃ ᐃᓚᒌᓄᑦ 

ᐋᓐᓂᖅᓯᖅᑕᐅᕙᒃᑐᓄᑦ ᕿᒫᕝᕖᑦ, ᒪᒃᑯᒃᑐᓄᑦ 

ᕿᒫᕝᕖᑦ, ᐊᖏᕐᕋᖃᓐᖏᑦᑐᓄᑦ 

ᐃᒡᓗᒋᔭᐅᑲᐃᓐᓇᕈᓐᓇᖅᑐᓪᓗ.  

 ᐊᒥᓲᓂᖅᓴᐃᑦ ᓄᓇᕗᒻᒥᐅᑦ 

ᐊᑐᖅᑐᐊᕈᓐᓇᕐᓗᑎᒃ, ᓂᐅᕕᕈᓐᓇᕐᓗᑎᒡᓘᓐᓃᑦ 

ᓇᖕᒥᓂᖅ ᐃᒡᓗᒃᓴᒥᖕᓂᒃ. 
  

>>ᐸᑦᑕᑐᖅᑐᑦ 
  

 ᐃᓄᐃᑦ ᐊᒥᓱᓐᖑᕆᐊᖅᑕᐅᓗᑎᒃ 

ᐃᖅᑲᓇᐃᔭᖅᑐᑦ, ᐃᒡᓗᓕᐅᖅᑎᑦ ᐃᒡᓗᓂᒡᓗ 

ᐋᖅᑭᒃᓯᒋᐊᖅᑏᑦ ᑕᒪᒃᑯᐊ ᓴᓇᔩᑦ.  

 ᑲᑐᔾᔨᖃᑎᒌᓕᕐᓗᑎᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᓇᖕᒥᓂᖃᖅᑎᐅᔪᓂᒃ, 

ᐊᓯᖏᓐᓂᒡᓗ ᒐᕙᒪᐅᔪᓂᒃ ᐊᔾᔨᒌᓐᖏᑦᑐᓂᒃ  

 ᐱᓕᕆᖃᑎᖃᕐᓗᑎᒃ ᐃᒡᓗᖃᖅᑎᑦᑎᓂᖅ 

ᐊᒥᓱᓐᖑᕆᐊᖁᓪᓗᒍ. 

 

ᑕᐃᒪ ᐱᔪᓐᓇᕐᓂᖅᑖᖅᑎᑦᑎᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᖃᓄᐃᑦᑕᐃᓕᒪᓕᕆᓂᕐᒧᓪᓗ ᒪᒥᓴᕐᓂᕐᒧᑦ 

 

ᐅᑭᐊᒃᓵᖑᓚᐅᖅᑐᖅ ᑕᐃᒪ ᓯᕗᓕᖅᑏᑦ 

ᑲᑎᒪᖃᑎᖃᖅᑎᓪᓗᒋᑦ ᒪᒃᑯᒃᑐᕗᑦ 

ᐃᖅᑲᐅᒪᑦᑎᐊᖅᐳᓯ ᐃᓯᓚᐅᕐᒪᑕ ᑐᒃᓯᕋᖅᖢᑎᒃ 

ᐋᖅᑭᐅᒪᔾᔪᑎᒃᓴᓂᒃ ᐃᓱᒪᓕᕆᓂᕐᒧᑦ 

ᑐᐊᕕᕐᓇᒥᒍᑕᐅᓕᖅᑎᓪᓗᒋᑦ ᓄᓇᕗᒻᒥ 

ᐃᓱᒫᓘᑎᖃᓪᓚᕆᒃᖢᑎᒃ ᐃᓕᔅᓯᓐᓄᑦ 

ᐅᐸᒍᑎᓚᐅᖅᓯᒪᖕᒪᑕ. ᐃᒃᐱᖕᓇᑦᑎᐊᓚᐅᖅᑐᖅ ᑕᒪᓐᓇ 

ᓇᓗᖅᑯᑎᖏᓐᓂᖏᑦ ᐅᐱᓐᓇᑦᑎᐊᖅᖢᑎᒃ.  
 

ᒪᒃᑯᒃᑐᑦ ᓄᓇᕗᒻᒥᐅᑦ ᓱᓕ ᑎᒍᒥᐊᕐᒪᑕ 

ᐅᖁᒪᐃᑦᑐᒃᑰᕈᑎᐅᖃᑦᑕᖅᓯᒪᔪᓂᒃ ᑭᖑᓂᑦᑎᓐᓂ. 

ᑭᖑᕚᕇᑦ ᖁᐊᖅᓵᕐᓇᖅᑐᒃᑰᕈᑎᒋᓯᒪᖏᓐᓂᒃ. 

ᐃᖅᑲᐅᒪᓇᖅᑐᖅ ᐊᐅᓪᓚᖅᑎᑕᐅᓪᓗᑎᒃ 

ᐃᓕᓐᓂᐊᕐᕕᔾᔪᐊᒧᑦ ᓄᓇᖏᑦᑕ ᐊᓯᐊᓄᑦ ᐊᒻᒪᓗ 

ᐊᓯᐊᒎᕐᕕᖃᕋᑎᒃ ᓄᒃᑎᖅᑎᑕᐅᖃᑦᑕᖅᑐᕕᓃᑦ ᓄᓇᐃᑦ 

ᐊᓯᖏᓐᓄᑦ ᓯᓚᑖᓂᓐᖔᖅᑐᑦ ᐊᖓᔪᖅᑲᐅᓯᖅᑐᓄᑦ 

ᐊᑐᐊᒐᕆᔭᐅᔪᑦ ᑕᒪᒃᑯᐊ ᐱᓕᕆᔾᔪᓯᖏᓪᓗ 

ᐋᓐᓂᖅᓯᖅᑎᕈᑕᐅᓯᒪᔪᑦ ᐃᓄᖕᓂᒃ ᐱᔾᔪᑎᒋᓪᓗᒋᑦ. 

ᐱᓕᕆᐊᖃᕐᓂᐊᖅᑐᒍᑦ ᑐᐊᕕᕐᓇᖅᑐᒃᑯᑦ 

ᐃᓱᒪᓕᕆᓂᕐᒧᑦ ᐃᑲᔪᖅᑎᓂᒃ ᐃᑲᔪᖅᑕᐅᖁᓪᓗᒋᒃ 

ᒪᒃᑯᒃᑐᕗᑦ, ᐅᕕᒃᑲᖅᐳᑦ ᓯᕗᓕᖅᑎᓐᖑᕈᓐᓇᖁᓪᓗᒋᑦ 

ᓯᕗᓂᒃᓴᑦᑎᓐᓂ. 
 

>>ᐸᑦᑕᑐᖅᑐᑦ 
 

ᖃᓄᖅᑑᕐᓂᒃᑯᑦ ᐃᓱᒪᒃᓴᖅᓯᐅᕐᓂᒃᑯᑦ ᐋᖅᑭᒋᐊᓕᖕᓂᒃ, 

ᐋᖅᑭᒋᐊᓕᖕᓂᓪᓗ ᐋᖅᑭᒃᓱᐃᓂᒃᑯᑦ, ᓴᓇᑐᓂᒃᑯᑦ 

ᑕᒪᒃᑯᐊ ᐱᓪᓗᒋᑦ ᐊᒃᓱᕉᑎᖃᕐᓂᐊᖅᑐᒍᑦ 

ᐃᓱᒪᓕᕆᓂᕐᒧᑦ ᑐᐊᕕᕐᓇᖅᑐᒦᔾᔪᑕᐅᓐᓇᖅᑐᒥᒃ 

ᓄᓇᕗᒻᒥ.  
 

ᓄᓇᕗᑦ ᒐᕙᒪᒃᑯᖏᑦ ᑕᒪᓐᓇ ᐱᓪᓗᒍ 

ᐃᒪᐃᓕᐅᕐᓂᐊᖅᐳᑦ:  

 ᐊᑐᓕᖅᑎᑦᑎᓗᑎᒃ ᖁᐊᖅᓵᖅᓯᒪᔪᓂᒃ 

ᐱᔾᔪᑎᖃᖅᖢᑎᒃ ᐱᓕᕆᔾᔪᓯᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᓪᓗ.  

 ᐃᑲᔪᖅᓱᐃᓗᑎᒃ ᐱᓕᕆᔾᔪᓯᕐᓂᒃ 

ᖃᓄᐃᑦᑕᐃᓕᑎᑦᑎᓂᕐᒧᑦ ᐃᓅᓯᖃᑦᑎᐊᕐᓂᕐᒧᓪᓗ 

ᑐᓐᖓᕕᖃᕐᓗᑎᒃ ᐃᓄᐃᑦ ᑭᓇᐅᓂᖏᓐᓂᒃ.  

 ᐱᕚᓪᓕᖅᑎᑕᐅᒋᐊᕐᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ 

ᐱᓕᒻᒪᒃᓴᐃᓂᕐᒧᓪᓗ ᐱᓕᕆᐊᑦ ᓄᓇᕗᒻᒥᐅᑦ 

ᐱᔪᓐᓇᕐᓂᖅᑖᖅᐸᓪᓕᐊᔪᓐᓇᖁᓪᓗᒋᑦ 

ᖃᐅᔨᒪᔨᑕᓪᓚᕆᐅᓂᕐᒧᑦ 

ᐃᖅᑲᓇᐃᔭᖅᑎᐅᓂᕐᒧᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᐃᓱᒪᓕᕆᓂᕐᒧᑦ 

ᐊᔪᓕᕈᑎᖃᖅᓯᒪᔪᓂᒡᓗ ᒪᒥᓴᕐᓂᕐᒧᑦ.  

 ᐃᓚᒋᐊᕐᓗᒍ, ᐱᕕᖃᖅᑎᑦᑎᓂᖅ 

ᐱᓕᒻᒪᒃᑎᒃᓴᐃᓂᕐᒥᒃ. ᐃᓕᓴᕆᔭᐅᑦᑎᐊᕐᓗᑎᒡᓗ 

ᐃᓄᐃᑦ ᐱᓕᕆᔪᓐᓇᖁᓪᓗᒋᑦ ᐃᓕᖅᑯᓯᑦᑎᓐᓄᑦ 

ᑐᕌᖓᑦᑎᐊᖅᑐᓂᒃ ᐅᖃᐅᓯᑦᑎᓐᓄᓪᓗ 

ᑐᕌᖓᑦᑎᐊᖅᑐᓂᒃ ᐃᓱᒪᓕᕆᓂᕐᒧᑦ 

ᐃᓅᓯᖃᑦᑎᐊᖁᔨᓂᕐᒧᓪᓗ ᐱᓕᕆᐊᓂᒃ 

ᐱᔨᑦᓯᕋᐅᑎᖃᕐᓗᑎᒃ. 

 ᐃᓐᓇᒻᒪᕇᑦ ᐃᓚᐅᓂᖅᓴᐅᓗᑎᒃ ᐊᓯᖏᓪᓗ 

ᓄᓇᓕᖕᓂᒥᐅᑕᐃᑦ ᐅᖃᐅᔾᔨᒋᐊᖅᑎᐅᓗᑎᒃ 

ᓄᓇᓕᖕᓂ ᐃᓅᓯᓕᕆᓂᕐᒧᑦ.  

 ᓴᖅᑭᔮᖅᑎᑦᑎᒋᐊᕐᓗᑎᒃ ᐊᑐᐃᓐᓇᐅᑎᑦᑎᓗᑎᒡᓗ 

ᐊᑯᓂᐅᔪᒧᑦ ᐊᐅᓚᔾᔪᑎᓂᒃ 

ᑮᓇᐅᔭᖅᑎᑦᑎᖃᑦᑕᕐᓂᕐᒧᑦ ᓄᓇᓕᖕᓂ 

ᐱᒋᐊᖅᑎᑕᐅᓯᒪᔪᓂᒃ ᐱᓕᕆᐊᓂᒃ 

ᐱᔨᑦᓯᕋᐅᑎᓂᒡᓗ.  

 ᑮᓇᐅᔭᖃᖅᑎᑦᑎᒋᐊᒃᑲᓐᓂᕐᓗᑎᒃ 

ᐃᒻᒥᓃᖅᑕᐃᓕᒪᓂᕐᒧᑦ ᑭᖑᓂᐊᒍᓪᓗ ᐃᑲᔫᑎᓂᒃ 

ᑲᑐᔾᔨᖃᑎᕗᑦ ᐱᓕᕆᖃᑎᒋᓗᒋᑦ ᑐᕌᒐᖃᕐᓗᑎᒃ 

ᑲᒪᒋᔭᖃᕐᓂᕐᒧᑦ ᑐᓐᖓᕕᖏᑎᒍᑦ ᐱᔾᔪᑎᒋᓂᖅ 

ᓲᕐᓗ ᓱᕈᓯᐅᑎᓪᓗᒋᑦ 

ᖁᓄᔪᖕᓂᐊᖅᑕᐅᖃᑦᑕᕐᓂᒃᑯᑦ ᖁᐊᖅᓵᕐᓇᖅᑐᒃᑯᑦ 

ᑕᒪᒃᑯᐊ ᐱᓯᒪᔪᑦ ᓲᖑᓴᕐᕕᐅᖃᑦᑕᖅᓯᒪᔪᑦ 

ᐅᕕᓂᐅᖃᑎᒌᓐᖏᑦᑐᓂᒡᓗ ᐃᓚᐃᓐᓇᖃᑦᑕᕐᓂᖅ.  

 ᐊᑐᓕᖅᑎᑕᐅᒋᐊᒃᑲᓐᓂᕐᓗᑎᒃ 

ᐋᓐᓂᐊᖃᕐᓇᓐᖏᑦᑐᒦᓕᕆᓂᕐᒧᑦ 

ᐃᓱᒪᓕᕆᓂᕐᒧᓪᓗ ᑐᓴᐅᒪᑎᑦᑎᓂᕐᒧᓪᓗ ᑕᒪᒃᑯᐊ 

ᐱᓕᕆᐊᑦ. 
 

>>ᐸᑦᑕᑐᖅᑐᑦ 
 

ᐃᓕᓐᓂᐊᖅᑐᓕᕆᓂᕐᒧᑦ 

ᑮᓇᐅᔭᖃᖅᑎᑦᑎᒋᐊᒃᑲᓐᓂᕐᓂᖅ  
 

(ᑐᓵᔨᑎᒍᑦ) ᐃᓕᓐᓂᐊᖅᑎᑦᓯᓂᖅ ᐊᒻᒪ ᐃᓕᓐᓂᐊᕐᓂᖅ 

ᐱᒻᒪᕆᐅᔪᐃᑦ ᐃᓄᖕᓄᑦ. ᐱᓕᒻᒪᒃᓴᕐᓂᖅ, 

ᐱᔭᕆᐅᖅᓴᕐᓂᖅ ᐃᓚᒋᔭᐅᔪᐃᑦ 

ᐊᔪᓐᖏᓕᖅᐸᓪᓕᐊᓂᕐᒧᑦ ᑕᐅᑐᖕᓂᒃᑯᑦ 

ᐊᖓᔪᖅᑳᖃᕐᓂᒃᑯᑦ ᐃᓚᐅᓂᒃᑯᑦ ᐊᒻᒪ ᐱᒋᐊᕐᓂᒃᑯᑦ. 
 

ᑖᒃᑯᐊ ᐋᖅᑭᒃᑕᕗᑦ ᐃᓕᓐᓂᐊᖅᑎᑦᓯᔾᔪᑎᒋᕙᒃᑕᕗᑦ 

ᑐᓐᖓᕕᒋᕙᒃᑕᖏᑦ ᒪᒃᑯᒃᑎᓪᓗᒋᑦ, 

ᖃᓄᐃᑦᑐᓐᖑᕐᓂᐊᕐᒪᖔᑕ ᐃᓐᓇᕈᖅᑎᓪᓗᒋᑦ. ᑕᒪᒃᑯᐊ 

ᑮᓇᐅᔭᖃᖅᑎᓪᓗᒋᑦ, ᒪᒃᑯᒃᑎᓪᓗᒋᑦ 

ᐃᓕᓐᓂᐊᕈᓯᖏᓐᓂᒃ ᐊᒻᒪ ᓱᕈᓯᓄᑦ ᑐᕌᖓᔪᓂᒃ.  
 

ᓄᓇᕗᑦ ᒐᕙᒪᒃᑯᑦ ᐃᒪᓕᐅᕐᓂᐊᖅᑐᑦ:  
  

 ᑮᓇᐅᔭᖃᖅᑎᑦᓯᓗᑎᒃ 

ᐃᓕᓐᓂᐊᖅᑎᑦᓯᕙᓪᓕᐊᓂᕐᒧᑦ ᓱᕈᓯᓄᑦ 

ᐃᓕᓐᓂᐊᕈᑕᐅᔪᓂᒃ.  

 ᐃᑲᔪᕐᓗᑎᒃ ᑮᓇᐅᔭᑎᒍᑦ ᐃᓕᓐᓂᐊᕈᑎᑦ ᐃᓄᒃᑎᑦ 

ᐃᓕᓐᓂᐊᕈᑕᐅᔪᓐᓇᖅᑐᐃᑦ ᐃᓕᓐᓂᐊᕈᒪᔪᒧᑦ. 

 ᐱᒌᖅᐸᓪᓕᐊᓗᓂ ᑖᒃᑯᐊ ᐅᑉᓗᓗᒃᑖᖅ ᓱᕈᓯᓛᓂᑦ 

ᐃᓄᒃᑎᑐᑦ ᐃᓕᓐᓂᐊᖃᑦᑕᕐᓗᑎᒃ.  

 ᐱᓕᕆᐊᕆᕙᓪᓕᐊᓗᒋᑦ ᓱᕈᓯᓛᓂᑦ 12ᒧᑦ 

ᐃᓕᓐᓂᐊᕈᓰᑦ ᐃᓄᒃᑎᑐᑦ ᐃᓕᓐᓂᐊᕈᓰᑦ 

ᓄᓇᕗᒻᒧᑦ ᑐᕌᖓᔪᐃᑦ.  

 

ᐅᑭᐅᖅ ᓄᓇᕗᑦ ᒐᕙᒪᒃᑯᖏᑦ $66.1 ᒥᓕᐊᓐᓂᒃ 

ᑮᓇᐅᔭᖅᑖᓚᐅᖅᑐᐃᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑕᒪᒃᑯᐊ ᓄᓇᕗᒻᒥ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑲᒪᒋᔭᐅᔭᕆᐊᖃᕐᓂᖏᑦ. 

ᑕᒪᓐᓇ ᐱᕙᓪᓕᐊᓂᖃᖅᑐᖅ ᐊᑭᓗᒃᓯᒋᐊᖅᓯᒪᔪᖅ 

ᓱᕈᓯᓄᑦ ᐱᒋᐊᖅᐸᓪᓕᐊᓕᖅᑐᖅ. ᑕᒪᒃᑯᐊ 

ᐸᐃᕆᕝᕕᖕᒧᑦ ᐃᓂᖃᕈᓐᓇᕐᓂᖅ 

ᐱᒋᐊᖅᐸᓪᓕᐊᓕᕐᒪᑦ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᑮᓇᐅᔭᐃᑦ $10 ᖃᐅᑕᒫᑦ ᐸᐃᕆᕐᕕᖕᒥ 

ᐊᑭᓖᖃᑦᑕᕐᓂᐊᖅᑐᐃᑦ 238 ᐃᓂᖃᒃᑲᓐᓂᕐᓗᑎᒃ 

ᓱᕈᓯᓄᑦ ᓇᔪᒐᒃᓴᐅᔪᓂᒃ ᐸᐃᕆᕝᕕᖕᓂ. 

 

>>ᐸᑦᑕᑐᖅᑐᑦ 

 

ᐃᓕᓐᓂᐊᕐᓂᖅ ᐃᓅᓯᓗᒃᑖᑦᑎᓐᓂ ᑲᔪᓯᖕᒪᑦ 

ᐃᓕᓐᓂᐊᖅᑐᐃᑦ ᐃᓕᓐᓂᐊᕈᓯᖏᓐᓂᒃ 

ᐊᔾᔨᒌᓐᖏᑦᑐᓂᒃ ᑕᒪᓐᓇ ᓯᕗᓪᓕᐅᑎᑕᐅᔪᖅ. 

ᒪᒃᑯᒃᑐᕗᑦ, ᓱᕈᓯᕗᑦ ᑎᒥᖏᑦ 

ᐊᐅᓪᓛᕈᓐᓇᕆᐊᖃᕐᒪᑕ ᐃᓱᒪᖏᑦ ᐊᒻᒪ 

ᐃᓕᓐᓂᐊᖅᑎᒋᔭᕗᑦ ᑖᒃᑯᐊ ᑮᓇᐅᔭᑎᒍᑦ 

ᐃᑲᔪᖅᑕᐅᑦᓯᐊᕆᐊᓖᑦ ᖁᑦᑎᖕᓂᖅᓴᒧᑦ 

ᐃᓕᓐᓂᐊᕋᓱᒃᑎᓪᓗᒋᑦ. 

 

ᓄᓇᕗᑦ ᒐᕙᒪᒃᑯᑦ ᐃᒪᐃᓕᐅᕐᓂᐊᖅᑐᐃᑦ:  

 

 ᐋᖅᑭᒋᐊᕐᓗᒋᑦ ᐃᓕᓐᓂᐊᕐᕕᖕᓂ 

ᓂᕆᑎᑕᐅᖃᑦᑕᖅᑐᐃᑦ ᐊᒻᒪ ᓄᓇᓕᖕᓂ 

ᑲᑐᔾᔨᖃᑎᖃᕐᓗᑎᒃ.  

 ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᒋᐊᖅᐸᓪᓕᐊᔪᒪᔪᐃᑦ ᐃᓕᓐᓂᐊᖅᑐᓄᑦ 

ᐱᕚᓪᓕᖅᑎᑕᐅᓗᑎᒃ ᖁᑦᓯᖕᓂᖅᓴᐅᔪᓄᑦ 

ᐃᓕᓐᓂᐊᖅᑐᓄᑦ. 

 ᐋᖅᑭᒋᐊᕐᓗᒋᑦ ᑖᒃᑯᐊ ᐃᑲᔫᓯᐊᖑᕙᒃᑐᐃᑦ 

ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᑮᓇᐅᔭᓯᐊᖑᕙᒃᑐᐃᑦ ᐋᖅᑭᒋᐊᕐᓗᒋᑦ.  

 ᐋᖅᑭᒋᐊᕐᒥᓗᒋᑦ ᑖᒃᑯᐊ ᐃᑲᔫᓯᐊᖑᔪᐃᑦ 

ᖁᑦᓯᖕᓂᖅᓴᒧᑦ ᐃᓕᓐᓂᐊᕆᐊᖃᑦᑕᖅᑐᐃᑦ 

ᐸᕐᓇᒡᓗᓂ ᐃᓂᓪᓚᒃᑎᕆᓗᒋᑦ 

ᐃᓕᓐᓂᐊᖅᑎᑦᓯᔾᔪᑕᐅᔪᓐᓇᖅᑐᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪ ᐊᓯᖏᑦ ᐃᓚᐅᔪᐃᑦ 

ᑕᒪᒃᑯᐊ ᓄᓇᕗᑦ ᐃᖅᑲᓇᐃᔭᖅᑐᓕᕆᓂᕐᒥᒃ 

ᐱᕙᓪᓕᐊᔪᓕᕆᓂᕐᒥᒃ ᑲᒪᒋᔭᖃᖅᑐᐃᑦ.  

 ᐋᖅᑭᒃᓯᓗᓂ ᐊᒻᒪ ᐃᓂᓪᓚᒃᑎᕆᓗᓂ 

ᐸᕐᓇᒃᓯᒪᔪᖅ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᓐᓂᐊᖅᑎᑕᐅᓂᖅ 

ᐃᖅᑲᓇᐃᔭᖅᑎᒋᔭᑉᑎᓐᓂ.  

 

>>ᐸᑦᑕᑐᖅᑐᑦ 
 

ᐊᔾᔨᒌᖏᑦᑐᓂᒃ ᓴᖅᑭᑎᑦᑎᓂᖅ ᓄᓇᓕᖕᓂ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ 
 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᖃᕐᓂᐊᓕᕆᕗᖓ 

ᐊᔾᔨᒌᓐᖏᑦᑐᓂᒃ ᓴᖅᑭᑦᑎᑦᑎᓂᖅ ᓄᓇᓕᖕᓂ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ.  
 

ᓄᓇᕗᑦ ᐱᕈᖅᐸᓪᓕᐊᖕᒪᑦ ᑕᐃᒫᑦᑕᐅᖅ 

ᐱᓕᕆᐊᕆᔭᕗᑦ ᐱᕈᖅᐸᓪᓕᐊᕗᑦ 

ᑮᓇᐅᔭᓕᐅᕈᑎᒃᓴᖃᕆᐊᖃᕐᓂᒃᑯᑦ.  
 

ᓱᓕ ᑮᓇᐅᔭᖃᖅᑎᑦᑎᖃᑦᑕᕋᓗᐊᖅᑎᓪᓗᑕ 

ᐅᔭᕋᖕᓂᐊᖅᑐᓕᕆᓂᕐᒧᑦ ᐅᔭᕋᖕᓂᐊᖅᑐᓕᕆᓂᕐᒧᓪᓗ 

ᑐᕌᖓᔪᓂᒃ ᐱᔨᑦᑎᕋᐅᑎᓄᑦ ᐋᖅᑭᒃᓱᐃᓂᕐᒧᑦ 

ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔮᒃᓴᓂᒡᓗ ᓄᓇᕗᒻᒥᐅᓂᒃ 

ᐅᔭᕋᖕᓂᐊᕐᓂᒃᑯᑦ. ᕿᓂᕐᒥᔪᒍᑦ ᓄᑖᓂᒃ 

ᐱᕚᓪᓕᕈᑎᒃᓴᐅᔪᓐᓇᖅᑐᓂᒃ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ.  
 

ᐊᒻᒪᑦᑕᐅᖅ ᑕᒪᓐᓇ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ. 

ᐃᓄᐃᑦ ᐱᖅᑯᓯᖏᑦ ᐃᒃᐱᒍᓱᑦᑎᐊᕐᓂᕐᒧᑦ 

ᑲᒪᒃᑎᐊᕐᓂᕐᒧᓪᓗ ᓄᓇᕗᒻᒥ ᓄᓇᒥᖕᓂ. ᓂᕐᔪᑎᓂᒃ 

ᐊᕙᑎᑦᑎᓐᓂᒡᓗ ᑐᓐᖓᕕᒋᔪᓐᓇᖅᑕᕗᑦ ᓄᑖᓄᑦ 

ᐱᕚᓪᓕᕈᑎᒃᓴᐅᔪᓐᓇᖅᑐᓄᑦ ᒪᑭᒪᔾᔪᑕᐅᓂᐊᖅᑐᓄᓪᓗ 

ᑮᓇᐅᔭᓕᐅᕈᑎᖃᕐᓂᒃᑯᑦ ᒪᑭᒪᔾᔪᑕᐅᓂᐊᖅᑐᑦ 

ᓄᓇᒥᓐᖔᖅᑐᓕᕆᓂᒃᑯᑦ, ᐃᒪᕕᓐᖔᖅᑐᓕᕆᓂᕐᓗ 

ᑮᓇᐅᔭᓕᐅᕈᑎᖃᕈᓐᓇᕐᓂᕐᒧᑦ ᑕᒪᒃᑯᓄᖓ.  
 

ᑕᒪᓐᓇ ᐱᓪᓗᒍ ᓄᓇᕗᑦ ᒐᕙᒪᒃᑯᖏᑦ 

ᐃᒪᐃᓕᐅᕐᓂᐊᖅᐳᑦ:  
  

 ᓄᑖᓐᖑᕆᐊᖅᑕᐅᓗᑎᒃ ᖃᓄᖅᑑᕈᑕᐅᓯᒪᔪᑦ 

ᐸᕐᓇᐅᑏᑦ ᐱᕙᓪᓕᐊᔪᓕᕆᓂᕐᒧᑦ, 

ᐊᔾᔨᒌᓐᖏᑦᑐᓂᒡᓗ ᑮᓇᐅᔭᓕᐅᕈᑕᐅᔪᓐᓇᖅᑐᑦ 

ᑭᓱᑐᐃᓐᓇᕐᓄᑦ.  

 ᐱᓕᒻᒪᒃᓴᐃᒋᐊᒃᑲᓐᓂᕐᓗᑎᒃ ᐃᖅᑲᓇᐃᔮᓄᑦ 

ᑐᕌᖅᑐᓂᒃ ᓲᕐᓗ ᒪᑯᐊ ᐅᔭᕋᖕᓂᐊᖅᑐᓕᕆᓂᕐᒧᑦ, 

ᓴᓇᐅᒐᓕᐅᕐᓂᕐᒧᑦ, ᒥᖅᓱᕐᓂᕐᒧᓪᓘᓐᓃᑦ, 

ᐳᓚᕋᖅᑐᓕᕆᓂᕐᒧᑦ ᒥᑭᔫᑎᓄᓪᓗ 

ᓇᖕᒥᓂᖃᖅᑎᐅᔪᓄᑦ ᑲᑐᔾᔨᖃᑎᖃᕐᓗᑎᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᓇᖕᒥᓂᖃᖅᑎᐅᔪᓂᒃ.  

 ᓇᓗᓇᐃᕆᓗᑎᒃ ᓴᖅᑭᔮᖅᑎᑦᑎᑦᑎᐊᕐᓗᑎᒡᓗ 

ᐱᕕᖃᕐᕕᐅᔪᓐᓇᖅᑐᓂᒃ ᓄᑖᓄᑦ ᓄᓇᓕᖕᓂ 

ᓇᖕᒥᓂᖃᖅᑎᐅᔪᓄᑦ ᐱᔨᑦᑎᕋᖅᑎᐅᔪᓄᓪᓗ.  

 ᖃᐅᔨᓴᕐᓗᑎᒃ ᐊᔾᔨᐅᓐᖏᑦᑐᓂᒃ ᐃᒡᓗᓕᐅᕈᓯᕐᓂᒃ 

ᐊᑐᖅᑕᐅᔪᓐᓇᖅᑐᓂᒃ ᓴᓇᔭᐅᔪᓐᓇᖅᑐᓂᒡᓗ 

ᑕᒫᓂ ᓄᓇᕗᒻᒥ ᑐᕌᒐᖃᕐᓗᑎᒃ 

ᐆᒻᒪᖅᑯᑎᑐᓗᐊᓐᖏᑦᑐᓂᒃ ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓄᑦ 

ᐱᕙᓪᓕᐊᑦᑕᐃᓕᔾᔪᑕᐅᔪᓐᓇᖅᑐᓂᒃ 

ᐃᒡᓗᓕᐅᕈᓯᕐᓂᒃ.  

 ᐅᑎᖅᑎᑕᐅᓗᑎᒃ ᐃᖃᓗᓕᕆᓂᕐᒧᑦ ᓚᐃᓴᓐᓯᐅᔪᑦ 

ᓂᐅᕕᕐᓗᑎᒡᓗ ᐅᓄᕐᓂᖅᓴᓂᒃ 

ᐃᖃᓗᒐᓱᒃᑕᐅᔪᓐᓇᖅᑐᓂᒃ.  

 ᐱᕚᓪᓕᖅᑎᑕᐅᓗᑎᒃ ᐃᑲᔫᑎᐅᔪᑦ ᐊᖑᓇᓱᒃᑎᓄᑦ.  



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐋᖅᑭᒃᓯᓗᑎᒃ ᐃᑭᐊᖅᑭᕕᒃᑯᑦ 

ᓂᐅᕐᕈᑎᖃᕐᕕᖕᒥᒃ ᓄᓇᕗᒻᒥ ᓴᓇᐅᒐᕐᓄᑦ 

ᒥᖅᓱᒐᕐᓄᓪᓗ. 
 

>>ᐸᑦᑕᑐᖅᑐᑦ 
 

ᐱᔭᕇᕈᑎ 
 

ᑕᒪᓐᓇ ᐱᔭᕇᕈᑎᒐ ᐊᒡᒋᖅᐸᓪᓕᐊᕗᖅ.  
 

ᑕᐃᒃᑯᐊ ᓯᕗᓪᓕᖅᑎᐅᓚᐅᖅᑐᑦ ᓄᓇᕗᒻᒥ 

ᑭᖑᓂᑦᑎᓐᓂ ᑕᑯᓐᓇᓐᖑᐊᓚᐅᕐᒪᑕ ᓄᓇᕗᑦ 

ᐱᕕᒃᓴᖃᕐᕕᐅᔪᓐᓇᕐᓂᖓᓂᒃ. 

ᓇᖏᖅᓯᒋᐊᖃᓪᓚᕆᒃᐳᓯ ᐅᐹᕆᓇᓱᓚᐅᖅᑕᖓᑦ 

ᐱᓐᖑᖅᑎᖁᓪᓗᒍ.  
 

ᒪᓕᒐᓕᐅᖅᑏᑦ ᐱᓕᕆᖁᔭᐅᓂᐊᖅᐳᓯ 

ᓯᕗᓪᓕᐅᔾᔭᐅᔭᕆᐊᓕᖕᓂᒃ ᓇᓗᓇᐃᖅᑕᐅᓯᒪᔪᓂᒃ 

ᑕᕝᕙᓃᑦᑐᓂᒃ ᑲᑐᔾᔨᓗᑕ ᑐᕌᒐᖏᓐᓂᒃ. 
 

ᐱᓕᕆᔭᐅᓪᓚᕆᒋᐊᓖᑦ ᐱᖓᓲᔪᖅᑐᖏᓐᓄᑦ 

ᒪᓕᒐᓕᐅᖅᑎᓄᑦ ᑐᑭᓯᓇᑦᑎᐊᖅᑐᑦ, 

ᐱᓕᕆᖃᑎᖃᕐᓗᓯ ᐃᓚᐅᖃᑕᐅᔭᕆᐊᖃᖅᑐᓕᒫᓂᒃ 

ᐃᓚᒋᔭᐅᓪᓗᑎᒃ ᒪᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᒃᓱᕉᑎᖃᕐᓗᓯ ᓄᓇᕗᒻᒥ ᐊᑯᓂᐊᓗᒃ 

ᐃᓱᒫᓘᑎᐅᖃᑦᑕᖅᓯᒪᔪᑦ ᓲᕐᓗ ᐃᓐᓇᒻᒪᕆᓕᕆᓂᖅ, 

ᐃᓐᓇᒻᒪᕆᖕᓂᒃ ᐃᒃᐱᒋᔭᖃᕐᓂᖅ, ᐃᒡᓗᓕᕆᓂᖅ, 

ᐃᓱᒪᓕᕆᓂᕐᒧᑦ ᕿᓂᕐᓗᓯ ᓄᑖᓂᒃ 

ᐋᖅᑭᐅᒪᔾᔪᑎᒃᓴᓂᒃ ᑲᑐᔾᔨᖃᑎᒌᒍᑎᐅᔪᓐᓇᖅᑐᓂᒡᓗ 

ᓇᓗᓇᐃᖅᑕᐅᓯᒪᔪᓐᓇᖃᓪᓗᒍ ᐊᑭᑐᓗᐊᓐᖏᑦᑐᓂᒃ 

ᐃᓕᓐᓂᐊᖅᑐᓕᕆᓂᖅ ᐊᔾᔨᒌᓐᖏᑦᑐᓂᒡᓗ 

ᑮᓇᐅᔭᓕᐅᕈᑕᐅᔪᓐᓇᕐᓂᖅ. 

 

ᓇᓗᓐᖏᑦᑎᐊᖅᐳᖓ ᓴᖅᑭᑎᑦᑎᓂᐊᕋᔅᓯ 

ᑕᒪᒃᑯᓂᖓ ᓱᓕᔪᕆᔭᐅᓪᓗᓯ ᐱᓕᕆᓂᐊᖅᑕᔅᓯᓐᓂᒃ 

ᓯᕗᓂᔅᓯᓐᓂ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. ᒥᓂᔅᑕᐃᑦ 

ᐅᖃᐅᓯᖏᑦ. ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 3: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 001 - 6(2): ᑲᑐᔾᔨᓗᑕ 

ᑐᕌᒐᕐᒥᒃ ᐋᖅᑭᒃᓱᐃᓂᖅ (ᐊᕿᐊᕈᖅ, ᐸ) 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᐄ, ᐅᓐᓄᓴᒃᑯᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

ᑐᓴᖅᓴᐅᑦᑎᐊᖅᑐᔅᓴᐅᕗᖓ. 

ᑐᓴᖅᓴᐅᖅᑰᕋᒪ ᖁᔭᓐᓇᒦᕌᓗᒃ ᐅᖃᖅᑎᑦᑎᑎᔨ, 

ᐅᓐᓄᓴᐅᔪᖅ ᑕᕝᕙᓂ ᐃᓚᐅᒍᓐᓇᕋᒪ 

ᓂᑯᕕᒍᑎᖃᖅᖢᖓᐃᓛᒃ ᑕᕝᕙᓂ 

ᐃᒡᓗᕐᔪᐊᒦᓐᖏᒃᑲᓗᐊᖅᖢᖓ.  

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓇᖏᖅᓯᕗᖓ 6-

ᒋᔭᖓᓐᓂ ᐱᔭᒃᓴᕗᑦ ᑲᑐᔾᔨᓗᑕ ᐊᒻᒪᓗ 

ᐅᖃᐅᓯᕆᔭᐅᓵᖅᖢᑎᒃ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓂᒃ ᑕᒪᓐᓇ ᐱᕙᓪᓕᐊᓂᖅ 

ᐊᔾᔨᐅᓐᖏᑦᑎᐊᕐᒪᑦ. 

 

ᓯᕗᓪᓕᖅᐹᑦᑎᐊᕐᒥᒃ ᓄᓇᕗᒻᒥ ᓄᓇᕗᑦ ᒐᕙᒪᒃᑯᑦ 

ᐱᔭᒃᓴᖅᑖᕆᓯᒪᔭᖏᑦ ᐋᖅᑭᒃᓱᖅᑕᐅᓚᐅᖅᓯᒪᔪᑦ 

ᐅᖃᓪᓚᖃᑎᒌᒃᖢᑎᒃ ᒪᓕᒐᓕᐅᖅᑎᓕᒫᑦ ᐊᒻᒪᓗ 

ᓯᕗᒃᑲᖅᑕᖅᑎᒋᔭᐅᔪᑦ ᓄᓇᕗᑦ ᑐᓐᖓᕕᒃᑯᑦ 

ᑎᒥᖁᑖᓂᒃ ᐊᒻᒪᓗ ᓄᓇᕗᒻᒥ ᐱᖓᓱᑦ 

ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ.  

 

ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ ᐊᒻᒪᓗ 

ᒪᓕᒐᓕᐅᖅᑎᑐᐃᓐᓇᐃᑦ 

ᐋᖅᑭᓱᐃᖃᑦᑕᐅᔪᓐᓇᓚᐅᕐᒪᑕ ᑖᔅᓱᒥᖓ. ᐊᒻᒪᓗ 

ᑭᖑᓪᓕᖅᐹᖅᓯᐅᑏᑦ, ᑕᐃᒃᑯᐊ ᑎᑎᕋᖅᑕᐅᔪᑦ 

ᓴᓐᖏᓂᖅᓴᐅᔪᖅ ᑕᒪᑦᑕᑦᑎᐊᖅ 

ᐋᖅᑭᔅᓱᓚᐅᕋᑦᑎᒃᑯᑦ.  

 

ᐅᖃᖅᑏ, ᖁᕕᐊᓱᑦᑐᖓ ᑖᓐᓇ ᐱᔭᒃᓴᖅᑖᕆᔭᕗᑦ 

ᐋᖅᑭᑦᑕᐅᓚᐅᖅᓯᒪᒻᒪᑦ ᐱᔪᒥᒃᓯᑎᓯᒪᑦᑎᐊᖅᖢᑎᒃ 

ᐋᖅᑭᒃᓱᖅᑕᐅᓚᐅᕐᒪᑦ ᐊᒻᒪᓗ 

ᐃᖅᑲᓇᐃᔭᖃᑎᖃᕈᒪᓪᓗᑕ 

ᑲᑐᔾᔨᖃᑎᒌᓐᓂᒃᑰᖃᑎᖃᕈᒪᓪᓗᑕᓗ ᓄᓇᕗᑦ 

ᐱᐅᓂᖅᓴᐅᖁᓪᓗᒍ.  

 

ᒪᓕᒐᓕᐅᖅᑎᓕᒫᑦ ᑕᕝᕙᓂ ᐃᒃᓯᕚᖅᑐᑦ 

ᐋᖅᑭᓱᐃᖃᑕᓚᐅᖅᑐᑦ ᐊᒻᒪᓗ ᒪᓕᒐᓕᐅᖅᑎᐅᓪᓗᑕ 

ᐊᒻᒪᓗᒃᓯᓯᒪᖃᑦᑕᕋᑦᑕ ᑕᐃᒪᓐᓇ ᒐᕙᒪᒃᑯᑦ 

ᐊᑭᕋᕇᓐᖑᐊᖏᖦᖢᑎᒃ ᐋᖅᑭᑦᑕᐅᓯᒪᓂᖓ 

ᓴᖅᑭᔮᖁᓪᓗᒍ. ᐊᑕᐅᓯᕐᒥᖔᖅᑐᒍᑦ ᐊᒻᒪᓗ 

ᓂᐱᓕᒫᕗᑦ ᑕᒪᕐᒥᑦᑎᐊᖅ ᐱᔾᔪᑎᖃᖅᐳᑦ.  

ᑖᓐᓇ ᐱᔭᒃᓴᕗᑦ ᑲᔪᓯᑐᐃᓐᓇᖅᐳᖅ ᑲᑐᔾᔨᓗᑕ ᑖᓐᓇ 

ᒐᕙᒪᒃᑯᑦ ᑐᓐᖓᕕᒋᕙᐅᒃ ᐊᖏᖃᑎᒌᒃᓯᒪᓪᓗᑎᒃ 

ᑲᑐᔾᔨᖃᑎᒌᓐᓂᒃᑰᖃᑎᖃᕐᓂᐊᕐᒪᑕ. ᑖᓐᓇ ᓲᕐᓗ 

ᐊᖅᑯᑎᒋᔭᐅᔪᖅ ᑲᑐᔾᔨᓂᒃᑯᑦ 

ᐊᐅᓚᔾᔭᐃᕙᓪᓕᐊᔪᓐᓇᕐᓂᐊᕋᑦᑕ ᐊᓯᔾᔨᓂᕐᒥᓪᓗ 

ᓴᖅᑭᑦᑎᕙᓪᓕᐊᓪᓗᑕ.  

 

ᑕᒪᓐᓇ ᑲᑐᔾᔨᖃᑎᒌᓐᓂᖅ ᐊᑐᖅᖢᑎᒃᑯᑦ 

ᐋᖅᑭᒃᓱᐃᓚᐅᕋᑦᑕ ᑕᒪᑦᑕᑦᑎᐊᖅ ᑕᐃᒃᑯᐊ 

ᐱᕐᔪᐊᖑᓂᖏᑦ ᐊᖏᕈᑎᒋᓚᐅᖅᑕᕗᑦ ᓄᓇᕗᑦ 

ᐊᑐᕐᓂᐊᖅᑕᖏᑦ.  

 

ᐅᖃᖅᑏ, ᓂᕆᐅᑉᐳᖓ ᒪᓕᒐᓕᐅᖅᑎᐅᖃᑎᓕᒫᒃᑲ 

ᐃᖅᑲᓇᐃᔭᖃᑎᒋᖃᑦᑕᕐᓂᐊᕋᒃᑭᑦ ᐊᒻᒪᓗ ᐃᓄᐃᑦ 

ᑎᒥᖁᑎᖏᑦ ᑲᑐᔾᔨᓗᑕ ᑎᑎᕋᖏᑦ ᒪᓕᓪᓗᒋᑦ. 

ᓇᓗᖅᑯᑎᓐᖏᑦᑐᖓ ᑲᑐᔾᔨᖃᑎᒌᓐᓂᒃᑰᕐᓗᑕ 

ᐊᑕᐅᓯᕐᒥᒃ ᓂᐱᖃᕐᓗᑕ ᓄᓇᕗᑦ 

ᓴᓐᖏᑎᖅᐹᓪᓕᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 4. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 6(2): 

ᐱᖁᑎᕐᔪᐊᓄᑦ ᑮᓇᐅᔭᖃᖅᑎᑕᐅᓂᖏᑦ 

ᓄᓇᓕᕋᓛᓂ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒥᑦᑐᕐᒥᐅᑦ ᐱᓗᐊᖅᑐᒥᒃ 

ᐊᒻᒪ ᓄᓇᕗᒻᒥ.   

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑉᐳᖓ 

ᓇᖏᖅᓯᕗᖓᐃᓛᒃ ᑕᒪᓐᓇ ᐅᑭᐅᖅᓯᐅᕈᑎᑦᑎᓐᓂᒃ 

ᑲᑎᒪᔾᔪᑎᒋᓚᐅᖅᓯᒪᔪᑦ ᐃᓛᒃ ᑲᑎᒪᔾᔪᑎᒋᔭᕗᑦ 

ᒫᓐᓇ ᐃᓱᒪᒃᓴᖅᓯᐅᕈᑎᒋᓇᓱᖃᑦᑕᓚᐅᕋᒃᑯ 

ᐊᒃᓱᕈᖅᖢᒍᑦᑕᐅᖅ ᐱᔾᔪᑎᒋᓪᓗᒋᑦ ᑭᒡᒐᖅᑐᖅᑕᒃᑲ.  

 

ᑕᐃᒪᓐᓇᓕ ᐅᖃᖅᑎᓪᓗᖓ ᑕᕝᕙ, ᐅᖃᖅᑎᑦᑎᔩ, 

ᑕᕝᕙᓂ ᑕᒪᓐᓇ ᒐᕙᒪᒃᑯᓐᓂ ᑮᓇᐅᔭᖅᑑᑎᒋᔭᖓ 

ᐊᑭᑐᔫᑎᓄᑦ ᐊᖏᔫᑎᓄᓪᓗ ᐊᑐᖅᑕᐅᓂᐊᓕᕌᖓᑦ 

ᑕᒪᒃᑯᐊ ᐅᖃᐃᓐᓇᖃᑦᑕᖅᓯᒪᕗᖓ ᑕᒪᒃᑯᐊ 

ᐱᕚᓪᓕᕈᑎᒋᔭᕆᐊᖃᕋᓗᐊᕐᒥᒐᑦᑎᒍᑦᑕᖅ 

ᓄᓇᓕᕋᓛᕐᒥᐅᑕᐅᔪᑎᒍᑦ.  

 

ᐊᒻᒪ ᐃᖅᑲᐃᑎᑕᐅᒋᐊᖅᑐᒍᑦ ᑲᒥᓯᓇ ᓄᓇᕗᒻᒧᑦ 

ᑕᒪᒃᑯᐊ ᑮᓇᐅᔭᖅᑑᑎᒋᖃᑦᑕᕐᓂᐊᖅᑕᖓᑦ ᒐᕙᒪᒃᑯᑦ 

ᐊᔾᔨᒌᑦᑎᐊᖅᑐᒥᒡᒎᖅ ᐊᑐᖅᑕᐅᖃᑦᑕᕐᓕ. 

ᒪᑯᐊᑦᑕᐅᕐᖏᓛᒃ ᐅᖃᐃᓐᓇᖅᓯᒪᒐᓗᐊᖅᐳᖓ 

ᓄᓇᕘᖃᖃᑕᐅᓯᒪᒐᓗᐊᕐᒥᔪᒍᑦ ᑖᒃᑯᐊ 

ᐱᖓᓱᑐᐊᑯᓗᐃᑦ ᓄᓇᓖᕐᔪᐊᑦ 

ᓄᓇᕘᖃᖅᑐᑐᐊᖑᓐᖏᑦᑐᐃᑦ. ᐊᓯᖏᑦᑕᐅᖅ ᑕᕝᕙ 

ᓄᓇᓖᑦ ᓄᓇᕘᖃᐅᖅᑐᒍᑦ.  

 

ᑕᕝᕙᓂᒎᖅ ᐃᒃᓯᕙᖃᑦᑕᖅᑐᒍᑦ 

ᑭᒡᒐᖅᑐᐃᔭᖅᑐᖅᖢᑕ ᓂᕈᐊᖅᑎᒋᔭᑦᑎᓐᓂ ᑕᒪᒃᑯᐊ 

ᐊᒃᓱᐊᕈᐊᕇᓐᓇᖃᑦᑕᖅᐸᒃᑲ ᐱᓗᐊᖅᑐᒥᒃ 

ᐃᒡᓗᓕᕆᓂᖅ ᖃᓄᕐᓗ ᑕᒪᒃᑯᐊ ᒪᒃᑯᒃᑐᕗᑦ 

ᓯᕗᓂᒃᓴᖃᑦᑎᐊᖁᓪᓗᒋᑦ. 

ᐃᖅᑲᐃᑎᑕᐅᒃᑲᓐᓂᓵᕐᒥᔪᒍᑦ ᓯᕗᓂᒃᓴᑦᑎᓐᓂᒎᖅ 

ᓯᕗᓪᓕᖅᑎᓐᖑᕈᓐᓇᕐᒥᖕᒪᑕ. ᑕᐃᒪ ᑕᖅᑳᓂ ᓇᒥ 

ᓄᓇᕗᒻᒥ ᓄᓇᓕᖏᓐᓂ 

ᐊᔪᓐᖏᑐᖅᑕᖃᐅᑦᑎᐊᖅᑐᖅ ᒪᒃᑯᒃᑐᓂᒃ.  

 

ᐃᓐᓇᖅᐳᕐᓗ ᐊᑏ ᑐᓐᖓᕕᒋᒋᐊᒃᑲᓐᓂᕐᓚᕗᑦ ᑖᒃᑯᐊ 

ᑖᓐᓇ ᑲᑐᔾᔨᖃᑎᒌᖕᓂᖅ ᑐᕌᕆᔭᖓᑦ ᐃᓗᓕᖏᑦ 

ᐊᒥᓲᓚᐅᕐᒪᑕ ᐋᖅᑭᒐᓱᒃᓗᒋᑦᑕᐅᖅ 

ᐱᔭᕆᐊᑐᓚᐅᖅᒥᖕᒪᑦ.  

 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓂᖓᓕ ᒐᕙᒪᒃᑯᓐᓂ 

ᐃᖅᑲᐃᑎᑦᑎᒋᐊᒃᑲᓐᓂᕈᒪᓕᕆᕗᖓ ᑕᐃᒪᓐᓇ 

ᐊᑭᑐᔫᑎᓄᑦ ᐊᖏᔫᑎᓄᑦ ᐋᖅᑭᒃᓱᐃᓂᐊᕌᖔᑦᑕ 

ᐋᖅᑭᒃᓱᐃᓐᓂᐊᕌᖓᔅᓯ ᑕᕝᕙᑦᑕᐅᖅ 

ᐅᖃᒃᑲᓂᖅᐳᖓ 

ᐱᕚᓪᓕᖅᑎᑕᐅᒃᑲᓐᓂᕆᐊᖃᕐᒥᔪᒍᑦ. ᑖᓐᓇ 

ᐱᔾᔪᑎᒋᓪᓗᒍ ᐅᓪᓗᒥᐅᔪᖅ ᓂᑯᕕᔾᔪᑎᒋᔭᕋ.  

 

ᐊᒻᒪᓗ ᑕᕝᕙᐅᕗᑏᖅᐸᓪᓕᐊᓕᖅᖢᓯ ᑕᑯᓛᕆᕙᔅᓯ 

ᑕᕝᕙᓂ ᐅᐱᕐᖔᖑᓂᐊᖅᑐᒥ ᐊᒻᒪ 

ᐊᒃᓱᕈᕐᓂᖅᓴᐅᓂᐊᓕᕆᕗᖓ ᑖᒃᑯᐊ 

ᓂᕈᐊᖅᑎᒋᔭᒃᑲ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 6(2): 

ᐱᓕᕆᖃᑎᒌᓐᓂᖅ ᓄᓇᕗᒻᒥᐅᑕᓕᒫᓄᑦ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓄᓇᕗᑦ ᑲᒥᓯᓇᖓ 

ᖁᔭᓐᓇᒦᕈᒪᓪᓗᒍ ᐊᒻᒪᓗ ᐸᐅᓗᓯ ᐊᕿᐊᕈᖅ 

ᓯᕗᓕᖅᑎ ᓄᓇᕗᒻᒧᑦ, ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ.  

ᑖᒃᑯᐊ ᑲᑐᑎᔾᔨᖃᑎᒌᖕᓂᒃᑰᖅᖢᑎᒃ 

ᐃᖅᑲᓇᐃᔭᖃᑎᖃᒌᒃᓯᒪᖕᒪᑕ ᑕᐃᒪᓐᓇ 

ᑲᑐᔾᔨᖃᑎᒌᖕᓂᕐᒥᒃ ᐅᒃᐱᕈᓱᑦᑎᐊᕋᒪ ᐅᓄᖅᑐᓂᓪᓗ 

ᓴᖅᑭᑦᑎᔪᓐᓇᖅᖢᑕ.  

 

ᐊᒻᒪᓗ ᖁᔭᓐᓇᒦᕈᒪᖕᒥᔭᒃᑲ ᐃᖃᓗᐃᑦ 

ᓄᓇᓕᐸᐅᔭᖓᑦ ᑐᓐᖓᓇᑦᑎᐊᕐᒪᑕ. ᖁᔭᓐᓇᒦᒃ 

ᐃᖃᓗᒻᒥᐅᑦ.  

 

ᐅᖃᖅᑏ, ᖃᐅᒃᐸᑦ ᐊᐅᓪᓚᕐᓂᐊᓕᕋᑦᑕ ᐅᓪᓘᒃ 

ᒪᕐᕉᒡᓗ ᐊᖏᕐᕋᕐᓗᖓ ᐃᓚᑯᓗᒃᑲ ᐅᓪᓘᒃ ᒪᕐᕉᒃ 

ᓈᒃᐸᑎᒃ ᑕᑯᓛᖅᐸᔅᓯ ᐊᒻᒪᓗ ᑕᓗᕐᔪᐊᕐᒥᐅᑕᐃᑦ. 

ᐅᓪᓗᑦ ᒪᑯᐊ ᓈᒃᐸᑕ ᐊᖏᕐᕋᓛᖅᑐᖓ ᐊᒻᒪᓗ 

ᐊᓯᖏᑦ 

ᑰᒑᕐᔪᖕᒥᐅᑕᐃᑦ ᓇᓗᓇᐃᖅᓯᕗᖓ ᑕᑯᔭᖅᑐᓛᖅᐸᔅᓯ 

ᐅᖃᓪᓚᖃᑎᒋᔭᖅᑐᕐᓗᓯ.  

 

ᐅᖃᖅᑏᓪᓗ ᓯᓐᓇᒃᑑᒪᒍᒪ ᑐᐹᖅᑕᐅᑦᑕᐃᓕᓚᖓ 

ᐅᓪᓗᒥ ᑕᕝᕙᓂ ᑖᓐᓇ ᐊᑐᕈᒪᒐᒃᑯ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 6(2): 

ᐃᓱᒫᓘᑕᐅᔪᑦ ᐋᓐᓂᐊᖅᑐᓕᕆᔭᐅᓂᕐᒧᑦ 

(ᒪᓕᑭ)  

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᑭᒡᒐᖅᑐᖅᑕᒃᑲ ᓇᑕᔾᔭᕐᒥᐅᑦ ᓇᐅᔮᕐᒥᐅᑦ 

ᐅᓪᓗᖃᑦᑎᐊᕆᔅᓯ. 

 

ᐅᖃᖅᑎᑦᑎᔩ, ᒪᑭᔾᔪᑎᖃᖅᑐᖓ ᐅᓪᓗᒥ 

ᖁᔭᓕᔪᒪᓪᓗᖓ ᓇᔭᓐᖑᐊᑦ ᐃᑲᔪᑦᑎᐊᖃᑦᑕᕐᒪᑕ 

ᓄᓇᕗᒻᒥᐅᓂᒃ. ᑭᓯᐊᓂ ᐱᑕᖃᕐᒥᖕᒪᑦ 

ᐋᖅᑭᒋᐊᕆᐊᓕᖕᓂᒃ ᓄᓇᕗᒻᒥ 

ᐋᓐᓂᐊᖅᑐᓕᕆᓂᐅᑉ ᐃᓗᐊᓂ. ᐃᓄᐃᑦ ᐃᓚᖏᑦ 

ᐋᓐᓂᐊᕕᓕᐊᖃᑦᑕᕐᒪᑕ ᐃᑲᔪᖅᑕᐅᔪᒪᓪᓗᑎᒃ ᑎᒥᖓ 

ᖃᓄᖅ ᐋᖅᑭᐅᒪᓐᖏᓐᓂᖅᑕᖃᓕᕌᖓᑦ.  

 

ᑖᓐᓇ ᐱᔾᔪᑎᒋᓪᓗᒍ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᑯᑎᖃᕐᓂᐊᖅᑐᖓ ᑖᔅᓱᒪ 

ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑐᓄᓂᐅᑉ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 6(2): 

ᑭᐱᓐᖑᐃᔭᐅᑏᑦ ᒥᑦᑎᒪᑕᓕᖕᒥ 

ᓄᕙᒡᔪᐊᕐᓇᖅᑕᖃᖅᑎᓪᓗᒍ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᑰᖅᐸᒃᑲ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᑦ ᐊᒻᒪ 

ᑲᑎᒪᔨᐅᖃᑎᒃᑲ.  

 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥ ᐅᑭᐅᖅᓯᐅᑎᒧᑦ ᑲᑎᒪᓂᖅᐳᑦ 

ᑭᖑᓪᓕᖅᐹᖅᓱᖅᑎᓪᓗᒋᑦ ᖁᔭᓐᓇᒦᕈᒪᒐᒪ 

ᒥᑦᑎᒪᑕᓕᐅᖑᖃᑎᓐᓄᑦ ᐃᑲᔪᖃᑦᑕᖅᓯᒪᖕᒪᑕ 

ᐊᓂᑦᑕᐃᓕᔭᕆᐊᖃᖅᑎᓪᓗᑕ ᐊᒻᒪ 

ᑲᑎᑦᑕᐃᓕᔭᕆᐊᖃᖅᑎᓪᓗᑕ, ᐃᓱᒪᒧᑦ 

ᐊᒃᓱᕈᓐᓇᖅᓯᒪᖕᒪᑦ ᑕᒪᓐᓇ.  

 

ᑭᓯᐊᓂ ᐃᑲᔪᖅᑕᐅᓯᒪᕗᒍᑦ ᕼᐋᒻᓚᒃᑯᑦ, ᐱᓕᕆᕖᑦ 

ᐊᔾᔨᒌᓐᖏᑦᑐᑦ, ᓯᕗᓂᒃᓴᑦᑎᐊᕙᓕᕆᔩᑦ, 

ᑲᑎᒪᔨᕋᓛᖏᑦ ᐱᓐᖑᐊᖅᑎᑦᑎᕙᖕᒪᑕ 

ᐅᖃᓪᓚᒡᕕᒃᑯᑦ ᑭᐱᓐᖑᐃᔭᐃᓪᓗᑎᒃ.  

 

ᐊᒻᒪ (ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ 

ᐱᓐᖑᐊᖅᑐᓕᕆᔨᒃᑯᑦᑕᐅᖅ 

ᑐᓂᐅᖅᑲᐃᖃᑦᑕᓚᐅᕐᒥᔪᐃᑦ ᐃᓄᑑᔭᕆᐊᓕᓐᓄᑦ 

ᐱᔭᐅᓂᐊᖅᑐᓂᒃ ᐱᔨᑦᑎᕆᓪᓗᑎᒃ ᓂᕿᓂᒃ 

ᐊᒻᒪᑦᑕᐅᖅ ᖃᓄᖅ ᓂᖅᑐᐃᖅᑕᐅᒋᐊᖃᕐᒪᖔᑕ 

ᐊᔪᕆᖅᓱᐃᔾᔪᑎᕈᓘᔭᕐᓂᒃ ᐃᓚᔅᓴᖏᓐᓂᓪᓗ ᐊᒻᒪ 

ᐃᓕᓐᓂᐊᕐᓇᐅᒍᓐᓃᖅᑎᓪᓗᒍ ᖁᕝᕙᓯᓐᓂᓕᓐᓂᒃ 1-

ᒥ 6-ᒧᑦ ᑲᑎᑎᑕᐅᖃᑦᑕᓚᐅᕐᒥᔪᐃᑦ ᐊᒻᒪ 

ᐊᓐᓂᑭᑦᑐᐊᕐᔪᖃᑦᑕᖅᑐᑎᒃ ᓯᐊᕐᕆᔮᖃᑦᑕᖅᑐᑎᓪᓗ 

ᓱᑎᑕᐅᕈᓘᔭᖃᑦᑕᓚᐅᕐᖓᑕ. ᖁᔭᓐᓇᒦᒃ, ᑐᕇᓴ 

ᑑᓛᓐ ᐃᖅᑲᓇᐃᔭᖅᑎᑎᓪᓗ 

ᐱᓕᕆᑦᑎᐊᖅᑐᐊᓘᓚᐅᕋᔅᓯ.  

 

(ᑐᓵᔨᑎᒎᕈᓐᓃᖅᑐᖅ) ᐃᓕᓴᐃᔩᓪᓗ 

ᐃᖅᑲᓇᐃᔭᖅᑏᓪᓗ ᐃᓕᓐᓂᐊᕐᕕᖕᒥ 

ᖃᓄᐃᓐᖏᑦᑎᐊᖅᑎᑦᑎᓇᓱᒃᐸᖕᒪᑕ 

ᕿᑐᕐᖓᑦᑎᓐᓂᒃ. ᐃᓕᓐᓂᐊᖅᑎᑦᑎᑦᑎᐊᖅᖢᑎᒡᓗ 

ᖁᔭᓐᓇᒦᕈᒪᔭᒃᑲ ᑕᒪᒃᑯᐊ. ᐊᒻᒪ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑏᑦ ᓄᖅᑲᓱᐃᑦᑑᖕᒪᑕ.  

 

ᑐᓴᐅᒪᑎᑦᑏᓐᓇᓚᐅᕐᒪᑕ ᓄᓇᓕᖕᓂᒃ ᒪᓕᒋᐊᓖᑦ 

ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. ᑖᐃᔮᓐ ᐹᑦᓯᓗ ᐊᒻᒪ 

ᐊᐱᐊ ᕿᓕᖅᑎ. ᖃᕋᓴᐅᔭᒃᑯᑦ ᐅᖃᓪᓚᒡᕕᒃᑯᓪᓗ 

ᑐᓴᐅᒪᑎᑦᑎᖃᑦᑕᓚᐅᖅᑐᖅ 

ᖃᓄᐃᓐᖏᑦᑎᐊᖁᔨᓪᓗᑎᒃ ᓄᓇᖅᑲᑎᖏᓐᓂᒃ.  

 

ᐊᒻᒪ ᐊᓯᖏᓪᓗ ᓄᓇᑦᑎᓐᓂ ᖁᔭᓐᓇᒦᕈᒪᔭᒃᑲ 

ᐅᓄᓗᐊᕐᒪᑕ ᑯᐊᐸᒃᑯᑦ, ᓂᐅᕕᕐᕖᑦ, 

ᐅᖁᒪᐃᓐᓂᕐᓂᐊᖅᑏᑦ, ᐊᑭᓕᖅᓱᖅᑕᐅᓐᖏᑦᑐᓪᓗ 

ᐃᑲᔪᖃᑦᑕᓚᐅᖅᑐᑦ ᑕᒪᒃᑯᐊ ᓂᕿᓂᒡᓗ 

ᐊᖑᑕᒥᖕᓂᒃ ᐊᐃᒃᓯᖁᔨᖃᑦᑕᓚᐅᖅᑐᑦ. 

ᑕᒪᕐᒥᑦᑎᐊᖅ ᒥᑦᑎᒪᑕᓕᖕᒥᐅᑦ ᖁᔭᓐᓇᒦᖅᐸᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 6(2): 

ᐃᓕᑕᕆᔭᐅᓂᖏᑦ ᒪᐃᔭᓕᒫᑦ ᓄᓇᕗᒥ 

(ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. 

ᓂᓪᓕᕈᒪᔾᔪᑎᖃᖅᑐᖓᓕ ᓇᖏᖅᓯᔪᖓ, ᓯᕗᓪᓕᕐᒥ 

ᓄᓇᕘᒥᐅᖑᖃᑎᒃᑲ ᐅᓪᓗᒃᑯᑦ.  

 

ᐆᒥᖓ ᓇᖏᖅᓯᔾᔪᑎᖃᖅᑯᖓ 

ᐅᐱᒍᓱᖃᑎᖃᕈᒪᓪᓗᖓ ᓯᕗᓕᖅᑎᓂ ᒪᐃᔭᐅᔪᓂᒃ 

ᑕᒫᓂ ᓄᓇᕘᒥ ᓄᓇᓕᓕᒫᑦ ᒪᐃᔭᖃᐅᕐᒪᑕ 

ᓯᕗᓕᖅᑎᖃᖅᑐᑎᑦ.  

 

ᐅᖃᖅᑏ, ᐊᔅᓱᒻᒪᕆᐊᓗᒃ ᑖᒃᑯᐊ ᓯᕗᓕᖅᑏᑦ 

ᒪᐃᔭᐃᑦ ᐱᔭᔅᓴᖃᓪᓕᖃᑦᑕᕈᓐᓇᖅᑐᐊᓘᕙᒻᒪᑕ 

ᐊᒻᒪᓗ ᐱᔾᔪᑎᒋᓗᐊᓐᖑᐊᕆᓪᓗᒍ ᐊᓪᓛᒃ ᑲᓇᑕᐅᑉ 

ᓯᓚᑖᓂ ᐃᒫᒃ ᑎᑭᕝᕕᐅᖃᑦᑕᕈᓐᓇᕐᖓᑕ 

ᐊᐱᖅᓲᑎᓂᒃ, ᑭᓐᖒᒪᑦᑎᔪᐃᑦ ᐃᑲᔪᖅᑕᐅᔪᒪᔪᑦ 

ᓇᐅᒃᑰᕈᒪᔪᑦ ᐱᓕᕆᔪᒪᔪᐃᑦ ᖃᓄᐃᑦᑐᓐᓇᖅ. 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑦᑕᕕᓪᓚᕆᐊᓘᒻᒪᑕ ᒪᐃᔭᐃᑦ 

ᖃᐅᔨᒪᒃᑲᓂᕐᓂᐊᕋᑦᑎᒍ. ᖃᐅᔨᓯᒪᖃᑦᑕᖅᓯᒪᒐᒃᑯ 

ᓯᕗᓕᖅᑎᐅᖃᑦᑕᑎᖅᓯᒪᓕᖅᑐᖓ. ᒪᐃᔭᐅᔪᓯ 

ᓄᓇᕘᒻᒥᐅᑕᐅᔪᓯ ᐃᒫᓪᓚᕆᒃ ᐅᐱᒋᕙᔅᓯ 

ᑲᔪᓯᒋᐊᓪᓚᒋᔅᓯ ᓂᐱᖃᐅᑕᐅᒐᔅᓯ ᑐᓐᖓᕕᐅᓪᓗᓯᓗ.  

 

ᐃᓇᑦᑎᓪᓗᖓᓗ ᑲᒪᒋᑦᑎᐊᕐᓚᕗᑦ ᓯᕗᓕᖅᑏᑦ 

ᓄᓇᓕᓐᓃᑦᑐᑦ ᐃᒫᓪᓚᕆᒃ ᒐᕙᒪᒧᑦ 

ᑎᒍᒥᐊᖅᑕᐅᓐᖏᓐᓂᖅᓴᐅᒻᒪᑕ ᒪᐃᔭᖃᖅᑎᓪᓗᒋᑦ 

ᓄᓇᓖᑦ. ᖃᐅᔨᒪᒋᐊᖃᕋᑦᑎᒍ. ᐃᒫᓪᓚᕆ 

ᕼᐋᒻᓚᖃᖅᑎᑦᑎᔨᐅᒻᒪᑕ ᒪᐃᔭᐅᔪᑦ.  

 

ᑖᓐᓇ ᐅᐱᒃᑯᓲᑎᓪᓚᕆᒃᑲᒃᑭᑦ ᑖᒃᑯᐊ 

ᓯᕗᓕᖅᑎᐅᔪᐃᑦ ᐱᓕᕆᐊᔅᓴᓕᓪᓚᕆᐅᖃᑦᑕᕐᖓᑕ. 

ᑲᒪᒋᑦᑎᐊᖃᑦᑕᕐᓚᕗᑦ ᐱᓕᕆᖃᑎᒋᑦᑎᐊᕐᓗᑎᒍᓗ 

ᓯᕗᓕᖅᑏᑦ ᐃᓱᒫᓗᒋᖃᑦᑕᕐᓚᕗᑦ ᐃᑉᐱᒋᓚᕗᑦ. 

ᑖᔅᓱᒪ ᐅᖃᐅᓯᖃᕈᒪᓪᓗᖓ ᐅᐱᒋᓪᓗᓯ 

ᑲᔪᖏᖅᓴᑲᓐᓂᖃᔅᓯ ᑲᑎᒪᔩᓪᓗ ᑕᒪᕐᒥᑦᑎᐊᖅ.  

 

ᐊᒻᒪᓗᑦᑕᐅᖅ ᓄᖅᑲᐅᓯᕆᕙᓪᓕᐊᓗᒍ, ᐆᒥᖓ 

ᑲᖏᖅᑐᒑᐱᒻᒥᐅᑦ ᖃᐅᔨᒪᓂᐊᕐᖓᑕ 

ᐱᓇᓱᐊᕈᓯᐅᓛᖅᑐᒥ ᒫᑦᓯ 29-ᖑᓕᖅᑲᑦ 

ᐊᐃᑉᐱᐅᓕᖅᑲᑦ ᑕᑉᐸᐅᖓ ᐊᑲᐅᓈᓂᐊᑐᐊᕈᓂ ᓯᓚ 

ᑲᔪᓯᕋᑕᓐᓂᐊᖅᑰᓕᕋᒪ ᖃᓄᐃᑦᑐᒥᓇᔾᔮᓐᖏᑦᑐᖅ 

ᑲᔪᓯᒥᓇᕐᓂᐊᖅᑐᓂᓗ. ᓂᕆᐅᖁᓪᓗᒋᑦ 

ᑲᖏᖅᑐᒑᐱᒻᒥᐅᑦ ᑕᑉᐸᐅᖓᕐᓂᐊᕋᒪ 

ᐳᓛᕆᐊᖅᓯᒪᑲᐃᓐᓇᕐᓗᖓ 

ᑲᑎᒪᖃᑎᖃᕆᐊᖅᑐᕐᓗᖓᓗ ᓯᕗᓕᖅᑎᖏᓐᓂᒃ 

ᐱᓕᕆᔨᐅᔪᓂᓪᓗ. ᑕᐃᒪᓐᓇᐃᓂᐊᕐᓂᓐᓂᒃ 

ᓇᓗᓇᐃᖅᓯᖃᓯᐅᔾᔨᔪᒪᓪᓗᖓ. ᖁᔭᓐᓇᒦᒃ 

ᐱᕕᖃᖅᑎᒃᑲᕕᓐᖓ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 6(2): 

ᐸᓖᓯᒃᑯᑦ ᖁᕕᐊᒋᔭᖃᓪᓚᕆᓐᓂᖏᑦ Hᐋᑭᒧᑦ 

(ᔪᐊᓇᓯ)  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ, 

ᐊᒻᒪᓗ ᕿᑭᖅᑖᓘᑉ ᓂᒋᐊᓂᒥᐅᑦ.  

 

ᐅᖃᖅᑏ, ᐃᖅᑲᐅᒪᔪᔅᓴᐅᕗᑎᑦ ᐊᕐᕌᓂ ᑕᕝᕙᓂ 

ᒪᓕᒐᓕᐅᕐᕕᒻᒥ ᐅᓂᒃᑳᓚᐅᖅᓯᒪᒐᒪ ᕼᐋᑭᕐᓇᐅᑉ 

ᒥᔅᓵᓄᑦ ᓯᓚᒥ ᕼᐋᑭᕐᕕᓕᐅᓚᐅᖅᓯᒪᔪᑎᖃᖅᑎᓪᓗᒍ 

ᑭᓐᖓᕐᒥᐅᑕᒥ ᐅᕕᒃᑲᓛᒥᒃ. ᐊᒻᒪᓗ ᖁᕕᐊᑉᐳᖓ 

ᐅᖃᕈᓐᓇᕋᒪ ᕼᐋᒻᒪᓚᒃᑯᑦ ᕼᐋᑭᕐᕕᖓ 

ᒪᑐᐃᕈᓐᓇᓚᐅᖅᓯᒪᒻᒪᑕ ᑕᕝᕙᓂ ᐅᑭᐅᖑᔪᒥ 

ᐊᕐᕌᒎᓯᒪᔪᓂᒃ ᒪᑐᓯᒪᑲᐃᓐᓇᓚᐅᖅᓯᒪᑎᓪᓗᒍ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒪᓕ 

ᓯᐊᕐᕆᔮᖃᑦᑕᕐᓂᖅ ᐅᑎᖅᑐᑯᓘᒻᒪᑕ ᑭᓐᖓᕐᓂ 

ᑖᓐᓇ ᐊᑲᐅᓈᓪᓚᕆᓚᐅᖅᑐᖅ ᒪᒃᑯᑦᑐᐃᑦ 

ᑐᓂᓴᐅᒍᓐᓇᖅᑐᑎᓪᓗ ᑐᓂᓴᐅᔪᓐᓇᓚᐅᕐᖓᑕ 

ᕼᐋᑭᕈᑎᖏᑦ ᑕᐅᓇᖔᓗᒃ ᓇᓇᐃᒧ, ᐲᓰᒥᑦ. 

ᐃᓕᓴᕆᕙᒃᑲ ᑕᐃᒃᑯᐊ ᑎᒥᐅᔪᐃᓪᓗ ᑐᓂᕐᕈᑕᐅᔪᓂᒃ 

ᐃᑲᔪᕈᓐᓇᓚᐅᕐᖓᑕ ᐱᓗᐊᖅᑐᒥᒃ ᐸᓖᓯᒃᑯᓐᓂᒃ ᔮᔅ 

ᑯᒃ.  

 

ᐅᖃᖅᑏ, ᑖᓐᓇ ᓇᓇᐃᒧᒃᑯᑦ ᐸᓖᓯᒃᑯᓐᓄᑦ 

ᐅᓂᒃᑳᕆᔭᐅᓚᐅᕐᒥᔪᖅ ᐱᕙᓪᓕᐊᔪᓄᑦ 

ᐅᖃᓕᒫᒐᕐᓂᑦ ᓴᖅᑭᓯᓪᓗᑎᑦ ᒪᒃᑯᑦᑐᐃᑦ 

ᐃᑲᔫᓯᐊᖅᑯᑦ ᐸᓖᓯᒃᑯᓐᓂ ᕼᐋᑭ ᕼᐋᑭᒥᒃ 

ᖁᕕᐊᒋᔭᖃᕐᖓᑕ. ᐅᖃᓕᒫᕌᕐᔪᒍᒪᔪᖓ 

ᐱᕙᓪᓕᐊᔪᓃᔪᔪᒥ ᐅᖃᓕᒫᕐᓗᒋᑦ: ᑎᓴᒻᒥᐅᑎᓪᓗᒍ 

ᒫᑦᓯ 10, 2022, ᐸᓖᓯ ᔮᔅ ᑯᒃ ᐊᒻᒪ ᓄᓕᐊᔅᓴᖓ 

ᑲᐃᑎ ᐃᓱᕗᑦ, ᑭᓐᖓᓚᐅᓕᐊᖅᓯᒪᔫᒃ ᓄᓇᕗᒻᒧᑦ 

ᐱᔭᕆᐅᖅᑐᑎᑦ ᐱᔭᕇᕆᐊᖅᑐᖅᑐᑎᒃ ᐊᕐᕌᒍᓕᒪᒥ 

ᑲᑐᔾᔭᐅᔪᒥ. ᑖᓐᓇ ᐸᔪᒍᑎᖃᕋᓱᓐᓂᐊᓚᐅᖅᑑᒃ 

ᕼᐋᑭᖅᑐᔅᓯᐅᑎᕈᓘᔭᕐᓂᒃ ᐸᓖᓯ ᑯᒃ 

ᕼᐋᑭᖅᑎᒥᓂᖏᓐᓃᖔᖅᑐᓂᒃ VIU ᒥᐊᕆᓄᒃᑯᓐᓂᒃ. 

ᒪᐃᔭᖓ ᑭᓐᖓᐃᑦ ᑐᓂᓯᔭᐅᓚᐅᖅᑐᓂ 

ᐊᕙᓗᒨᕋᖅᓴᒥᒃ, ᑐᓂᐅᖅᑲᐃᓕᓚᐅᕐᒥᔪᐃᑦ 

ᕼᐋᑭᖅᑐᖅᓯᐅᑎᓂᑦ ᓱᕈᓯᕐᓄᑦ.  

 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᓇᒻᒪᕆᓚᐅᖅᑐᖅ ᑕᒪᓐᓇ ᖁᕕᐊᓇᕐᓂᖓ 

ᐃᓅᓱᑦᑐᒐᓛᓗᐃᑦ ᒪᒃᑯᑦᑐᒐᓛᓗᐃᑦ 

ᐃᓵᔪᐊᓘᓚᐅᖅᑐᐃᑦ ᐸᓖᓯᒃᑯᓐᓄᑦ ᐃᑲᕐᕋᐅᓪᓗ 

ᐊᕝᕙᖓᓂᒃ ᕼᐋᑭᖅᑐᖅᓯᐅᑎᓕᒫᑦ 

ᓄᖑᑦᑎᐊᓚᐅᖅᑐᐃᑦ. ᑕᒪᓐᓇ ᐊᒃᑐᐃᓂᐊᓕᖅᑐᖅ 

ᒪᒃᑯᒃᑐᓂᒃ ᐊᕐᕌᒍᒐᓛᓗᓐᓂᑦ ᐱᐅᔪᒃᑯᑦ. ᒫᓐᓇ 

ᑲᓇᑕᐅᑉ ᐱᓐᖑᐊᕈᓯᖓᓂ 

ᕼᐋᑭᖃᑦᑕᕈᓐᓇᕐᓂᐊᓕᖅᑐᑦ ᐱᖃᑎᖏᓐᓂᒃ 

ᐱᖃᑎᖃᕐᓗᑎᒃ ᑕᓯᕐᓂᒃ ᐅᕝᕙᓘᓐᓃᑦ 

ᐊᓐᓂᑭᒃᑐᐊᔪᕝᕕᒻᒥ.”  

 

ᐅᖃᖅᑏ, ᑭᓐᖓᕐᒥᐅᑦ ᐅᖃᕈᑎᓪᓗᒋᑦ 

ᖁᔭᓐᓇᒦᖅᑲᕋ ᐸᓖᓯ ᑯᒃ ᐱᖃᑎᖏᓪᓗ 

ᐃᑲᔪᖅᑎᖏᓪᓗ ᐊᑑᑎᖃᓪᓚᕆᑦᑐᓂᒃ 

ᑐᓂᓯᓐᓂᕐᖓᑕ ᐃᑲᔪᖅᑎᓕᒫᑦᑎᐊᖏᓪᓗ. 

ᑭᓐᖓᕐᒥᐅᓪᓗ ᓇᓇᐃᒧᒥᐅᓪᓗ ᐅᐱᓐᓇᖅᑐᒥᒃ 

ᓴᖅᑭᓯᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᖃᓗᒃᑑᑦᓯᐊᑉ ᒪᓕᒐᓕᐅᖅᑎᖓ, ᒥᔅ ᑯᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 6(2): 

ᖁᔭᒋᔭᐅᓂᖏᑦ ᐊᑭᓕᖅᓱᖅᑕᐅᓇᑎᒃ 

ᐃᑲᔪᖃᑦᑕᖅᑐᑦ ᐃᖃᓗᒃᑑᑦᑎᐊᕐᒥ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᐅᓪᓗᖃᑦᑎᐊᖁᕙᒃᑲ ᓄᓇᕗᒻᒥᐅᑕᐃᑦ, 

ᒪᓕᒐᓕᐅᖅᑎᐅᖃᑎᒃᑲ, ᐊᒻᒪᑦᑕᐅᖅ ᑕᐃᒃᑯᐊ 

ᐃᖃᓗᒃᑑᑦᓯᐊᕐᒥᐅᑦ ᕼᐊᓘᓪᓚᕆᑉᐸᒃᑲ.  

 

ᐅᖃᕈᒪᒻᒥᒐᒪᑦᑕᐅᖅ ᖁᔭᓐᓇᒦᕐᓗᖓ 

ᐃᖃᓗᒃᑑᑦᓯᐊᕐᒥ ᐸᓖᓯᒃᑯᖏᓐᓂ ᐃᖃᓗᓐᓂᓪᓗ 

ᐸᓖᓯᒃᑯᖏᓐᓂ ᐊᓪᐴᑕᒥᓗ. ᐃᖃᓗᒃᑑᑦᓯᐊᑉ 

ᒪᓕᒐᕋᓛᓕᕆᔨᖏᑦ ᐊᒻᒪ 

ᖃᓄᐃᓐᖏᑦᑎᐊᕋᓱᓐᓂᕐᒧᓕᕆᔨᖏᑦ ᕼᐊᒻᓚᒃᑯᓪᓗ 

ᐸᕐᓇᐃᔨᖏᓪᓗ ᓴᓇᒋᐊᖅᓯᖃᑦᑕᖅᑎᖏᓪᓗ 

ᒪᐃᔭᖏᑦ ᑲᑎᒪᔨᖏᓪᓗ ᐃᖃᓗᒃᑑᑦᓯᐊᕐᒥ. ᐊᒻᒪᓗ 

ᐃᖃᓗᒃᑑᑦᓯᐊᕐᒥᐅᑐᐃᓐᓇᐃᑦᑕᐅᖅ 

ᐱᖃᑕᐅᑦᑎᐊᕈᓐᓇᖅᓯᒪᒻᒪᑕ ᐱᓇᓱᐊᕈᓯᐅᑉ 

ᓄᓐᖑᕆᓚᐅᖅᑕᖓᓂᒃ. ᐅᓪᓗᖃᑦᑎᐊᖁᓪᓚᕆᑉᐸᔅᓯ. 

ᖁᐊᓇ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐅᖁᓐᖒᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 6(2): 

ᖁᔭᓕᓂᖓ ᑭᒃᑯᓕᒫᓂᒃ 

ᐃᓄᑑᑲᐃᓐᓇᕆᐊᖃᖅᑎᓪᓗᒍ (ᐊᕿᐊᕈᖅ, 

ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᑦᑎᐊᖅᑐᖓ 

ᐃᓕᓴᕆᒍᓐᓇᕐᒥᒐᕕᓐᖓ. ᑖᓐᓇ ᖁᔭᓕᓂᕐᒧᑦ 

ᑎᑭᑕᐅᓯᒪᒐᒪ ᑕᕝᕙᓂ 

ᐊᖏᕐᕋᖅᓯᒪᖁᔭᐅᑲᐃᓐᓇᖅᓯᒪᓂᕐᓂ ᐅᓪᓗᐃᑦ 9-

ᖑᓕᕐᒪᑕ. ᐊᑐᕋᑖᑦᑎᐊᖅᑕᕗᑦ ᑖᒃᑯᐊ 

ᖁᔭᓕᕐᔪᐊᕈᒪᒐᒃᑭᑦ ᑖᒃᑯᐊ ᐋᓐᓂᐊᓯᐅᖅᑎᕗᑦ 

ᐊᔅᓱᕈᓪᓚᑦᑖᖅᓯᒪᒻᒪᑕ ᐊᕐᕌᒎ ᒪᕐᕉᖑᓕᖅᑑᒃ. 

ᐊᒻᒪᖃᐃ ᐱᓗᐊᓐᖑᐊᖅᑐᒥᒃ ᑖᒃᑯᐊ 

ᓄᓇᕗᒻᒥᐅᑕᐃᑦ ᐊᑐᖅᓯᒪᔭᖏᑦ ᐊᑐᖅᓯᒪᓕᖅᖢᒋᑦ 

ᐊᔅᓱᐊᓗᒃ ᐃᓕᓴᕐᓂᕐᒧᑦ ᑎᑭᑕᐅᓇᕐᒪᑦ 

ᓴᓐᖏᓂᖏᓐᓂᒃ ᐃᑉᐱᒍᓱᖃᑦᑕᖅᓯᒪᓂᖏᑦ 

ᐊᑐᖅᓯᒪᓕᖅᖢᒍ ᑕᒪᓐᓇ.  

 

ᖁᔭᓕᒍᒪᑦᑎᐊᕋᒪ. ᐱᓗᐊᓐᖑᐊᖅᑐᒥᒃ ᑕᕝᕙᓂ 

ᐃᖃᓗᓐᓂ ᐊᒥᓱᖅᔪᐊᕐᒪᕆᐊᓗᐃᑦ 

ᐅᖄᓚᖃᑦᑕᖅᓯᒪᒻᒪᑕ ᖃᓄᐃᓐᖏᒃᑲᓗᐊᕐᒪᖔᑦᑕ 

ᖃᐅᔨᓴᖅᑐᑦ. ᐃᓚᒌᓕᒫᖑᔪᒍᑦ ᑕᕝᕙᓃᑦᑐᑎᒍᑦ 

ᖁᔭᓐᓇᒦᑦᑎᐊᖅᐳᒍᑦ. ᐊᒥᓱᓄᑦ 

ᖃᐅᔨᒋᐊᕐᕕᐅᖃᑦᑕᖅᓯᒪᒐᑦᑕ ᑖᒃᑯᐊ 9 ᐅᓪᓗᐃᑦ 

ᐊᒥᓲᓗᐊᓐᖏᑦᑑᒐᓗᐊᑦ ᑭᓯᐊᓂ 

ᐅᖁᒪᐃᑦᑐᒃᑰᕐᓇᕐᒥᒻᒪᑦ ᐃᓱᒪᒧᑦ ᑖᓐᓇ 

ᐊᓂᑲᐃᓐᓇᓐᖏᒋᐊᖃᕐᓂᖓ.  

 

ᖁᔭᓕᓂᕐᒧᑦ ᑖᓐᓇ ᓇᓗᓇᐃᕈᒪᑦᑎᐊᕋᒃᑭᑦ ᑖᒃᑯᐊ 

ᐱᓗᐊᓐᖑᐊᖅᑐᒥᒃ ᐃᖃᓗᐃᑦ ᓂᐊᖁᓐᖒᒦᖔᖅᑐᑦ 

ᓂᕿᓂᒃ ᐸᔪᑦᑕᐅᑲᑕᒃᑲᑦᑕ, ᐅᖄᕕᐅᖃᑦᑕᖅᖢᑕ 

ᐊᔅᓱᐊᓗᒃ ᖁᔭᓕᓂᕐᒧᑦ ᑎᑭᑕᐅᓇᕐᒪᑕ. 

ᐅᖃᖅᑎᑦᑎᔩ, ᖁᔭᓐᓇᒦᕈᒪᓪᓗᖓ ᓂᓪᓕᕈᒪᕋᑖᕋᒪ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᒃᑑᑉ ᒪᓕᒐᓕᐅᖅᑎᖓᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 6(2): 

ᐊᔾᔨᐅᓐᖏᑦᑐᒦᒍᒪᖃᑦᑕᖅᑐᑦ 

ᐊᐅᓱᐃᑦᑐᓕᐊᖅᑐᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐱᒋᐊᓚᐅᓐᖏᓂᓐᓂᖃᐃ ᓇᓪᓕᒍᓱᓐᓂᕐᒥᒃ 

ᐅᖃᐅᓯᖃᖅᑳᕐᔪᑲᐃᓐᓇᕈᒪᓪᓗᖓ ᑖᒃᑯᐊ 

ᐊᑕᒍᑦᓯᐊᒃᑯᑦ ᐊᑕᐅᓯᐅᓐᖏᑦᑐᒥᒃ ᐃᓚᓐᖓᕐᒪᑕ 

ᑕᒫᓂ ᐱᓇᓱᐊᕈᓯᐅᔪᒥ. ᐊᔅᓱᐊᓗᒃ ᐃᓱᒪᒋᕙᒃᑲ 

ᑕᑉᐹᓃᒍᒥᓇᕋᓗᐊᖅᓱᓂ ᑭᓯᐊᓂ ᒫᓃᓐᓂᓐᓂ.  

 

ᐅᖃᖅᑎᑦᑎᔩ, ᐅᓪᓗᒥ ᐊᔾᔨᐅᓐᖏᑦᑐᒥᒃ 

ᖃᐅᓱᐃᑦᑐᕐᒧᑦ ᑎᑭᑦᑐᖃᖅᑲᐅᒻᒪᑦ. 

ᓄᓇᓯᐅᑎᒃᑰᑦᓲᑎᐊᓗᓐᓂᒃ ᑕᐅᕙᓐᖓᑦ ᔭᓗᓇᐃᑉ-

ᒦᖔᖅᑐᓂᒃ ᑕᑉᐸᐅᖓ ᑲᔾᔨᒧᑦ ᐃᖏᕐᕋᔪᓂᒃ ᐅᓪᓗᒥ 

ᐊᔾᔨᐅᓐᖏᑦᑐᓂᒃ ᑎᑭᕝᕕᐅᑲᓪᓚᖅᑲᐅᒻᒪᑕ. ᑕᒪᒃᑯᐊ 

ᐳᓚᕋᑏᑦ ᓴᖅᑭᐸᓪᓕᐊᓕᖅᑎᓪᓗᒋᑦ 

ᐊᓕᐊᓇᐃᖑᕗᖅ ᑕᒪᒃᑯᐊ ᑕᑯᖃᑦᑕᐃᓐᓇᐅᔭᖅᑕᑦᑕ 

ᐊᔾᔨᒋᓐᖏᐊᕐᔪᑦᑕᖓᓂᒃ ᓴᖅᑭᑎᑦᑎᐊᕐᔪᖃᑦᑕᕐᒪᑕ 

ᑕᕝᕘᓇ. ᑕᐃᒪᓐᓇᐃᑎᓪᓗᒍ ᖁᕕᐊᓱᖃᑎᒋᔪᒪᕙᒃᑲ 

ᖃᐅᓱᐃᑦᑐᕐᒥᐅᑕᐃᑦ ᑕᐃᒃᑯᐊ ᓂᐅᕐᕈᓯᒪᔪᐋᓗᐃᑦ 

ᐊᖅᑯᓵᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 6(2): 

ᖁᔭᒋᔭᐅᓂᖏᑦ ᐱᓐᖑᐊᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐃᒡᓗᓕᖕᒥ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓕᔪᒪᓪᓗᖓᑦᑕᐅᖅ ᕼᐊᒻᓚᒃᑯᑦ 

ᐱᓐᖑᐊᖅᑐᓕᕆᔨᖁᑎᖏᓐᓂᒃ ᐃᒡᓗᓕᖕᒥ 

ᐅᕙᑦᑎᑐᓪᓕ ᐊᕕᒃᑎᑦᑎᓯᒪᓐᖏᒻᒪᑕ ᐊᑕᐅᓯᐅᖕᒪᑕ.  

 

ᐱᓐᖑᐊᖅᑐᓕᕆᔨᖏᑦ ᐊᒃᓱᕈᖃᑦᑕᓵᕐᒪᑕ 

ᑭᐱᓐᖑᐃᔭᐃᓗᑲᑕᒐᓱᒃᖢᑎᒃ ᐃᓄᖕᓂᒃ 

ᓄᕙᖕᓇᕐᔪᐊᖅ 19-ᑕᖃᖅᑎᓪᓗᒍ. ᐱᓗᐊᖅᑐᒥᒃ 

ᐃᓄᒋᐊᒍᓐᓇᖃᑦᑕᓐᖏᑎᓪᓗᒋᑦ 

ᑖᒃᑯᐊ ᐱᓕᕆᐊᒃᓴᓂᒃ ᐋᖅᑭᓱᐃᕈᓗᔭᖃᑦᑕᓚᐅᕐᒪᑕ 

ᐊᒡᓛᓘᓐᓃᑦ ᓯᓚᒥ ᐅᖓᓯᒌᒃᑕᕐᓗᑎᒃ ᐃᓄᐃᑦ 

ᐸᕐᓚᔪᓐᓇᖅᑎᑕᐅᖃᑦᑕᓚᐅᖅᓯᒪᖕᒪᑕ ᐊᖅᑯᑎᒃᑯᑦ.  

 

ᐃᑲᔪᖅᑎᖃᖅᐸᒃᖢᑎᒃ ᖃᑦᑎᕆᔨᓂᒃ ᐊᒻᒪ ᐸᓖᓯᓂᒃ. 

ᑕᐃᒃᑯᐊ ᖁᔭᓕᒋᔪᒪᓪᓗᒋᑦ 

ᐃᑲᔪᖃᑦᑕᓚᐅᕐᓂᖏᓐᓄᑦ ᐊᒻᒪ ᐱᓐᖑᐊᖅᑐᓕᕆᔩᑦ 

ᑕᒪᕐᒥᒃ ᒪᒃᑯᒃᑐᐃᓐᓇᐅᖕᒪᑕ ᖁᔭᒋᑦᑎᐊᖅᐸᒃᑲ 

ᐃᓱᒪᑦᑎᐊᖃᑦᑕᓚᐅᕐᒪᑕ ᑭᐱᓐᖑᐃᔭᐃᓂᕐᒥᒃ. 

ᑕᕝᕗᖓᑐᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 6(2): 

ᖁᔭᓕᓂᖅ ᐃᑲᔪᖅᑐᐃᓐᓇᐅᓚᐅᖅᑐᓂᒃ 

ᐸᓐᓂᖅᑑᒥ ᓄᕙᒡᔪᐊᕐᓇᖅᑕᖃᖅᑎᓪᓗᒍ 

(ᓇᑲᓱᒃ)  

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᕈᒪᒻᒥᒐᒪᑦᑕᐅᖅ 

ᓯᕗᓪᓕᖅᐹᒥᒃ ᑕᒫᓃ ᐅᑭᐅᖅᓯᐅᑎᒥ 

ᑲᑎᒪᓂᖃᖅᑎᓪᓗᑕ ᑭᖑᓪᓕᖅᐹᓕᖅᑎᓪᓗᑕ ᑕᒫᓂ 

ᐅᑭᐅᖅ ᐊᒥᓱᑦ ᓄᓇᕘᒥ ᐊᔾᔨᐅᓐᖏᑦᑐᒥᒃ 

ᐊᑐᖅᓯᒪᒐᑦᑕ ᐱᓗᐊᖅᑐᒥᑦᑕᐅᖅ ᐸᓐᓂᖅᑑᒥ.  

 

ᐊᔅᓱᐊᓗᒃ ᖁᔭᒋᔪᒪᒋᒃᑭᑦ ᑕᐃᒃᑯᐊ 

ᐱᓕᕆᓗᐊᓐᖑᐊᖅᐸᓚᐅᖅᑐᐃᑦ ᓄᕙᔾᔪᐊᕐᓇᕐᒧᑦ 

ᑎᑭᑕᐅᓯᒪᑎᓪᓗᑕ ᑕᑉᐱᑲᓂ ᐸᓐᓂᖅᑑᒥ ᐊᔅᓱᐊᓗᒃ 

ᓄᖅᑲᒪᐃᑦᑑᖃᑦᑕᓚᐅᕐᖓᑕ ᓂᐱᖃᕐᓂᖏᑦ, 

ᐃᑲᔪᖅᓱᐃᓂᖏᑦ, ᕼᐊᒻᓚᒃᑯᑦ ᐸᓐᓂᖅᑑᒥ 

ᑲᑎᒪᔨᖏᓪᓗ 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓚᐅᑎᖃᕐᕕᒻᒥ ᐱᓕᕆᔨᐅᖃᑦᑕᓚᐅᖅᑐᐃᑦ 

ᒪᑐᐃᖓᑎᑦᑎᑎᐊᖅᑐᑎ ᑐᓴᐅᒪᑎᑦᑎᖃᑦᑕᖅᑐᑦ.  

 

ᐊᒻᒪᓗ ᑕᐃᒃᑯᐊ ᐊᓪᓛᑦ ᓄᕙᔾᔪᐊᕐᓇᕐᒧᑦ 

ᐊᒃᑐᖅᑕᐅᓯᒪᔪᑦ ᓂᐱᖃᖅᐸᓚᐅᕐᖓᑕ 

ᐊᑦᑐᖅᑕᐅᓯᒪᓂᕐᒥᓂᒃ ᐊᒻᒪᓗ 

ᑲᔪᖏᖅᓴᐃᖃᑦᑕᖅᑐᐃᑦ ᓄᓇᓕᒻᒥ ᐊᒥᓱᐊᓗᐃᑦ 

ᑕᒪᓐᓇ ᐱᓐᖑᐊᖑᑎᓐᓇᒍ ᐊᔅᓱᐊᓗᒃ 

ᐅᕿᓪᓕᕚᓪᓕᑎᑦᑎᕆᓯᒪᖃᑦᑕᓚᐅᕐᖓᑕ 

ᑕᐃᒪᐃᑦᑐᒃᑰᖅᑎᓪᓗᑕ.  

 

ᐱᓗᐊᖅᑐᒥᓪᓗ ᖁᔭᓐᓇᒦᕈᒪᒻᒥᔭᒃᑲ ᑕᒪᒃᑯᐊ 

ᐊᐅᓚᓂᖃᐃᓐᓇᖅᑐᐃᑦ ᖃᐅᑕᒫᑦ ᓄᓇᓕᓐᓂ, 

ᐸᓐᓂᖅᑑᒥᓗ ᐱᓗᐊᕆᓪᓗᓂ. ᐃᓕᓴᕖᑦ, 

ᐊᖏᔪᖅᑳᖏᓪᓗ, ᐃᓕᓴᐃᔩᑦ, ᐋᓐᓂᐊᓯᐅᖅᑏᑦ, 

ᒐᕙᒪᒃᑯᓪᓗ ᐊᓪᓚᕝᕕᕈᔪᖏᑦ ᑕᐃᒃᑯᐊ 

ᐊᐅᓚᓂᖃᖅᐸᑦᑐᐃᑦ ᐊᑕᓐᖏᑦᑎᐊᖅᑐᒋᑦ 

ᖁᔭᓐᓇᒦᖅᐸᒃᑲ ᐅᕿᓪᓕᕚᓪᓕᑎᑦᑎᕆᓯᒪᒻᒪᑕ 

ᐱᓗᐊᖅᑐᒥᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᓕᕆᔨᐅᔪᐃᑦ. ᐊᒥᓱᐋᓗᒻᒪᑕ ᑕᒫᓂ 

ᐊᒃᑐᖅᑕᐅᓯᒪᔪᑦ ᐅᖁᒪᐃᓐᓇᖅᑐᒧᑦ ᑭᖑᒧᖔᖅ 

ᐃᓚᖏᑦ ᑎᑭᑕᐅᓯᒪᒻᒪᑕ ᓇᓗᓇᓐᖏᑦᑐᖅ 

ᐃᖅᑲᐅᒪᒋᐊᓪᓚᖃᑦᑕᕐᒥᓚᕗᑦ.  

 

ᐊᒻᒪᓗᑦᑕᐅᖅ, ᖁᔭᓐᓇᒦᕈᒪᒋᕙᒃᑲ ᐱᓗᐊᖅᑐᒥ 

ᐊᐃᑉᐸᕋ ᕿᑐᕐᖓᕗᓪᓗ ᐊᒻᒪᓗ ᐃᖃᓗᓐᓂᒥᐅᑦ 

ᑐᓐᖓᓱᑦᑎᑕᐅᓐᖏᓐᓇᖃᑦᑕᕋᑦᑕ ᑕᒫᓂ. ᐊᒻᒪᓗ 

ᐃᓚᒃᑲ ᑕᑯᐃᓐᓇᓐᖏᑦᑕᒃᑲ ᐃᕐᖑᑕᕋᓗ ᑕᐃᓐᓇ 

ᐃᖅᑲᐅᒪᐃᓐᓇᖃᑦᑕᖅᑕᕋ ᐅᓪᓗᖃᑦᑎᐊᑐᔅᓴᐅᕗᖅ. 

ᖁᔭᓐᓇᒦᒃ ᑕᒫᓂ ᐅᑭᐅᕐᒥ ᓯᕗᓪᓕᖅᐹᒥᒃ 

ᑲᑎᒪᓂᖃᖅᑎᓪᓗᑕ ᑲᔪᓯᑦᑎᐊᑲᓐᓂᕐᓂᐊᕆᕗᒍᑦ 

ᐊᒡᒋᖅᑐᓂ ᑲᑎᒪᖃᑦᑕᐸᓐᓂᐊᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ 

ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓄᑦ. ᑲᑎᒪᔾᔪᑎᔅᓴᖅ 

5. ᒪᑐᓯᒪᒐᑦᑕ ᑭᒃᑯᓕᒫᓄᑦ ᐃᓕᑕᖅᓯᓂᖃᓐᖏᓚᖅ 

ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 001 - 6(2): ᓄᕙᒡᔪᐊᕐᓇᖅ-19 

ᐋᓐᓂᐊᖅᑐᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ 

(ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᖅᑳᕐᓗᖓ. 

ᑕᕝᕚᓯᑦ ᐃᒃᓯᕙᐅᑖᓚᓕᕆᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᒥᐊᔾᔪᑎᖃᕈᒪᖅᑲᐅᔪᖓ 

ᐃᒃᓯᕙᐅᑖᓚᔭᓐᓂᕋ 

ᐅᖃᑦᑎᐊᕈᓐᓇᖅᓯᓛᖅᑐᒃᓴᐅᕗᖓ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, 

ᐊᐱᖅᑯᑎᖃᕈᒪᔪᖓ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᒫᑦᓯ 9, ᐋᓐᓂᐊᖅᑐᓕᕆᔨᒻᒪᕆᒃ ᐊᒻᒪᓗ 

ᒥᓂᔅᑕᐅᔪᑦ ᐅᖃᓚᐅᕐᒪᑕ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᑐᓐᖓᔪᖅ 

ᐋᓐᓂᐊᖅᑐᓕᕆᔨᒃᑯᓐᓂᒃ ᐃᓱᓕᑦᓱᒫᕐᖓᑦ ᐄᐳᕈᓪ 

11-ᒥ. ᐊᑕᐅᓯᐅᓐᖏᑦᑑᖅᑰᔨᒻᒪᑕ ᓄᓇᕗᒻᒥ 

ᓇᓗᓕᖅᓯᒪᔪᑦ ᖃᓄᖅ ᑐᑭᖃᕐᓂᐊᕐᒪᖔᑦ ᑕᒪᒃᑯᐊ 

ᒪᓕᑦᑕᐅᒋᐊᖃᕐᓂᐊᖅᑐᑦ.  

 

ᑐᑭᓯᐊᒪᑦᓯᐊᖁᓪᓗᒋᑦ ᒥᓂᔅᑕ 

ᓇᓗᓇᐃᕆᑦᓯᐊᕈᓐᓇᖅᐸ ᑭᑐᑦ ᐊᓯᔾᔨᐊᕐᓂᐊᕐᒪᖔᑕ 

ᓄᓇᕗᒻᒥᐅᓄᑦ ᑐᐊᕕᕐᓇᖅᑐᓕᕆᓂᖅ 

ᐋᓐᓂᐊᖅᑐᓕᕆᓂᕐᒧᑦ ᐃᓱᓕᑦᓯᑉᐸᑦ ᐄᐳᕈᓪ 11-ᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓇ ᒪᓕᒐᓕᐅᖅᑎᒧᑦ ᐊᐱᖅᓱᕐ’ᒪᑦ. 

ᖃᑉᓗᓇᐅᔭᕐᓂᐊᕋᒪ ᑐᑭᓯᓂᕐᓗᒃᑐᖃᑦᑐᐊᕆᕗᖅ.  

 

(ᑐᓵᔨᑎᒎᓕᖅᑐᖅ) ᐄ, ᐅᖃᖅᑎᑦᓯᔩ ᐱᓇᓱᐊᕈᓰᑦ 

ᐊᕐᕕᓂᓖᑦ ᖃᓪᓕᓕᕐᒪᑕ ᐄᐳᕈᓪ 11-ᒥ 

ᐃᓱᓕᑦᓱᒫᕐᒪᑦ ᑐᐊᕕᕐᓇᖅᑐᓕᕆᓂᕐᒧᑦ ᒫᑦᓯ 2020-

ᒥ ᐱᒋᐊᔪᔪᖅ. ᐄᐳᕈᓪ-ᒥ ᐅᑭᐅᒃ ᒪᕐᕉᓚᖓᓕᕐᒪᑎᒃ 

ᐊᑐᖅᑕᐅᓯᒪᓂᖓᑦ. ᓱᒃᑲᐃᑦᑐᒥᒃ 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐲᔭᖅᑕᐅᕙᓪᓕᐊᔪᑦ ᒪᓕᒋᐊᖃᖅᓯᒪᔪᑦ.  

 

ᐊᒻᒪᓗ ᑐᕌᖅᐸᓪᓕᐊᔭᕗᑦ ᓱᖁᓯᖅᐸᓪᓕᐊᓐᖏᑉᐸᑦ, 

ᐅᓄᖅᓯᕙᓪᓕᐊᓐᖏᑉᐸᑕᓗ ᓄᕙᒡᔪᐊᕐᓇᖅᑖᖅᓯᒪᔪᑦ 

ᑕᒪᒻᓇ ᑐᐊᕕᕐᓇᖅᑐᖅᓯᐅᑎ ᒪᓕᒐᖃᖅᑎᑦᓯᓂᖅ 

ᐊᑑᑎᖃᕈᒪᒍᓐᓃᓛᖅᑐᖅ ᐊᒻᒪ 

ᒪᑐᐊᖅᓯᒪᒋᐊᑐᒍᓐᓃᖅᓱᑎᒃ ᐊᒻᒪ 

ᐃᓄᑑᒃᑯᕕᒻᒦᒋᐊᑐᓗᐊᕈᓐᓃᕐᓗᑎᒃ. ᑭᓯᐊᓂ 

ᐃᓛᓐᓂᒃᑯᑦ ᐃᓄᑑᒃᑯᕕᒻᒦᖁᔭᐅᕙᓐᓂᐊᕐᒥᔪᑦ 

ᐃᓚᖏᑦ ᐊᒻᒪᓗ ᖃᓄᖅ ᐅᓂᒃᑳᖅᑕᐅᕙᓐᓂᖏᑦ 

ᑕᒪᒃᑯᐊ ᓈᓴᖅᑕᐅᓂᖏᑦ ᓄᕙᔾᔪᐊᕐᓇᖃᖅᐸᑦᑐᑦ 

ᐊᓯᔾᔨᕐᓂᐊᕐᒥᔪᑦ. ᒫᓐᓇ ᐊᑐᓂᒃᑕᓗᐊᕈᓐᓃᕐᓗᒋᑦ 

ᓈᓵᖅᑕᐅᔪᑦ ᓄᓇᓖᑦ ᒪᓕᑦᑐᒋᑦ ᑭᓯᐊᓂ 

ᐋᓐᓂᐊᕕᓕᐊᖅᐸᑦᑐᑦ ᐃᓱᒪᒋᓂᖅᓴᕆᓗᑎᒍᑦ.  

 

ᐄ, ᑕᒪᓐᓇ ᑐᐊᕕᕐᓇᖅᑐᓕᕆᔾᔪᓯᐅᓯᒪᔪᖅ 

ᒪᓕᒋᐊᓖᑦ ᐊᑐᖅᑕᐅᒍᓐᓃᖅᐸᓪᓕᐊᒐᓗᐊᕐᓗᑎᒃ 

ᑭᓯᐊᓂ ᐅᔾᔨᖅᓱᑦᓴᐃᓐᓇᖁᔭᐅᓚᖓᔪᑦ ᐃᓚᖏᑦ 

ᒪᑐᐊᖅᓯᒪᒋᐊᖃᖅᐸᓐᓂᐊᕐᓂᖅ ᐊᑐᖅᐸᓂᐊᕐᒥᔪᖅ 

ᐊᒻᒪᓗ ᑲᐱᔭᐅᑦᑕᕐᓂᖅ, 

ᐃᓄᑑᒃᑯᕕᒻᒦᑦᑕᕆᐊᖃᕐᓂᕐᓗ ᐃᓚᖏᓐᓂᒃ 

ᐊᑐᖅᑕᐅᓗᓂ.  

 

ᑖᓐᓇ ᑐᑭᓯᓇᖅᓯᑎᑦᓯᔪᑦᓴᐅᕗᖅ ᐊᐱᖅᑯᑎᐅᔪᒧᑦ 

ᒪᓕᒐᓕᐅᖅᑎᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᐅᖃᖅᑎᑦᓯᔩ, ᐃᓚᖏᑦ 

ᓄᓇᓖᑦ ᕼᐊᒻᓚᒃᑯᖏᑦ 

ᑲᐱᔭᐅᒋᐊᖃᔅᓴᐃᓐᓇᕆᐊᖃᖅᑎᑦᑎᓯᒪᖕᒪᑕ 

ᓄᓇᖃᖅᑐᑦ ᕼᐊᒻᓚᒃᑯᑦ 

ᐃᒡᓗᖁᑎᖏᓐᓃᒍᓐᓇᓐᖏᖦᖢᑎᒃ ᐊᒻᒪᓗ 

ᐱᓂᐊᕐᓂᐅᒐᓚᒃᑐᓄᓪᓘᓐᓃᑦ ᓲᕐᓗ ᕼᐊᒻᓚᒃᑯᑦ 

ᑲᑎᒪᑎᓪᓗᒋᑦ ᑲᐱᔭᐅᓯᒪᓐᖏᒃᑯᑎᒃ.  

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᕼᐊᒻᓚᒃᑯᑦ ᓱᓕ 

ᐊᑐᓕᖅᑎᑦᓯᑦᓴᐃᓐᓇᕈᓐᓇᕐᓂᐊᕐᒪᖔᑕ 

ᑲᐱᔭᐅᑦᓴᐃᓐᓇᕆᐊᖃᕐᓂᕐᒥᒃ ᑕᒪᓐᓇ 

ᑐᐊᕕᕐᓇᖅᑐᖅᓯᐅᑎ ᒪᓕᒐᖃᖅᑎᑦᓯᓂᐅᔪᖅ 

ᐊᑑᑎᖃᕈᓐᓃᖅᐸᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒎᓕᖅᑐᖅ) ᑐᑭᓯᓯᒪᔭᒻᓂᒃ ᑭᐅᒍᓐᓇᖅᐳᖓ 

ᐊᐱᖅᑯᒻᒧᑦ. ᑭᓱᑭᐊᖅ ᒪᓕᑦᑐᒍ ᒪᓕᒐᕋᓛᖏᑦ 

ᒪᓕᑦᑐᒋᑦ ᕼᐊᒻᓚᒃᑯᑦ ᒪᓕᒐᕋᓛᖅ 

ᐋᓐᓂᐊᖅᑐᓕᕆᓂᕐᒧᑦ ᑐᐊᕕᓐᓇᖅᑐᖅᓯᐅᒻᒥᒃ 

ᐊᑦᑐᐊᑉᐸᑦ, ᐄ, ᑖᓐᓇ ᐲᖅᑕᐅᑉᐸᓕ ᑕᒪᓐᓇ 

ᑲᐱᔭᐅᑦᓴᐃᓐᓇᒋᐊᖃᕐᓂᖅ ᐲᖅᑕᐅᒐᔭᖅᑐᖅ.  

 

ᑭᓯᐊᓂ ᐊᑦᑐᐊᓐᖏᑉᐸᑦ ᑐᐊᕕᕐᓇᖅᑐᓕᕆᓂᕐᒧᑦ 

ᒪᓕᒋᐊᓕᒻᒥᒃ ᑐᑭᓯᓯᒪᕗᖓ ᕼᐊᒻᓚᒃᑯᑦ ᓱᓕ 

ᐃᓯᖅᑎᑦᓯᑦᑕᐃᓕᖃᑦᑕᕈᓐᓇᖅᑐᑦ ᐃᒡᓗᖁᑎᒥᓄᑦ. 

ᑕᐃᒪᓐᓇᑦᑕᐅᖅ ᓇᒻᒥᓂᖁᑎᖃᖅᑐᓄᑦ, 

ᐃᒡᓗᖁᑎᖏᓐᓄᑦ ᐊᐅᓚᑦᓯᕙᑦᑐᑦ 

ᓇᒻᒥᓂᖁᑎᖃᖅᑐᑦ. ᓲᕐᓗ ᑭᒡᓕᓕᐅᕆᔪᒪᒍᑎᒃ 

ᐃᓯᕆᐊᖃᖅᑎᑦᓯᓐᖏᑐᐊᕈᑎᒃ 

ᑲᐱᔭᐅᔪᖃᓐᖏᑦᑐᖃᑐᐊᖅᐸᑦ ᓱᓕ 

ᐃᓱᒪᖅᓲᑕᐅᓂᐊᖅᑐᖅ ᑕᒪᒃᑯᓄᖓ 

ᓇᒻᒥᓂᖃᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓚᖏᑦ ᖃᓪᓗᓈᓂ 

ᒐᕙᒪᖃᕐᕕᐅᔪᑦ ᒪᓕᒐᖃᓗᐊᕈᓐᓃᕐᔫᒥᓯᒪᓕᕐᒪᑕ 

ᐊᒻᒪ ᓇᓗᓕᖅᓯᒪᕙᒻᒪᑕ 

ᒪᑐᐊᖅᓯᒪᑦᓴᐃᓐᓇᕆᐊᖃᕐᒪᖔᕐᒥᒃ ᐊᒻᒪᓗ ᖃᓄᕐᓗ 

ᐅᖓᓯᑦᑎᒌᒋᐊᖃᕐᓂᖅ ᐊᑑᑎᖃᕐᓂᐊᕐᒪᖔᑦ.  

 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᕝᕙᓂ ᑐᓴᖅᐸᑦᑐᓂ ᑕᖅᑳᓐᖓᑦ ᖃᓄᖅ 

ᒐᕙᒪᒃᑯᑦ ᒪᓕᖃᑦᑕᖁᔨᓂᐊᖅᐸᑦ ᑭᒃᑯᓕᒫᓄᑦ ᑖᓐᓇ 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒃᑕᐅᖁᔭᐅᓯᒪᔪᖅ 

ᐊᑑᑎᖃᕈᓐᓃᖅᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᔮᓐ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᓐᓇ ᑐᐊᕕᕐᓇᖅᑐᓕᕆᓂᕐᒧᑦ 

ᒪᓕᒐᖃᖅᑎᑦᓯᓂᖅ ᐄᐱᕆᒥ ᐃᓱᓕᑉᐸᑦ 

ᑎᑎᕋᖅᓯᒪᑦᓯᐊᖅᑐᓂᒃ ᐊᑐᐃᓐᓇᖃᓛᖅᑐᑦᓴᐅᕗᒍᑦ 

ᑭᓱ ᒪᓕᒋᐊᖃᕐᓂᐊᕐᒪᖔᑕ ᓱᓕ 

ᒪᑐᐊᖅᓯᒪᖃᑦᑕᖁᔨᕙᓐᓂᐊᕋᓗᐊᖅᑐᒍᑦ ᐃᓚᖏᓐᓂᒃ 

ᖃᓄᐃᒍᑕᐅᔪᓂᒃ ᐃᖅᑲᓇᐃᔭᕐᕕᓂᓪᓘᓐᓖᑦ, ᓲᕐᓗ 

ᐃᓐᓇᒃᑯᕕᐅᑉᐸᑕ ᐊᑐᑦᓴᐃᓐᓇᖅᐸᒋᐊᖃᕐᓂᐊᖅᑐᑦ. 

ᐃᓄᑑᒃᑯᕖᓪᓕ ᐱᓪᓗᒋᑦ 

ᐊᑐᓕᖁᔨᕙᓐᓂᐊᕋᓗᐊᖅᑐᒍᑦ ᑕᒪᒃᑯᐊ 

ᓄᕙᓕᖅᑭᖃᑦᑕᖅᑐᑦ ᐃᓄᑑᒃᑯᕕᒻᒦᖃᑦᑕᖁᓪᓗᒋᑦ.  

 

ᑕᒪᒃᑯᐊ ᒪᓕᒋᐊᖃᖅᑐᑦ 

ᓲᖑᓗᐊᓐᖏᔾᔫᒥᕙᓐᓂᐊᕋᓗᐊᖅᓱᑎᒃ ᑭᓯᐊᓂ 

ᓄᓇᕗᒻᒥᐅᑦ ᐅᔾᔨᖅᑐᑦᓯᐊᖁᑉᐸᓂᐊᖅᑕᕗᑦ 

ᐊᑦᑕᓇᖅᑐᒦᖁᓇᒋᑦ ᐃᓛᒌᑦ ᓄᓇᓕᖏᓪᓗ. 

ᑐᐊᕕᕐᓇᖅᑐᖅᓯᐅᑦ ᒪᓕᒋᐊᓕᒃ 

ᐊᑑᑎᖃᕈᓐᓃᕋᓗᐊᖅᐸᑦ ᐅᕝᕙᓗ 

ᓲᖑᓗᐊᕈᓐᓃᕋᓗᐊᖅᐸᑦ ᓄᕙᔾᔪᐊᕐᓇᖅ 

ᕿᒪᐃᔾᔮᓐᖏᒻᒪᑦ ᐃᓱᒫᓘᑕᐅᓚᖓᒻᒪᑦ ᓱᓕ.  

 

ᐊᒻᒪ ᑎᑎᕋᖅᐸᓐᓂᐊᖅᑕᕗᑦ ᓱᓕ ᒪᓕᑦᑕᐅᖁᔭᕗᑦ 

ᐃᓚᖏᑦ. ᐊᒻᒪ ᐃᓘᓐᓇᔅᓯᓐᓂᒃ ᑐᓴᐅᒪᖁᔨᕗᖓ 

ᐅᔾᔨᖅᑐᑦᓯᐊᖅᐸᖁᓪᓗᓯ ᖃᓱᕙᓪᓕᐊᔭᐅᑎᓪᓗᒋᑦ 

ᑕᒪᒃᑯᐊ ᒪᓕᒃᑕᐅᖁᔭᐅᔪᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 002 - 6(2): ᐃᓱᒪᓕᕆᓂᕐᒧᑦ ᐃᑲᔫᑎᑦ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. ᐊᒻᒪ 

ᖁᔭᓐᓇᒦᕈᒪᕙᕋ ᓯᕗᓕᖅᑎ ᑕᕝᕙᓂ ᐅᓂᒃᑳᕈᓐᓇᕐᒪᑦ 

ᓄᕙᔾᔪᐊᕐᓇᖅ ᐱᓪᓗᒍ ᐊᒻᒪ ᐊᑐᒋᐊᖃᖅᑐᓂᒃ 

ᐱᓕᕆᐊᒃᓴᐅᓂᐊᖅᑐᓂᒃ. ᐄ, ᐊᐱᖅᑯᑎᒋᓂᐊᖅᑕᒃᑲ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ.  

 

ᑕᒪᓐᓇ ᒪᒥᓴᕐᓂᖅ ᐊᑐᖅᑕᐅᕙᓪᓕᐊᓂᐊᖅᑐᒧᑦ 

ᐱᓕᕆᐊᒃᓴᐅᓂᐊᖅᑐᒧᐃᓛᒃ. ᐅᖃᐅᓯᐅᖅᑲᐅᒻᒪᑦ 

ᐅᑉᓛᖅ ᓯᕗᓕᖅᑏᑦ ᑲᑎᒪᓂᕆᓚᐅᖅᑖᓄᑦ 

ᐋᖅᑭᒍᑎᑦᓴᕈᑕᐅᔪᓐᓇᖅᑐᓄᑦ ᐃᓱᒪᓕᕆᓂᕐᒥᒃ 

ᖃᓄᐃᓐᓂᐅᔪᒥᒃ ᓄᓇᕗᒻᒥ, ᑐᐊᕕᕐᓇᕐᓂᖓᓂᓪᓗ 

ᐃᑲᔪᖅᑐᖅᑕᐅᒍᑎᐅᒋᐊᓖᑦ ᐃᓅᓱᑦᑐᖁᑎᕗᑦ 

ᐃᓱᒪᓕᕆᓂᖅ ᐱᓪᓗᒍ.  

 

ᐅᖃᖅᑎᑦᓯᔩ, ᐃᓅᓱᒃᑐᑦ ᓯᕗᓕᖅᑎᒃᓴᑑᓐᖏᒻᒪᑕ 

ᐃᑲᓂᒃᑲᓐᓂᖅ ᐅᓪᓗᒥᑦᑕᐅᖅ ᓯᕗᓕᖅᑎᐅᖕᒪᑕ 

ᒪᓕᒋᐊᖃᕐᒥᔭᕗᑦ.  

 

ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍᑦ ᑭᓱᑦ 

ᑐᐊᕕᕐᓇᖅᑐᒥᒃ ᐃᖃᔪᖅᑐᐃᒍᑎᖃᖅᐸᑦ 

ᐃᓱᒪᓕᕆᓂᕐᒧᑦ? ᑭᓱᓪᓚᑦᑖᒥᒃ 

ᖃᓄᐃᓐᖏᑦᓯᐊᓂᕐᒧᓪᓗ ᐆᑦᑑᑎᒋᔭᐅᔪᓐᓇᖅᑐᑦ 

ᓄᑖᒥᒃ ᐱᓕᕆᐊᒃᓴᕆᓂᐊᖅᑕᒥᖕᓂᒃ ᒐᕙᒪᒃᑯᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᖓᑦ, ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑎᑦᓯᔨ. ᐊᒻᒪ ᖁᔭᓐᓇᒦᒃ ᐊᐱᖅᑯᑎᒋᔭᖓᓄᑦ. 

ᐃᑲᔪᖅᑐᐃᒍᑎᑦᓴᓄᑦ ᐃᓱᒪᓕᕆᓂᕐᒧᑦ 

ᐃᓕᓐᓂᐊᕐᕕᕗᑦ ᓄᓇᕗᒻᒥ.  

 

ᐊᑕᐅᓯᐅᓐᖏᑦᑐᑦ ᑕᒪᒃᑯᐊ ᑕᐅᑐᒃᑕᐅᓗᐊᖅᑐᑦ 

ᐃᓱᒪᓕᕆᓂᕐᒧᑦ ᐱᓕᕆᐊᒃᓴᐃᓪᓗ 

ᑕᐅᑐᒃᑕᐅᓪᓗᐊᑕᕐᓂᐊᖅᑐᓪᓗ ᐃᓕᓐᓂᐊᕕᓐᓂ. 

ᐃᓕᓐᓂᐊᕐᕖᑦ ᐃᑲᔪᖅᑐᐃᒍᑎᑦᓴᐃᑦ ᐃᓱᒪᓕᕆᓂᕐᒧᑦ 

ᒫᓐᓇ ᓄᓇᕗᒻᒥ ᐊᑐᖅᑕᐅᕙᓪᓕᐊᒻᒪᑕ. 2021-2022 

ᐊᕐᕌᒍᖓᓂ ᐃᓕᓐᓂᐊᕐᕖᑦ ᐅᖅᓱᖅᑑᖅᒥ, 

ᖁᕐᓗᖅᑑᕐᒥ, ᑭᓐᖓᓂ, ᒥᑦᑎᒪᑕᓕᖕᒥ, ᐊᕐᕕᐊᓂ, 

ᑎᑭᕋᕐᔪᐊᕐᒥ, ᓴᓪᓕᕐᒥ ᐊᒻᒪ ᓇᐅᔮᓂ, ᑖᑦᓱᒪᓐᖓᑦ 

ᐱᓕᕆᐊᒃᓴᒥᒃ ᖃᐅᔨᕙᓪᓕᐊᔪᑦ.  

 

ᑖᓐᓇ ᐱᓕᕆᐊᒃᓴᖅ ᓈᒻᒪᒃᑐᒥᒃ 

ᐃᑲᔪᖅᑐᐃᒍᑎᖃᕐᓂᐊᖅᑐᖅ ᐃᓱᒪᓕᕆᓂᕐᒧᑦ 

ᐊᓯᖏᓐᓄᓪᓗ ᐃᑲᔪᖅᑐᐃᒍᑎᑦᓴᐅᔪᓄᑦ 

ᐃᓕᓐᓂᐊᕐᓂᕐᒧᑦ. ᓲᕐᓗ ᐃᖅᑲᓇᐃᔮᒥᒃ 

ᐅᖃᐅᓯᓕᕆᓂᕐᒧᑦ ᐊᒻᒪ ᑐᓵᓐᖏᑦᑐᓄᑦ 

ᐃᓕᓴᐅᑎᓄᑦ ᐊᒻᒪ ᑎᒥᒧᑦ ᐊᒻᒪᓗ 

ᑲᑎᒪᑎᑦᓯᖃᖅᐸᓐᓂᐊᖅᓱᓂ ᐃᓱᒪᓕᕆᓂᕐᒧᑦ 

ᑐᕌᖓᔪᓂᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑮᓯᒪᕗᑦ 

ᐃᓕᓴᐅᑎᔾᔪᑎᑦᓴᓂᒃ. ᒪᑭᒋᐊᒃᑲᓐᓂᕈᑎᑦᓴᒧᑦ 

ᐃᑲᔫᑎᐅᒍᓐᓇᖅᑐᓂᒃ ᐃᑲᔪᖅᑕᐅᔪᖃᕆᐊᖃᖅᐸᑦ 

ᐃᑉᐱᓂᐊᓂᕐᒥᒍᓪᓘᓐᓃᑦ ᑭᒃᑯᑐᐃᓐᓇᐃᑦ 

ᓄᓇᓕᑦᑎᓐᓂ. ᑭᓱᑦ ᐃᓕᓴᐅᑎᐅᔪᓐᓇᖅᑐᓪᓗ 

ᐊᑐᐃᓐᓇᐅᒻᒥᔪᑦ ᐃᖅᑲᓇᐃᔭᖅᑎᓄᑦ 

ᖁᐊᖅᓵᕐᓇᖅᑐᒃᑰᖅᓯᒪᔪᓄᑦ ᐊᒻᒪᓗ ᓄᑕᖅᑲᑦ 

ᑲᒪᒋᒋᐊᖃᕐᓂᑦᑎᓐᓂᒃ ᑕᐃᔭᐅᔪᒥᒃ.  

 

ᐊᒻᒪᓗ ᐅᖃᕈᒪᒻᒥᔪᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐋᖅᑮᓚᐅᕐᒥᔪᑦ ᐃᓂᓕᐅᓚᐅᕐᒥᔪᑦ 

ᐃᑲᔪᖅᑐᐃᒍᑕᐅᔪᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ 

ᐊᑐᐃᖓᔪᖅ ᐃᑲᖅᑕᐅᓪᓗᓂ 

ᐊᖓᔪᖅᑳᕆᔭᐅᔪᓄᓪᓗ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐋᓐᓂᐊᖅᑐᓕᕆᔨᒃᑯᑦ 

ᑲᑎᖃᑦᑕᒐᔪᖕᒥᖕᒪᑕ ᐃᑲᔪᖅᑐᐃᓪᓗᑎᒃ 

ᐱᓕᕆᖃᑎᒌᑦᓴᐃᓐᓇᖅᓱᑎᒃ ᐃᓕᓐᓂᐊᖅᑐᓕᕆᔩᓪᓗ 

ᐃᓚᐅᕙᒃᓱᑎᒃ ᓄᓇᕗᓕᒫᒥ ᐃᓱᒪᓕᕆᓂᕐᒧᑦ 

ᑲᑎᒪᔨᖏᓐᓄᑦ. ᐊᒻᒪᓗ ᐱᓕᒻᒪᒃᓴᖅᑎᓪᓗᒋᑦ 

ᕕᕗᐊᕆᒥ ᐃᓕᓴᐃᔩᑦ, ᐃᓕᓐᓂᐊᖅᑐᓕᕆᔨᒻᒪᕇᑦ 

ᖃᕆᑕᐅᔭᒃᑯᑦ ᐃᓕᓴᐃᓂᖃᓚᐅᕐᒥᔪᑦ 

ᐃᓕᓐᓂᐊᕐᕕᒻᒥ ᐃᓚᒌᑦᓯᐊᕐᓂᕐᒧᑦ ᑕᐃᔭᐅᔪᒥᒃ 

ᐱᓪᓚᕆᐅᕙᒻᒪᑕ ᓄᓇᓕᑦᑎᓐᓄᑦ, 

ᐃᓕᓐᓂᐊᕐᕕᑦᑎᓐᓄᑦ. 

 

ᐊᑕᐅᓯᐅᓐᖏᑦᑐᓂᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐱᓕᕆᕙᓪᓕᐊᕗᑦ ᐃᓱᒪᓕᕆᓂᕐᒥᒃ ᐃᓕᓐᓂᐊᖅᑐᓂᒃ 

ᐃᑲᔪᕈᑎᑦᓴᓂᓪᓗ ᐃᓱᒪᒃᑯᑦ ᑎᒥᒥᒍᓪᓗ. 

ᓂᕆᐅᑦᓯᐊᖅᐳᒍᓪᓗ ᐱᓕᕆᐊᑦᓴᕗᑦ 

ᑲᔪᓰᓐᓇᕐᓂᐊᕋᑦᑎᒍᑦ ᐃᑲᔪᕈᑎᑦᓴᐅᓗᓂ 

ᐱᓕᕆᐊᖑᕙᓪᓕᐊᔪᓂᒃ ᐱᓕᕆᐊᖑᕙᓪᓕᐊᑎᓪᓗᒍ 

ᑕᒪᑐᒪᓐᖓᑦ ᐱᒻᒪᕆᐊᓘᔪᒥᒃ. 

ᐃᓕᓐᓂᐊᖅᑎᖁᑎᓐᓄᑑᓐᖏᑦᑐᖅ ᑭᓯᐊᓂ 

ᓄᓇᕗᒻᒥᐅᓕᒫᓄᑦ. ᖁᐊᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐᑯ 

ᐅᑎᕐᕕᒋᓗᒍ. ᐊᐱᖅᑯᑏᑦ ᐊᒻᒪ ᑭᐅᔪᐃᑦ 

ᓇᐃᒡᓕᒋᐊᕐᓗᒋᑦ. ᓯᕗᓂᐊᓂ ᐊᐱᖅᑯᑎᒃᓴᖃᐅᖅᑐᑦ 

ᐊᒥᓲᖕᒪᑕ. ᖁᔭᓐᓇᒦᒃ.  

 

ᓯᕗᓪᓕᕐᒥ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᓇᖅ.  

 

ᑖᒃᑯᐊ ᐃᖕᒥᓃᕐᓂᖅ ᐅᖃᐅᓯᐅᕙᖕᒪᑦ ᑖᓐᓇ 

ᐃᖕᒥᓃᕐᓂᖅ ᐱᐅᔫᓐᖏᒻᒪᑦ. ᓈᒻᒪᓐᖏᑦᑐᒥᒃ 

ᓴᖅᑭᑎᑦᓯᖕᒪᑦ ᐱᔾᔪᑕᐅᔪᖅ. ᖃᓄᖅ 

ᐊᔾᔨᒋᓐᖏᑕᖓᓂᒃ ᑲᒪᒋᔭᖃᕐᓂᐊᖅᐱᑕ?  

 

ᑖᒃᑯᐊ ᓴᖅᑭᑕᐅᓯᒪᔪᐃᑦ ᒫᓐᓇᒧᑦ ᑖᒃᑯᐊ 

ᐱᔪᒪᔭᑉᑎᓐᓂᒃ ᓴᖅᑭᑎᑦᓯᖃᑦᑕᓐᖏᒻᒪᑕ. ᖃᓄᖅ 

ᒥᓂᔅᑕ ᑐᕌᒐᖃᖅᑐᐃᑦ ᐊᔪᕐᓇᖅᑐᒃᑰᖅᑐᐃᑦ 

ᐃᑲᔫᓯᐊᖑᔪᒥᒃ ᐃᓕᓐᓂᐊᕈᑕᐅᑉ ᐃᓗᐊᓄᑦ 

ᐃᓕᔭᐅᓂᐊᖅᐸᑦ ᑖᒃᑯᐊ ᐃᓚᒋᔭᐅᓂᐊᖅᑐᑦ 

ᐃᓕᓐᓂᐊᕈᑎᓄᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᖁᔭᓐᓇᒦᒡᓗ ᐊᐱᖅᑎᖃᕐᒪᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᖕᒥᓃᖅᑕᐃᓕᒪᓂᕐᒧᑦ 

ᐃᑲᔫᓯᐊᓂᒃ ᐱᓕᕆᐊᖃᖃᑦᑕᖅᑐᒍᑦ 

ᐱᓕᕆᖃᑎᖃᖅᖢᑕ ᐊᔾᔨᒌᓐᖏᑦᑐᓂᒃ. 2017-ᒥᑦ 

2022-ᒧᑦ. 

 

ᓄᕙ`ᖕᓇᕐᔪᐊᖅ ᓇᓪᓕᖅᓯᒪᑎᓪᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᓚᐅᖅᑐᑦ 

ᐃᑭᐊᖅᑯᑎᒃᑯᑦ ᐃᓕᓐᓂᐊᕐᓂᖅ ᐅᖓᓯᒃᑐᒥᒃ 

ᐃᓚᐅᔪᓐᓇᖅᑐᐃᑦ, ᐃᖅᑲᓇᐃᔭᖅᑏᑦ, 

ᐃᓕᓐᓂᐊᖅᑎᑦᓯᔩᑦ ᐃᓅᓯᖃᑦᓯᐊᕐᓂᕐᒥᒃ, 

ᐅᒋᐱᔭᖃᕐᓂᕐᒥᒃ ᐱᓪᓗᑎᒃ, 

ᐅᓗᕈᐊᓇᓐᖏᑦᑐᒦᑎᑦᓯᓂᕐᒥᒃ, ᑲᒪᑦᓯᐊᕐᓂᕐᒥᒃ 

ᐃᒻᒥᓂᒃ. 

 

ᐊᕐᕌᒍᑕᒫᓪᓗ ᑲᑎᒪᓂᖃᖅᑐᖅ ᑖᒃᑯᐊ ᒪᒃᑯᒃᑐᐃᑦ 

ᑲᑎᒪᑎᑕᐅᖃᑦᑕᖅᑐᐃᑦ ᖁᑦᑎᓐᓂᓕᓐᓃᑦᑐᑦ 9-ᒥᒃ 

12-ᒧᑦ ᐃᓚᐅᓪᓗᑎᒃ. ᑖᓐᓇ ᐃᓕᓐᓂᐊᕐᓂᖅ 

ᖁᕐᓗᖅᑑᕐᒥ ᑲᔪᓯᔭᕆᐊᖃᓚᐅᖅᑐᖅ ᑭᓯᐊᓂ 

ᓄᕙᖕᓇᕐᒧᐊᖅ ᐱᔾᔪᑎᒋᓪᓗᒍ ᑖᓐᓇ 

ᑭᖑᕙᕆᐊᓚᐅᕐᒪᑦ.  

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖅᑐᐃᑦ 

ᓱᓕ ᑲᒪᒋᔭᖃᑦᓯᐊᕐᓂᕐᒥᒃ, ᐱᓕᕆᑦᓯᐊᕐᓂᕐᒥᒡᓗ. 

ᐊᔾᔨᒌᓐᖏᑦᑐᐃᑦ ᐱᓕᕆᐊᖑᔪᐃᑦ, 

ᐃᖕᒥᓃᖅᑕᐃᓕᒪᓂᖅ ᑲᒪᒋᔭᐅᓂᖓ, 

ᐃᖕᒥᓃᖅᑕᐃᓕᒪᓂᕐᓗ ᑕᐃᒪᓐᓇ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ. 

 

ᐅᖃᖅᑎ (ᑐᓵᔨᑎᒍᑦ) ᑐᒡᓕᐊᓂᑦ ᐃᓚᒋᐊᕈᑦ, 

ᑭᖑᓪᓕᖅᐹᖅ, ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔪᓐᓇᕐᒪᑦ. ᑖᓐᓇ 

ᐅᖃᖅᑲᐅᖕᒪᑦ ᒪᒃᑯᒃᑐᐃᑦ ᐅᖁᒪᐃᒃᓴᕐᒪᑕ 

ᐊᒃᑐᖅᑕᐅᓯᒪᔪᓂᒃ ᐃᓕᓐᓂᐊᕐᕕᒃ ᐃᓄᐃᑦ 

ᓅᑕᐅᕙᓚᐅᕐᓂᖏᑦ, ᖃᑉᓗᓈᓄᓪᓗ ᓵᓚᐅᓂᖏᑦ, 

ᐃᓄᐃᑦ.  

 

ᑖᓐᓇ ᐃᕐᓂᕋ ᖁᑦᑎᖕᓂᓕᒃ 11-ᒦᑦᑐᖅ ᑖᓐᓇ 

ᐅᖃᓚᐅᕐᒪᑦ ᐃᓕᓐᓂᐊᕆᐊᖃᑦᑕᓚᐅᖅᑐᐃᑦ 

ᐃᓕᓐᓂᐊᕆᐊᖅᑎᑕᐅᓚᐅᓐᖏᒻᒪᑕ ᖁᑦᑎᖕᓂᓕᒃ 6, 

7-ᒥ ᐃᓕᓐᓂᐊᖅᑎᑕᐅᓚᐅᓐᖏᒻᒪᑕ ᑕᒪᒃᑯᐊ 

ᐃᓕᓐᓂᐊᕆᐊᖅᐸᓚᐅᖅᑐᐃᑦ ᐃᓕᓐᓂᐊᕈᑎᐊ 

ᒪᓕᒃᖢᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐋᖅᑭᒃᓯᕙᓪᓕᐊᓂᕐᒥᒃ 

ᐊᔪᓐᖏᓐᓂᐅᔪᓂᒃ 

ᐃᓕᓐᓂᐊᖅᑎᑦᓯᔾᔪᑕᐅᔪᓐᓇᖅᑐᐃᑦ 

ᐊᑐᖅᑕᐅᕙᓚᐅᖅᑐᐃᑦ ᐃᓄᖕᓄᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᒥᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌ. 

 

ᐊᖓᔪᖅᑳᖅ ᐸᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᐊᐱᖅᑯᑏᓪᓗ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᖅᑐᐃᑦ ᐃᓕᓐᓂᐊᕈᑎᒃᓴᐅᔪᓂᒃ 

ᐋᖅᑭᒃᐸᓪᓕᐊᔪᐃᑦ. ᑕᒪᓐᓇ ᐃᓚᖃᕐᓂᐊᖅᑐᖅ 

ᐊᔾᔨᒌᓐᖏᑦᑐᐃᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᕐᓗᒋᑦ ᐊᒻᒪ ᑐᓐᖓᕕᒋᔭᕗᑦ. ᑖᓐᓇᓗ 

ᓴᖅᑭᑕᐅᔪᖅ ᐃᓄᐃᑦ ᓄᓇᕗᒻᒥ ᐊᑐᐃᓐᓇᐅᖁᓪᓗᒋᑦ 

ᓄᓇᕗᒻᒥᐅᑕᓄᑦ ᐃᓕᑉᐸᓪᓕᐊᔪᐃᑦ 

ᐃᓕᓐᓂᐊᕐᕕᖕᓂ.  

 

ᑕᒪᓐᓇ ᐅᔾᔨᕆᓪᓗᒍ ᐱᓕᕆᐊᕆᔭᐅᔪᖅ ᐊᒻᒪ 

ᐊᑐᐃᓐᓇᐅᔪᖃᓕᖅᑐᖅ ᓴᖅᑭᔮᖅᑐᓂᒃ 

ᐊᑐᖅᑕᐅᔪᓐᓇᖅᑐᓂᒃ. ᑖᒃᑯᐊ ᐊᑐᐃᓐᓇᐅᓯᒪᔪᐃᑦ 

ᐃᓕᓐᓂᐊᕐᕕᖕᓂ, ᑖᒃᑯᐊ ᐸᕐᓇᒃᑕᐅᔪᐃᑦ ᐊᒻᒪ 

ᐱᓕᕆᐊᖑᓂᐊᖅᑐᐃᑦ ᐱᓕᕆᖃᑎᒌᒡᓗᑎᒃ 

ᐃᑲᔫᑎᒃᓴᓂᒃ ᐃᓕᓐᓂᐊᕈᑎᒃᓴᓂᒃ ᓄᓇᕗᖑᓗᑕ 

ᐅᕙᑦᑎᓐᓄᑦ ᑐᕌᖓᔪᒥᒃ ᓄᓇᕗᒻᒥᐅᑕᓄᑦ 

ᓈᒻᒪᑦᓯᐊᕐᓗᑎᒃ. ᖁᐊᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 003 - 6(2): ᓄᓇᓕᓐᓂ 

ᐊᓄᓪᓚᒃᓰᕕᓕᕆᓂᖅ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ 

ᓇᖏᖅᓯᔪᓐᓇᕋᒪ ᐱᔾᔪᑎᖃᖅᑐᖓ ᑖᓐᓇ 

ᓇᖏᖅᓯᔾᔪᑎᒐ ᐊᐱᖅᓲᑎᒋᔪᒪᔭᕋ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᒥᓂᔅᑕᒧᑦ 

ᐱᔾᔪᑎᖃᖅᑐᖅ ᐅᑯᓂᖓ ᐃᑲᔪᖅᑎᐅᖃᑦᑕᖅᑐᐃᑦ 

ᖃᓪᓗᓈᑐᑦ ᐃᖅᑲᖅᑐᐃᔨᒧᑦ 

ᒪᓕᒋᐊᖃᓕᖅᑎᑕᐅᓯᒪᔪᓂᒃ ᐃᑲᔪᖅᑎ ᐅᕝᕙᓗ 

ᓄᓇᓕᓐᓂ ᐃᑲᔪᖅᑕᐅᕝᕕᓕᕆᔩᑦ, 

ᐃᒪᐃᓕᖓᒋᓪᓗᓂ.  

 

ᑕᐃᒪᓕ ᐊᐱᖅᑯᑎᒋᔪᒪᔭᕋ ᐃᓛᒃ, ᐳᕐᕆᓚᑦᑎᒍᒪᒐᒃᑯ 

ᑖᓐᓇ ᐱᒻᒪᕆᐅᒻᒪᑦ ᓄᓇᓕᓐᓂ ᒪᑯᐊ 

ᓇᕈᐊᖃᑦᑕᕐᒪᑕ ᐃᖅᑲᖅᑐᐃᔩᑦ, 

ᐃᖅᑲᖅᑐᐃᔭᖅᑐᖅᑐᑎᒃ ᐱᕋᔭᔅᓯᒪᔪᓂᒃ, 

ᐱᑲᒻᒪᔅᓯᒪᔪᓂᒃ, ᐸᓯᔭᔅᓴᕈᖅᑎᑕᐅᓯᒪᔪᓂᒃ. 

 

ᑕᐃᓐᓇ ᐅᖃᐅᓯᐅᖃᑦᑕᖅᓯᒪᒻᒥᔪᓂᒃ ᑕᑯᓯᒪᔪᖓ 

ᐅᖃᓕᒫᖅᑐᒋᓪᓗ ᑖᕙᓂ ᔫᓐ 11, 2018-ᖑᑎᓪᓗᒍ 

ᐊᐱᖅᑯᑎᒋᓚᐅᖅᓯᒪᓐᓂᕐᒥᔮ ᑖᔅᓱᒪ ᐅᖃᖅᑎᐅᑉ 

ᑕᐃᔅᓱᒪᓂ ᒪᓕᒐᓕᐅᖅᑎ ᑕᒫᓃᑎᓪᓗᒍ. 

ᐊᐱᖅᑯᑎᒋᓪᓗᓂᐅᒃ ᑕᑯᓯᒪᒐᒃᑯ 

ᓱᓇᓕᕆᑎᑕᐅᓲᖑᒻᒪᖔᑕ ᐊᒻᒪᓗ ᑕᐃᑲᓂ ᒫᑦᓯ 6, 

2019-ᖑᑎᓪᓗᒍ ᒥᔅ ᐊᕐᓇᒃᑲᐅᑉ ᓂᐊᖁᓐᖒᒧᑦ 

ᒪᓕᒐᓕᐅᖅᑎᐅᓚᐅᖅᓯᒪᔫᑉ 

ᐊᐱᖅᑯᑎᒋᓚᐅᖅᓯᒪᒋᓪᓗᓂᐅᑦᑕᐅᖅ ᑕᒪᓐᓇ ᖃᓄᖅ 

ᐊᓄᓪᓚᔅᓰᕕᒻᒥᑦ ᐊᓂᑎᓪᓗᒋᑦ ᑕᐃᒃᑯᐊ 

ᑎᒍᔭᐅᒪᔪᐃᑦ ᐃᑲᔪᖅᑕᐅᓲᖑᒻᒪᖔᑕ.  

 

ᐆᒥᖓᓕ ᒫᓐᓇ ᐊᐱᖅᑯᑎᖃᕈᒪᔪᖓ. ᐃᖅᑲᖅᑐᐃᔩᑦ 

ᓇᕈᑎᓪᓗᒋᑦ 

ᓄᓇᓕᕋᓛᓄᑦ ᑕᒪᒃᑯᐊ ᐃᖅᑲᖅᑐᐃᔨᒧᑦ 

ᒪᓕᒋᐊᖃᓕᖅᑎᑕᐅᓯᒪᔪᑦ ᐅᕝᕙᓘᓐᓃᑦ ᓄᓇᓕᓐᓂ 

ᐃᑲᔪᖅᑕᐅᕝᕕᓕᕆᔨᖃᓐᖏᑦᑐᐃᑦ, ᑎᑭᑎᑦᑎᓲᖑᒻᒪᑕ 

ᓄᓇᓕᖓᑕ ᖃᓂᒋᔮᓂ ᐃᖅᑲᓇᐃᔭᖅᑐᓂ.  

 

ᑕᐃᒪ ᐅᓇ ᑕᑯᒥᓇᓲᖑᓐᖏᒻᒪᑦ ᑖᓐᓇ ᐃᖅᑲᖅᑐᐃᔨ 

ᖃᓄᐃᓕᐅᕆᐊᓕᖏᓐᓂᒃ ᑐᓂᓯᓕᖅᑎᓪᓗᒍ. 

ᑕᒪᓐᓇᓕ ᐃᖅᑲᓇᐃᔭᖅᑎᖁᑎᖃᕆᐊᖃᕐᓂᖅ 

ᓄᓇᓕᓐᓂ ᐅᓪᓗᒥᐅᔪᖅ ᖃᑦᑎᐅᕙᑦ 

ᐃᖅᑲᓇᐃᔭᖅᑐᑦ ᐊᒻᒪᓗ ᖃᑦᑎᐅᕙᑦ ᓄᓇᕗᒻᒥ 

ᐃᖅᑲᓇᐃᔮᔅᓴᐃᑦ ᑕᕝᕗᖓ ᐃᓂᒋᔭᐅᓐᖏᑦᑐᐃᑦ 

ᓱᓕ? ᐊᐱᖅᑯᑎᒋᕙᕋ ᑖᓐᓇ, ᐅᖃᖅᑎ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᐊᒻᒪᓗ 

ᐃᒃᐱᖕᓇᑦᑎᐊᖅᐳᑦ ᑕᒪᒃᑯᐊ ᑎᒍᔭᐅᓕᒑᔪᐃᑦ, 

ᐃᖅᑲᖅᑐᖅᑕᐅᓕᒑᔪᐃᑦ ᐃᓛᒃ 

ᐃᓱᒫᓗᖕᓇᖅᑐᒦᕐᔪᐊᖃᑦᑕᕐᒪᑕ.  

 

ᖁᕕᐊᓱᒃᐳᖓᓗ ᐃᖅᑲᓇᐃᔭᖅᑎᖃᐅᖃᑦᑕᕋᑦᑕ 

ᑖᒃᑯᓂᖓ ᐊᒻᒪᓗ ᑖᒃᑯᐊ ᐊᔾᔨᒌᓐᖏᒻᒪᑕ ᐃᓚᖏᑦ 

ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᖃᐅᖅᓱᑎᒃ ᐊᒻᒪᓗ 

ᐃᓚᖏᑦ ᐃᖅᑲᓇᐃᔭᖅᑎᖃᕐᓇᑎᒃ. ᓇᓪᓕᐊᒃᑯᑦ 

ᓇᓪᓕᐊᖑᖕᒪᑕᑭᐊᖅ ᑖᒃᑯᐊ ᓄᓇᓕᓕᒫᑦ 

ᐅᓂᒃᑳᕈᑎᒋᒍᒪᓇᒋᑦ ᐊᑐᐃᓐᓇᐅᒐᓗᐊᑦ.  

 

ᑭᓯᐊᓂ ᒫᓐᓇ ᑕᐃᒪᓐᓇ ᐅᖃᕈᓐᓇᖅᓱᖓ ᐃᓚᖏᑦ 

ᐃᖅᑲᓇᐃᔭᖅᑎᖃᐅᖅᓱᑎᒃ, ᐃᓚᖏᑦ 

ᐃᖅᑲᓇᐃᔭᖅᑎᖃᐅᕐᓇᑎᒃ. ᒫᓐᓇᐅᔪᖅ 

ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᐊᑐᐃᓐᓇᐅᖏᓐᓇᖅᑑᒐᓗᐊᑦ ᓄᓇᓕᖕᓂ. ᑖᓐᓇ 

ᒪᓕᒐᓕᐅᖅᑎᒧᓪᓘᓐᓃᑦ ᐅᓂᒃᑳᑦᑎᐊᕈᓐᓇᕈᒫᖅᑐᖓ 

ᓇᓪᓕᐊᒃ ᓄᓇᓕᖁᑎᖏᓐᓂᒡᓘᓐᓃᑦ ᐅᕝᕙᓘᓐᓃᑦ 

ᓄᓇᕗᓕᒫᒨᖓᔪᒥᒃ ᑐᕌᖓᔪᒥᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎ. ᑕᐃᑲᓂ 

ᓇᓗᓇᐃᖅᓯᓚᐅᕐᒥᒐᕕᑦ ᒫᑦᓯ 17ᖑᑎᓪᓗᒍ 

ᐱᓇᓱᐊᕈᓯᕆᔪᔭᑦᑎᓐᓂ 

ᐃᖅᑲᓇᐃᔭᖅᑎᑕᖃᒃᑲᓐᓂᓕᕐᓂᖓᓂᒃ 

ᐃᑲᔪᕐᓂᐊᖅᑐᓄᑦ ᑕᒪᒃᑯᓄᖓ ᐱᕋᔭᓐᓂᒃᑯᑦ 

ᐸᓯᔭᔅᓴᐅᔾᔪᑎᑖᖅᓯᒪᓂᑯᐃᑦ ᑕᕝᕗᓇ 

ᐃᖅᑲᖅᑐᕋᔅᓴᓕᐊᖑᓯᒪᑎᓪᓗᒋᑦ. ᑖᓐᓇ 

ᖁᕕᐊᒋᓯᒪᑦᑎᐊᖅᑕᕋ ᑕᑯᓯᒪᒐᒃᑯ.  

 

ᐆᒥᖓᓕ ᐊᐱᖅᑯᑎᖃᕈᒪᓕᕐᒥᔪᖓ. 

(ᑐᓵᔨᑎᒎᓕᖅᑐᖅ) ᐃᓱᒫᓘᑕᐅᓯᒪᔪᖅ ᑖᒃᑯᐊ 

ᓄᓇᓖᑦ ᐃᓚᖏᑦ ᐱᕋᔭᑦᑕᐃᓕᑎᑦᑎᓕᕐᒧᑦ 

ᐃᑲᔪᖅᑎᖃᓐᖏᒻᒪᑕ ᓄᓇᓕᖕᓂ ᑲᒪᔪᓐᓇᖅᑐᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᓚᖓ ᑭᐅᕋᑖᖅᑕᕋᓗᐊᑦ 

ᑭᓯᐊᓂᓕ ᐆᒥᖓ, ᐃᖅᑲᓇᐃᔮᔅᓴᖅ ᑖᓐᓇ 

ᓄᓇᓕᓐᓄᑦ ᕼᐋᒻᒪᓚᓄᓪᓘᓐᓃᑦ 

ᐊᔭᐅᖅᑐᐃᔾᔪᑎᒋᒃᑲᓐᓂᕋᓗᐊᖅᑲᕋ ᖃᕋᓴᐅᔭᒃᑯᑦ 

ᐃᖅᑲᓇᐃᔮᔅᓴᓂᒃ ᕿᓂᖅᑐᒐᓚᐅᓲᖑᓐᖏᒻᒪᑕ 

ᐃᒻᒪᖄ ᕼᐋᒪᓚᒃᑯᑦ ᐊᖅᑯᑕᐅᓗᑎᒃ 

ᓴᖅᑭᔮᖅᑎᑦᑎᔾᔪᑕᐅᒍᓐᓇᖅᑲᑦ.  

 

ᓲᕐᓗ ᐅᓇ ᐃᓐᓄᓐᓄᑦ 

ᐱᓕᕆᐊᖑᔪᓐᓇᓐᖏᑦᑑᔮᖅᑑᓪᓗᒍ 

ᐋᖅᑭᑦᑕᐅᓯᒪᔪᕐᔫᔮᖃᑦᑕᖅᓯᒪᒻᒪᑦ. ᑕᐃᒪᐃᒻᒪᑦ 

ᕼᐋᒻᒪᓚᐃᑦ ᐃᒻᒪᖄ ᑕᕝᕗᓈᖅᑐᒥᒃ ᐃᖅᑲᓇᐃᔮᔅᓴᖅ 

ᓴᖅᑭᔮᖅᑎᑕᐅᒃᑲᓐᓂᕈᓂ ᓄᓇᓕᓐᓂ ᐱᔪᓐᓇᖅᑐᓂᒃ 

ᓇᓗᓇᓐᖏᒻᒪᑦ ᐱᑕᖃᖅᑰᕐᒪᑦ. ᑖᔅᓱᒥᖓ 

ᐊᐱᖅᑯᑎᖃᖅᐳᖓ. ᐅᖃᖅᑎ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐄ, ᑖᒃᑯᐊᓐᖏᓛᒃ 

ᐃᖅᑲᓇᐃᔮᔅᓴᐃᑦ ᓴᖅᑭᒐᐃᒻᒪᑕ 

ᐃᑲᔪᖅᑕᐅᔪᒪᖃᑦᑕᖅᑐᒍᑦ ᑖᒃᑯᐊ ᓴᖅᑭᔮᖁᓪᓗᑎᒍᑦ 

ᐊᒻᒪᓗ ᑖᒃᑯᐊ ᑎᑎᕋᖅᓯᒪᔭᖏᓐᓂᒃ ᖃᓄᖅ 

ᐱᔭᕐᓂᕐᓂᖅᓴᐅᖅᑰᔨᔪᒥᒃ ᐅᓂᒃᑳᖅᓯᒪᔪᒥᒃ 

ᓴᖅᑭᑎᑦᑎᔾᔫᒥᖁᔨᖃᑦᑕᖅᓱᑕ 

ᑕᐃᒪᓐᓇᐃᓕᖓᓪᓗᓂ.  

 

ᑖᒃᑯᐊ ᐃᖅᑲᓇᐃᔮᔅᓴᒥᒃ ᓴᖅᑭᑦᑐᖃᕋᐃᒻᒪᑦ 

ᑖᒃᑯᐊᑦᑕᐅᖅ ᑎᓕᐅᕆᖃᑦᑕᕐᒥᔭᕗᑦ ᖃᓪᓗᓈᑎᑐᑦ 

ᒐᕙᒪᒃᑯᑦ ᓄᓇᓕᓐᓂ ᐱᓕᕆᖃᑎᖃᖅᑐᓂ ᑕᕝᕙᓂ 

ᓄᓇᓕᓐᓂ. ᑕᒪᒃᑯᓂᖓ ᓴᖅᑭᔮᖅᑎᑦᑎᖁᓪᓗᑎᒍᑦ 

ᑕᒪᒃᑯᐊ ᑕᐃᒪᓐᓇᐃᓕᖓᓪᓗᑎᒃ.  

 

ᑖᓐᓇᐃᓛᒃ ᑭᒃᑯᑐᐃᓐᓇᕐᓂᒃ ᕼᐋᒻᒪᓚᒃᑯᓐᓂᒡᓘᓐᓃᑦ 

ᐃᑲᔪᖅᑐᖅᑕᐅᔪᒪᑦᑎᐊᖅᑐᒍᑦ ᑖᒃᑯᐊ 

ᓄᓇᓕᓐᓅᖓᑦᑎᐊᕐᒪᑕ ᐊᑦᑐᐊᓂᖃᖅᓱᑎᒃ 

ᐱᕚᓪᓕᕈᑕᐅᖃᑦᑕᖅᓱᑎᓪᓗ ᐱᓗᐊᓐᖑᐊᖅᑐᒥᒃ 

ᑖᒃᑯᓄᖓ ᐃᖅᑲᖅᑐᐃᕕᒃᑰᕆᐊᖃᖅᑐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᔾᔪᑎᖃᕐᓃᑦ. ᑖᓐᓇᐃᓛᒃ 

ᐱᒻᒪᕆᓪᓚᕆᐅᒻᒪᑦ ᑕᑯᒥᓇᓐᖏᒻᒪᑦ 

ᐃᖅᑲᖅᑐᐃᕕᒻᒦᖃᑕᐅᖃᑦᑕᓪᓚᕆᓯᒪᓂᑯᐊᓘᒐᒪ 

ᑖᕙᓂ ᕿᒪᑦᑕᑎᓐᓂ.  

 

ᐃᖅᑲᖅᑐᐃᕕᒃ ᓄᓇᕗᒻᒥᐅᑕᐅᓐᖏᑦᑐᖅ, ᑕᒪᐅᖓ 

ᓄᓇᓕᓐᓅᑎᓪᓗᒍ ᑐᑦᑎᓪᓗᒍ ᓲᕐᓗ 

ᐱᖃᓪᓚᕆᑦᑑᔮᖅᑐᓂ ᑖᓐᓇ ᓄᓇᓕᓐᓂ 

ᑕᐃᒪᐃᑦᑐᒥᒃ ᐃᖅᑲᓇᐃᔮᖅᑕᖃᖅᑑᔮᖅᑐᓂ 

ᑎᓕᓯᔾᔪᑎᓂᒃ ᑐᓂᐅᖅᑲᐃᑎᓪᓗᒍ 

ᖃᓄᐃᓕᐅᕆᐊᖃᕐᓂᐊᕐᒪᖔᑦ 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕐᕋᒥᓗ ᑕᒪᒃᑯᐊ ᑎᒍᔭᐅᓯᒪᔪᓂ 

ᐃᓄᓕᕆᔨᒃᑯᓐᓄᑦ ᑎᒍᒥᐊᖅᑕᐅᒍᓐᓃᖅᓯᒪᑎᓪᓗᒍ 

ᑕᒪᓐᓇ.  

 

ᑕᐃᒪᐃᑦᑐᖃᕆᐊᖃᕐᓂᖅ ᓄᓇᓕᒃ ᓄᓇᕗᒻᒥ 

ᒥᑭᑦᑐᑯᓘᒐᓗᐊᕈᓂ ᑕᐃᒪᐃᑦᑐᖅᑕᖃᕆᐊᖃᕐᓂᖓ 

ᐱᕚᓪᓕᕈᑕᐅᒐᔭᕐᓂᖓᓗ ᓱᓕᔪᕆᑦᑎᐊᕋᒃᑯᓕᑦᑕᐅᖅ 

ᐃᖅᑲᖅᑐᐃᕕᒻᒦᖃᑦᑕᖅᓯᒪᓪᓗᖓ.  

 

ᑕᐃᒪᐃᒻᒪᑦ ᐊᐱᕆᒃᑲᓐᓂᓕᖅᑯᖓ ᑭᖑᓪᓕᖅᐹᒥᒃ 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑖᓐᓇ ᕿᒥᕐᕈᔪᓐᓇᖅᐸ 

ᐊᖏᕐᕋᖅᓯᒪᔪᓐᓇᖅᑐᓂᒃ ᓄᓇᓕᖕᓂ ᑕᒪᕐᒥᒃ 

ᐃᖅᑲᓇᐃᔭᖅᑎᒃᓴᒥᒃ ᐃᖅᑲᖅᑐᐃᕕᖕᒥ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐄ, ᓄᓇᓕᓐᓂ 

ᐃᑲᔪᖅᑕᐅᕐᕕᓕᕆᔩᑦ (ᑐᓴᔨᑎᒎᕈᓐᓃᖅᑐᖅ) 

ᓄᓇᓕᖕᓃᑦᑐᓕᒫᖑᓪᓗᑎᒃ ᐊᒻᒪᓗ ᐃᖅᑲᓇᐃᔮᔅᓴᐃᑦ 

ᐊᑐᐃᓐᓇᐅᖃᑦᑕᖅᓱᑎᒃ. ᑖᒃᑯᐊ 

ᐱᕋᔭᑦᑕᐃᓕᒪᑎᑦᑎᖃᓯᐅᑎᖃᑦᑕᖅᑰᕐᒪᑦ ᑕᐃᒃᑯᐊ 

ᐱᒋᐊᖃᓪᓚᑦᑖᖅᑐᑦ ᐊᒻᒪᓗ ᓄᓇᓕᖕᓃᒃᑯᔅᓯ 

ᐃᖅᑲᓇᐃᔮᔅᓴᒥᒃ ᕿᓂᕈᔅᓯ ᑖᓐᓇ ᐃᓗᐊᖅᑐᐊᓗᖕᒥᒃ 

ᐱᓐᓇᖅᑑᒐᓗᐊᖅ ᐱᓇᓱᖃᑦᑕᕐᓂᐊᖅᐳᓯ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 004 - 6(2): ᐃᔨᓕᕆᔩᑦ 

ᓄᓇᓕᓐᓅᖃᑦᑕᕐᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ.  

 

ᐅᖃᖅᑎᑦᑎᔨ, ᐊᐱᖅᑯᑎᒐᓕ ᑐᕌᖅᑎᓐᓂᐊᖅᐸᕋ 

ᐋᓐᓂᐊᖃᖅᑕᐃᓕᕆᔨᒃᑯᑦ ᒥᓂᔅᑕᖓᓄᑦ ᑖᒃᑯᐊ 

ᐃᔨᓕᕆᔨᐅᕙᒃᑐᐃᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ. 

ᓇᓗᓇᐃᒃᑲᓐᓂᕐᓚᖓ, ᐅᖃᖅᑎᑦᑎᔨ, ᑖᒃᑯᐊ ᑕᐃᒪ 

ᐃᔨᓕᕆᔨᒃᑯᑦ ᑕᕝᕗᖓ ᓄᓇᓕᖕᓄᑦ 

ᑭᒡᒐᖅᑐᖅᑕᓐᓄᑦ ᑕᑯᓚᐅᖅᓯᒪᓐᖏᓐᓇᒃᑭᑦ. 

 

ᐃᒪᓐᓇᖃᐃ ᓇᓗᓇᐃᖅᓯᓗᖓ, ᐅᖃᖅᑎᑦᑎᔨ. 

(ᑐᓵᔨᑎᒎᓕᖅᑐᖅ) ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐸ ᐃᔨᓕᕆᔨᓂᒃ 

ᓄᓇᕗᒻᒦᑦᑐᖃᖅᐸᑦ ᐊᒻᒪᓗ ᐱᑕᖃᓐᖏᑉᐸᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓇᑭᓐᖔᖅᑐᓂᒃ 

ᐃᔨᓕᕆᔨᓂᒃ ᑕᒪᐅᓐᖓᖅᑎᑦᑎᖃᑦᑕᖅᐸᑦ? 

ᓇᓕᐊᖕᓂ ᒐᕙᒪᖃᕐᕕᖕᓂ ᐅᕝᕙᓘᓐᓃᑦ 

ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᓂ ᓄᓇᕗᒻᒥ 

ᐱᑕᖃᓐᖏᑉᐸᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, 

ᒪ’ᓈᖅᐳᖓ ᒪᓕᒐᓕᐅᖅᑎᒧᑦ ᐊᐱᖅᓱᕐᒪᑦ. 

ᑕᑯᓚᐅᖅᓯᒪᓐᖏᓐᓂᖅᐸᑦ ᐃᔨᓕᕆᔨᓂᒃ ᐃᒻᒪᖄ 

ᐃᒡᒑᒃᑖᖃᑕᐅᔫᓪᓗᐊᓕᖅᑐᖅ ᒪᓕᒐᓕᐅᖅᑎ. 

ᐅᖃᓐᖑᐊᖅᐳᖓ, ᒥᑕᖃᖅᐳᖓᐃᓛᒃ.  

 

ᐅᖃᖅᑎᑦᓯᔨ, ᑕᒪᓐᓇ ᐃᔨᓕᕆᓂᖅ ᐊᖏᔫᖕᒪᑦ, 

ᐃᓛᒃ ᐱᒻᒪᕈᐅᖕᒪᑦ. ᒪᕐᕉᖕᓂᒃ ᐊᑎᓕᐅᖅᓯᒪᔫᖕᓂᒃ 

ᐊᖏᕈᑎᓂᒃ ᑎᒍᒥᐊᖅᑐᒍᑦ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᕐᕉᖕᓂᒃ 

ᑳᓐᑐᕌᖃᖅᑐᑦ, ᓯᑖᓐᑕᓐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᔨᓂᕆᔩᑦ ᐊᒻᒪᓗ 

ᐊᐃᑉᐸᖓ ᐴᓗ ᐃᒡᒑᓄᑦ ᐊᒻᒪᓗ ᑖᒃᑯᐊ 

ᓄᓇᓕᖕᓄᐊᖅᑕᖃᑎᑦᑕᖅᑐᑦ.  

 

ᓄᓇᓕᖕᓃᓐᓂᖏᑦ ᒪᓕᒃᑐᑦ ᐃᓄᐃᑦ ᐅᓄᕐᓂᖏᓐᓂᒃ 

ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ ᐱᔨᑦᑎᖅᑏᑦ 

ᓴᖅᑭᔮᖅᑎᑕᐅᔭᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᑖᔅᓱᒥᖓ 

ᐊᐱᖅᓱᖅᐳᖓ ᐃᒡᒐᒃᑖᕆᐊᖃᖅᑰᓛᓕᕋᒪ 

ᖃᓂᑦᑐᒃᑯᑦ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. ᐅᖃᖅᑎ, ᑖᓐᓇ 

ᑭᐅᒐᖕᓂ ᑕᐅᑐᑦᑎᐊᕆᐊᖃᕋᑦᑕ. ᓲᕐᓗ 

ᑕᐃᒫᑐᐃᓐᓇᖅ ᐅᖄᓚᐅᑎᕋᓛᑎᑐᑦ.  

 

ᐅᓇ ᐊᐱᖅᑯᑎᒋᒃᑲᓐᓂᕈᒪᓕᖅᐸᕋ, ᐅᖃᖅᑎ, 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᑦᑐᓂᒃ 

ᒪᓕᒐᓂᒃ ᐊᑐᖅᑎᑦᑎᖃᑦᑕᖅᐸᑦ ᖃᔅᓯᐊᖅᑕᕐᓗᑎᒃ 

ᓄᓇᓕᖕᓄᐊᖅᑕᕆᐊᖃᕐᓂᖏᓐᓂᒃ ᐊᒻᒪᓗ ᖃᔅᓯᓂᒃ 

ᐅᓪᓗᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᐃᑲᓃᖃᑦᑕᖅᐸᑦ? ᖃᓄᐃᑦᑐᓂᒃ ᒪᓕᒐᓕᓂᒃ 

ᐊᑐᖅᑎᑦᑎᖃᑦᑕᖅᐸᑦ ᖃᔅᓯᐊᖅᑎᕐᓗᑎᒃ 

ᓄᓇᓕᖕᓄᐊᖅᑕᕆᐊᖃᕐᓂᖏᓐᓂᒃ ᐊᒻᒪᓗ ᖃᔅᓯᓂ 

ᐅᓪᓗᓂ ᑕᐃᑲᓃᑦᑕᖅᐸᑦ? ᖃᓄᐃᒃᑐᓂᒃ ᒪᓕᒐᓂᒃ 

ᒪᓕᒃᑎᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ ᐱᔨᑦᑎᕈᑎᓂᒃ 

ᐋᖅᑭᓯᖃᑦᑕᖅᑐᑦ ᐊᒻᒪᓗ ᐃᔨᓕᕆᓂᕐᒧᑦ ᑐᕌᖓᔪᑦ 

ᒪᓕᒐᖏᑦ. ᑖᒃᑯᐊ ᓇᓪᓕᐊᒃᑯᒫᖅᑕᐅᓯᒪᓐᖏᑦᑐᑦ 

ᐱᔨᑦᑎᕈᑏᑦ ᐃᒪᐃᓕᖓᕗᑦ, ᐊᕐᕌᒍᑕᒫᖅ ᐊᑕᐅᓯᖅ 

ᐊᑕᐅᓯᐊᕐᓗᒍ ᐃᔨᓕᕆᔭᐅᖃᑦᑕᖅᑐᑦ 18 ᑐᖔᓂ 

ᐊᕐᕌᒍᓖᑦ, ᐊᒻᒪ ᐊᕐᕌᒎᒃ ᒪᕐᕉᒃ ᐊᓂᒍᕌᖓᑕ 

ᑕᑯᔭᐅᖃᑦᑕᕆᐊᓖᑦ 18 ᐅᖓᑖᓄᓪᓗ 

ᐊᕐᕌᒍᖃᖅᐸᑕ, ᑖᒃᑯᐊ ᒪᓕᓲᕆᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᑖᔅᓱᒥᖓ ᓇᓗᓇᐃᔭᕋᕕᑦ, ᑕᒪᓐᓇ 

ᖃᒡᓕᒋᐊᖅᑕᐅᔪᓐᓇᕋᔭᕈᓂ, ᓄᓇᓕᒃ ᑕᐃᒪᓐᓇ 

ᐅᖃᕈᑎᓚᐅᖅᐳᖓ. ᑕᐃᒪᓕ ᐅᖃᖅᑲᐅᑎᓪᓗᖓ 

ᑭᒡᒐᖅᑐᖅᑕᓐᓄᐊᓚᐅᖅᓯᒪᔪᓐᓃᕐᒪᑕ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ ᑖᓐᓇᖃᐃ ᒥᓂᔅᑕ 

ᒪᓕᒐᓕᐅᕐᕕᖕᒧᑦ ᓇᓗᓇᐃᖅᓯᔪᓐᓇᖅᐸᑦ 

ᓂᕈᐊᖅᑎᓄᑦ ᓄᐊᓛᖁᓪᓗᒋᑦ ᐃᔨᓕᕆᔩᑦ 

ᐱᔪᓐᓇᖅᓯᑐᐊᕈᑎᒃ. ᒥᓂᔅᑕᖃᐃ ᑕᐃᒪᓐᓇ 

ᓇᓗᓇᐃᖅᓯᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐄ, ᐊᖏᕈᒥᓇᐅᒐᓗᐊᖅ ᑭᓯᐊᓂ 

ᒥᓂᔅᑕᕆᔭᐅᓪᓗᖓ ᖃᑦᓯᐊᑕᕐᓗᑎᒃ ᖃᖓᓗ 

ᒪᐅᓐᖓᖃᑦᑕᕐᒪᖔᖏᓐᓂᒃ ᐋᖅᑭᒃᓯᔪᓐᓇᓐᖏᓐᓇᒪ 

ᓇᓗᓇᐃᖅᓯᔪᓐᓇᓐᖏᑦᑐᖓ, ᒪᒥᐊᓇᐅᒐᓗᐊᖅ.  

 

ᑭᓯᐊᓂ ᐃᒪᓐᓇ ᐅᖃᕈᓐᓇᖅᑐᖓ, ᑐᓴᖅᓯᒪᒡᓗᖓ 

ᖃᐃᔪᖃᖃᑦᑕᖅᓯᒪᖕᒪᑦ ᐃᔨᓕᕆᔩᑦ ᐱᔾᔪᑕᐅᓪᓗᑎᒃ. 

ᒫᓐᓇ ᕿᒥᕐᕈᓇᒃᑕᕋ ᑕᒪᓐᓇ, ᐃᒻᒪᖄᓘᓐᓃᑦ 

ᑭᖑᕙᖅᓯᒪᖕᒪᑕ ᑕᒪᓐᓇ ᓄᕙᒡᔪᐊᕐᓇᖅ ᐱᓪᓗᒍ. 

ᓄᓇᓕᖕᓂ ᐃᔨᓕᕆᔩᑦ ᐋᖅᑭᒃᓱᖅᑕᐅᖃᑦᑕᖅᑐᑦ 

ᑳᓐᑐᕌᒃᑦ-ᑎᒋᔭᐅᔪᓄᑦ ᐋᓐᓂᐊᕖᑦ ᐊᖅᑯᑎᒋᓪᓗᒋᑦ 

ᐊᒻᒪᓗ ᐱᔨᑦᑎᕐᓂᖏᑦᑕ ᐅᓪᓗᖏᑦ 

ᒪᓕᒃᑕᐅᖃᑦᑕᖅᑐᑦ ᓇᓗᓇᐃᖅᑕᐅᓯᒪᔪᑦ ᑳᓐᑐᕌᒃᑦ 

ᒪᓕᒃᑕᐅᓪᓗᑎᒃ. ᓲᕐᓗ ᐃᓄᒋᐊᖕᓂᖏᑦ ᐊᒻᒪᓗ 

ᑕᒪᒃᑯᐊ ᓱᕈᓰᑦ ᐅᓄᕐᓂᖏᑦ. 

ᑕᐃᒪᓐᓇ ᑕᐃᒪᓕᔪᓐᓇᑐᐃᓐᓇᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 005 - 6(2): ᐃᓄᑐᖃᐃᑦ 

ᑐᑭᓯᒋᐊᕈᑎᖏᓐᓄᑦ ᐅᖃᓕᒫᒐᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒫᑦᓯ 2017-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐅᑯᓂᖓ 

ᓴᖅᑭᑦᑎᓚᐅᖅᓯᒪᖕᒪᑦ ᓇᓗᓇᐃᔭᐃᓯᒪᓪᓗᑎᒃ 

ᖃᓄᐃᑦᑐᐃᓂᒃ ᐱᓕᕆᕖᑦ ᐱᔨᑦᑎᕈᑎᓂᒃ 

ᖃᓄᐃᑦᑐᓂᒃ ᐊᑐᐃᓐᓇᖃᖃᑦᑕᕐᒪᖔᑦ. ᐊᒻᒪᓗ 

ᐊᐱᖅᓱᕆᐊᓚᐅᓐᖏᓐᓂᓐᓂ, ᒥᓂᔅᑕᖃᐃ ᑖᒃᑯᓂᖓ 

ᕿᒥᕐᕈᓇᒃᓯᒪᕙ? ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐃᓐᓇᕐᓄᑦ ᒥᓂᔅᑕᕆᔭᐅᔪᖅ, 

ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑏ, ᓇᓗᓇᐃᕈᒪᕗᖓ 

ᐱᕕᖃᓚᐅᓐᖏᑦᑐᖓ ᓱᓕ ᑖᔅᓱᒥᖓ 

ᕿᒥᕐᕈᔭᕆᐊᒃᓴᖅ. ᐱᕙᓪᓕᐊᑐᐃᓐᓇᕋᒃᑭᑦ ᓱᓕ 

ᑕᒪᒃᑯᐊ ᐃᓐᓇᕐᓄᑦ ᑐᕌᖓᔪᑦ ᑎᑎᕋᖅᓯᒪᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓐᓇᕐᓄᑦ ᑲᒪᔨᐅᑎᓪᓗᒋᑦ ᑖᓐᓇ 

ᐊᑐᖅᑐᓪᓚᕆᐊᓘᒍᓐᓇᖅᑐᖅ ᐃᓘᓐᓇᑕᓗ 

ᐃᑲᔪᖅᑕᐅᔪᓐᓇᖅᖢᑕ ᖃᐅᔨᒪᓂᐊᕐᒪᑕ ᑭᒃᑯᓐᓂᒃ 

ᑕᑯᔭᖅᑐᕆᐊᖃᕐᓂᐊᕐᒪᖔᕐᒥᒃ ᑖᒃᑯᓂᖓ 

ᐊᑐᕋᒪᔪᖓ. 

 

ᐊᐱᖅᑯᑎᖕᓂ ᐅᑯᐊ ᐅᖃᓕᒫᑦ ᑕᓪᓕᒪᓂᒃ 

ᐊᕐᕌᒍᖃᓕᕐᒪᑦ, ᑖᒃᑯᐊᖃᐃ ᐃᓗᓕᖏᑦ 

ᕿᒥᕐᕈᓇᒃᑕᐅᔪᓐᓇᖅᐹᑦ 

ᑕᒻᒪᖅᓯᒪᓐᖏᒃᑲᓗᐊᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓐᓇᕐᓄᑦ ᒥᓂᔅᑕᕆᔭᐅᔪᖅ, 

ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᓐᓇᕐᓄᑦ ᑐᕌᖓᔪᑦ 

ᑎᑎᕋᖅᑕᐅᓯᒪᔪᐃᑦ ᐄ, ᕿᒥᕐᕈᕙᓪᓕᐊᓂᐊᖅᑕᕗᑦ 

ᐊᑕᖏᐅᒥᔾᔫᒥᔪᒥᒃ ᐋᖅᑭᒃᓯᒪᓗᑎᒃ 

ᐊᖅᑭᒃᓱᖅᑕᐅᕙᓪᓕᐊᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 

ᐱᕐᔪᐊᕌᓗᒋᒐᒃᑯ ᐱᓗᐊᕐᓗᒍ ᓄᓇᓕᖕᓂ 

ᐊᓯᔾᔨᖅᑕᐅᖃᑦᑕᕐᒪᑕ ᑕᐃᒃᑯᐊ ᐃᖅᑲᓇᐃᔭᖅᑏᑦ. 

ᐅᓇ ᓄᓇᓕᑦᑏᒎᕐᒪᑦ ᑭᓱᓪᓗ ᐊᑐᐃᓐᓇᐅᖕᒪᖔᑦ 

ᐱᔨᑦᑎᕈᑏᑦ ᑕᐃᒫᒃ ᓇᓗᓇᐃᔭᖅᓯᒪᖕᒪᑦ. 

 

ᐄ, ᑕᑯᓐᖏᓚᖓᐃᓛᒃ ᐊᑐᐃᓐᓇᕈᖅᑎᑕᐅᑎᓪᓗᒍ 

ᐊᔾᔨᒌᑦᑑᖃᑦᑕᓐᖏᒻᒪᑦ ᐋᓐᓂᐊᕕᖕᓄᐊᕌᒪᖓ, 

ᒐᕙᒪᒃᑯᓪᓘᓐᓃᑦ ᐱᓕᕆᕕᖏᓐᓄᐊᖅᖢᓂ. 

ᒥᓂᔅᑕᕆᔭᐅᔪᖅ ᑖᔅᓱᒥᖓ ᕿᒥᕐᕈᓇᓕᖅᐸᑦ ᐊᑏ, 

ᐊᑐᐃᓐᓇᕈᖅᑎᑕᐅᔾᔫᒥᓕᑐᖅ ᓄᓇᕗᒻᒥᐅᓄᑦ, 

ᐃᓐᓇᕐᓄᑦ ᐊᒻᒪᓗ ᐃᓚᖏᓐᓄᑦ.  

 

ᑕᐃᒃᑯᐊ ᐊᐱᖅᑯᑎᖃᒡᒍᒻᒪᑕ ᐃᓛᒃ, 

ᐊᐱᖅᑯᑎᖃᒡᒍᒐᑦᑕ ᑭᓱᑦ 

ᐊᑐᐃᓐᓇᕈᖅᑎᑕᐅᓯᒪᖕᒪᖔᑦ ᐃᓐᓇᕐᓄᑦ. 

ᑖᓐᓇ ᐅᖃᐅᓯᒃᓴᑐᐃᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᐅᖕᒪᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 006 - 6(2): ᐃᑲᔫᑎᑦ ᐃᓄᑐᖃᕐᓄᑦ 

(ᖃᕝᕕᒃ) 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓕᖅᑎᒋᔭᐅᔪᓪᓗ ᓄᓇᕗᒻᒧᑦ.  

 

ᐅᖃᖅᑏ, ᑖᒃᑯᐊ ᑐᖏᓕᕇᖅᓱᕐᓗᒋᑦ ᐅᑯᐊ 

ᐊᐱᖅᑯᑎᒋᔪᓐᓇᖅᑕᕋ ᐊᐱᖅᑯᑎᒋᔪᒪᔭᕋ ᐃᓐᓇᐃᑦ 

ᒥᓂᔅᑕᖓᓐᓄᑦ.  

 

ᒫᔅᓯ 17-ᖑᑎᓪᓗᒍ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᑐᓴᓚᐅᕋᒃᑯ, ᐊᒥᓱᓂᒎᖅ ᐱᔾᔪᑎᒃᓴᖃᐅᕐᒪᑕ 

ᐊᒃᑐᐃᓂᓖᑦ ᐃᓐᓇᕐᓂᒃ ᓄᓇᕗᒻᒥ. ᐊᒻᒪᓗ 

ᖁᕕᐊᒋᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒪᓐᓇ 

ᐃᓕᓴᕆᖅᓯᔪᓐᓇᕐᒪᑦ. 

 

ᒪᓕᒐᓕᐅᖅᑎᑐᐃᓐᓇᐅᓪᓗᖓ ᑖᓐᓇᖃᐃ ᒥᓂᔅᑕ 

ᐃᓐᓇᕐᓄᑦ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐹ 

ᖃᓄᐃᓕᐅᖅᓯᒪᖕᒪᖔᖅᐱᑦ ᖃᓄᐃᑦᑐᓂᒡᓗ 

ᐱᔭᒃᓴᖅᑖᖅᓯᒪᒻᒪᖔᑦ ᐃᓐᓇᕐᓄᑦ ᒥᓂᔅᑕᐅᓂᓂ 

ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ, ᒥᔅ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᓯᕗᓪᓕᕐᒥᒃ ᖁᔭᓐᓇᒦᒃ 

ᐊᐱᕆᖅᑲᐅᔪᖅ ᐊᒻᒪᓗ ᐅᖃᐅᔾᔨᒋᐊᖅᑲᐅᔪᖅ 

ᐊᑑᑎᖃᕐᓂᖓᓂᒃ ᑕᐃᓐᓇ ᐅᖃᓕᒫᒐᖅ. ᖁᔭᓐᓇᒦᒃ, 

ᐊᐱᕆᔾᔪᑎᒋᒐᕕᐅᒃ ᑕᒪᓐᓇ.  

 

ᒫᓐᓇ ᐅᖃᐅᑎᔪᓐᓇᖅᐸᒋᑦ ᑖᓐᓇ 

ᐊᕕᒃᑐᕈᓘᔭᖅᓯᒪᔪᕐᓛᓘᖕᒪᑦ 

ᐊᑕᐅᓯᕐᒧᐊᕋᓱᔾᔫᒥᓕᑕᐃᓐᓇᕐᓂᖓᓄᑦ 

ᐸᕐᓇᑉᐸᓪᓕᐊᒐᑦᑎᒍᑦ. ᐊᑐᐊᒐᕆᓂᐊᖅᑕᖏᓐᓂᒃ 

ᐋᖅᑭᒃᓯᓯᒪᔾᔫᒥᓕᕈᑦᑕ ᓴᖅᑭᑦᑎᓛᕋᓗᐊᖅᐳᒍᑦ 

ᓯᕗᓂᑦᑎᓐᓂ.  

 

ᒫᓐᓇ ᐊᔾᔨᒌᓐᖏᑦᑐᓄᑦ ᐱᓕᕆᕝᕕᖕᓄᑦ 

ᐋᖅᑭᒃᓱᖅᓯᒪᓗᐊᕐᓂᖓᓄᑦ 

ᑲᑎᖅᓱᖅᑕᐅᔭᕆᐊᖃᕐᓂᐊᕐᒪᑦ 

ᐋᖅᑭᒃᓱᖅᑕᐅᑦᑎᐊᕐᓗᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᑖᓐᓇ ᑭᐅᒐᖕᓂ. ᐅᖃᖅᑏ, 

ᓄᕙᖕᓇᕐᔪᐊᖅ ᑕᒪᒃᑯᐊ ᖃᓱᔭᐅᕙᓪᓕᐊᓕᖅᑎᓪᓗᒋᑦ 

ᖁᕕᐊᓇᖅᑐᖅ ᑲᑎᒪᒃᑲᓐᓂᕋᑦᑕ. ᐱᓗᐊᕐᓗᒋᑦ 

ᑕᒪᒃᑯᐊ ᐃᓐᓇᐃᑦ ᐊᒻᒪᓗ ᖁᕕᐊᓱᓚᐅᕐᒥᔪᖓ 

ᐊᔾᔨᓕᐅᖅᑕᕕᓂᕐᒥᒃ ᓴᓂᑭᓗᐊᖅ ᐃᓐᓇᐃᑦ 

ᑎᒥᖁᑎᖏᑦ ᑲᑎᒃᑲᓐᓂᑐᕕᓂᐊᓕᕐᓂᖏᓐᓂᒃ. 

 

ᑖᒃᑯᐊ ᐊᒥᓱᑦ ᑲᑎᑦᑕᕐᓂᖏᑦ 

ᓄᖅᑲᖅᑎᑕᐅᓚᐅᖅᓯᒪᖕᒪᑕ ᐃᓐᓇᐃᓪᓗ 

ᑲᑐᔾᔨᖃᑎᒌᖏᑦ, ᐃᒻᒪᖄ ᐱᒋᐊᕆᐊᒃᓴᖅ 

ᐱᔭᕐᓂᓐᖏᓈᖅᓯᔪᑦ. ᐱᕐᔪᐊᖑᔪᖅ ᐃᓱᒪᒧᑦ ᐊᒻᒪᓗ 

ᒪᑭᒪᑦᑎᐊᓂᕐᒧᑦ ᐊᒃᑐᐃᓂᖃᕐᒪᑦ.  

 

ᒥᓂᔅᑕᖃᐃ ᐃᓐᓇᐃᑦ ᑲᑐᔾᔨᖃᑎᒌᖏᓐᓂᒃ 

ᐅᖃᓪᓚᖃᑎᖃᕈᓐᓇᖅᐸᑦ ᐊᐱᕆᓗᓂᒋᓪᓗ ᓇᐅᒃᑯᑦ 

ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᒪᖔᑦ 

ᐃᑲᔪᖅᑕᐅᔭᕆᐊᖃᕐᒪᖔᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓐᓇᕐᓄᑦ ᒥᓂᔅᑕᕆᔭᐅᔪᖅ, 

ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗᒍ ᑲᑎᒪᔨᐅᖃᕗᑦ 

ᐊᐱᕆᖕᒪᑦ ᑖᔅᓱᒥᖓ. 

ᑕᒪᒃᑯᐊ ᐃᓄᒋᐊᒍᓐᓇᕐᓂᖅ ᐱᕙᓪᓕᐊᓕᖅᑎᓪᓗᒍ 

ᓇᓗᓇᐃᖅᓯᔪᒪᔪᖓ, ᐃᓕᖅᑯᓯᓕᕆᔨᒃᑯᑦ ᐃᓐᓇᕐᓄᑦ 

ᑮᓇᐅᔭᕐᓂᒃ ᑐᒃᓯᕋᕐᕕᖕᒥ ᐱᑕᖃᕐᒪᑕ. ᐃᓐᓇᕐᓄᑦ 

ᖃᓄᐃᓕᕈᒪᔪᓄᑦ ᐊᑐᖅᑕᐅᔪᓐᓇᖅᑐᓂᒃ. ᐃᒻᒪᖄ, 

ᓄᓇᓖᑦ ᑕᐃᒃᑯᓄᖓ ᑐᒃᓯᕋᖅᐸᓪᓕᐊᔪᓐᓇᖅᐳᑦ 

ᖃᓄᐃᓕᐅᖅᑎᑦᑎᔪᒪᓂᕐᒧᑦ ᐅᕝᕙᓘᓐᓃᑦ 

ᑲᑎᖃᑦᑕᕈᒪᓂᕐᒧᑦ ᑕᐃᒃᑯᐊ ᐊᑐᖅᑕᐅᔪᓐᓇᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, 

ᑕᐃᒫᖅᐲᑦ? ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᑉ 

ᒪᓕᒐᓕᐅᖅᑎᖓᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 007 - 6(2): ᐱᓕᕆᕝᕕᓐᓂ 

ᐃᖅᑲᓇᐃᔮᒃᓴᐃᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᐅᓪᓗᒃᑰᖅᑲᒃᑲ ᖁᕐᓗᖅᑑᕐᒥᐅᑦ, ᓄᓇᕗᒻᒥᐅᓪᓗ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᓯᕗᓕᖅᑎᓗᑦᑕᐅᖅ ᐅᕙᓃᓐᖏᒃᑲᓗᐊᖅᑐᓂ 

ᐱᖃᑕᐅᒍᓐᓇᕐᖓ ᖁᔭᓐᓇᖅᑯᖅ.  

 

ᐊᐱᖅᑯᑎᒋᓂᐊᖅᑕᕋ, ᐃᖅᑲᓇᐃᔮᔅᓴᖅ ᖁᕐᓗᖅᑑᕐᒥ 

ᐃᓄᐃᑦ ᐃᖅᑲᓇᐃᔮᔅᓴᖏᑦ ᐃᓄᖃᖅᐸᓐᖏᒻᒪᑕ.  

 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓ ᐊᐱᕆᔪᒪᔭᕋ 

ᐃᖏᕐᕋᔪᓕᕆᔨᒃᑯᓪᓗ.  

 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓᑦ 

ᐊᓪᓚᕝᕕᖃᕐᖓᑦ ᓄᓇᑦᑎᓐᓂ ᖁᕐᓗᖅᑑᕐᒥ. ᒫᓐᓇ 

ᐊᑲᐅᓈᕐᓂᖓᓂᒃ ᖁᔭᓕᔪᒪᔭᒃᑲ ᐊᔅᓱᕈᖅᑐᑎᒃ 

ᐃᖅᑲᓇᐃᔭᖃᑦᑕᕐᖓᑕ ᐊᓪᓚᕝᕕᖓᓂ.  

 

ᐅᖃᖅᑏ, ᒐᕙᒪᒃᑯᑦ ᒫᓐᓇᓕᓴᐅᓛᖁᑎᖓᑦ 

ᐃᖅᑲᓇᐃᔭᖅᑎᓂᑦ ᑭᓪᓕᓯᓂᐊᕐᓂᐅᓯᒪᔪᖅ 

ᓇᓗᓇᐃᖅᓯᓯᒪᒻᒪ, ᖁᓕᐅᒻᒪᑕ ᐊᑕᐅᓯᕐᓗ 

ᐃᖅᑲᓇᐃᔮᑦ ᖁᕐᓗᖅᑑᑉ ᐊᓪᓚᕝᕕᖓᓂ, ᑖᔅᓱᒪ 

ᐱᓕᕆᕕᐅᑉ. 

ᑭᓯᐊᓂᓕ ᐊᒥᓲᓂᖅᓴᐃᑦ ᐃᓐᓄᑦᑕᐅᓯᒪᓐᖏᑦᑐᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᓕᐊᒃ ᐃᖅᑲᓇᐃᔮᖅ 

ᐃᓐᓄᑦᑕᐅᓯᒪᖏᒻᒪᖔᖅ? (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᑭᓯᓯᒪᔪᖓ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᓐᖏᒻᒪᑕ ᐊᒥᓱᑲᓪᓚᖕᓂᒃ 

ᐊᒡᓚᒡᕕᖃᕐᕕᑦᑎᓐᓂ. ᐊᒡᒍᖅᓯᒪᔪᓂᒃ ᐅᕙᖓ 

ᓵᖓᓃᑦᑐᖃᓐᖏᒻᒪᑦ ᓇᓕᐊᖕᓂᒃ ᐃᖅᑲᓇᐃᔮᑦᑕ 

ᐃᓐᓄᒃᑕᐅᓯᒪᓐᖏᒻᒪᖔᑕ ᒫᓐᓇ. ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᖓ ᐱᓕᕆᕕᖓ 

ᐃᖅᑲᓇᐃᔮᓂᒃ ᒪᑐᐃᖅᓯᖃᑦᑕᓛᕐᒪᖔᖅ 

ᐱᒐᓱᐊᕋᔅᓴᐅᔪᓂᒃ ᐃᓄᖃᓐᖏᑦᑐᓄᑦ 

ᐃᓐᓄᐃᒍᑎᔅᓴᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ 

ᖃᐅᔨᓴᕋᓱᐃᓐᓇᖅᑐᖅ ᖃᓄᖅ ᐃᖅᑲᓇᐃᔭᖅᑎᕗᑦ 

ᐊᒥᓱᕈᕆᐊᒃᑲᓐᓂᕈᓐᓇᒫᖓᑦ, ᓄᓇᕘᓕᒫᕐᒥ ᑕᐃᒪ 

ᖃᑦᑎᒻᒪᕆᐅᒻᒪᑕᑭᐊᖅ ᐃᓐᓄᑦᑕᐅᓯᒪᓐᖏᑦᑐᐃᑦ. 

ᐃᓚᖏᑦ ᓴᖅᑭᔮᖅᑎᑕᐅᖃᑦᑕᖅᓯᒪᔪᑦ ᐊᒻᒪ 

ᐃᓐᓄᑦᑕᐅᒍᓐᓇᖅᓯᒪᓇᑎᒃ. ᒫᓐᓇ 

ᐱᓕᕆᐊᖃᑎᕋᖅᑐᒍᑦ ᐊᖏᔪᖅᑲᐅᑎᕗᑦ 

ᐱᓕᕆᖃᑎᒋᔭᕗᑦ ᖃᓄᖅ ᑖᒃᑯᐊ 

ᓴᖅᑭᑕᐅᒃᑲᓐᓂᕈᓐᓇᕋᔭᕐᒪᖔᑕ ᐃᓐᓄᑦᑕᐅᒐᓱᓪᓗᑎᒃ 

ᐱᒍᓐᓇᖅᓯᑐᐊᓪᓚᕆᑉᐸᑕ. ᐅᖃᐅᓯᕆᖃᑦᑕᖅᑕᕗᑦ 

ᒫᓐᓇ. ᐊᒻᒪ 

ᓇᓗᓇᐃᖅᑐᖅᑕᐅᑎᒃᑲᓐᓂᕆᐊᖃᑦᑕᖅᑕᕗᑦ 

ᐃᖅᑲᓇᐃᔮᑦ ᑭᓱᓪᓚᑦᑖᖑᒻᒪᖔᑕ 

ᑭᓱᓕᕆᔨᓪᓚᑦᑖᖑᒻᒪᖔᑕ. ᖃᐅᔨᒍᒪᓗ 

ᑖᓐᓇ ᖁᕐᓗᖅᑑᑉ ᒪᓕᒐᓕᐅᖅᑎᖓ 

ᐅᖃᐅᑎᒍᓐᓇᑦᑎᐊᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᖁᔭᓐᓇᒦᒃ, ᑭᐅᒐᕕᖓ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓴᖅᑭᖅᓯᕋᑖᓚᐅᕐᖓᑦ 

ᑳᓐᑐᕌᒃᑦ-ᒥ ᐱᒐᓱᐊᕋᔅᓴᐅᔪᒥᑦ 

ᐃᖅᑲᓇᐃᔭᖅᑎᓄᒡᒎᖅ ᐃᓪᓗᓕᐅᕋᔭᖅᑐᖅ ᑕᓪᓕᒪᓂ 

ᑲᑎᓐᖓᔪᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒫᓐᓇ 

ᓈᒻᒪᒻᒪᖔᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐃᓪᓗᔅᓴᐃᑦ ᐃᖅᑲᓇᐃᔭᖅᑎᖏᑕ ᐃᓪᓗᒋᒋᐊᓕᖏᑦ 

ᑕᑯᓐᓈᖅᑐᒋᑦ? (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕᖓ ᐃᖏᕐᕋᔪᓕᕆᔨᒃᑯᓪᓗ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇᕈᓗᒃ ᐅᑯᐊ 

ᐊᑐᕆᐊᖃᔾᔮᓛᕈᓐᓃᖅᑕᕋᓗᐊᕗᑦ.  

 

ᖁᕐᓗᖅᑑᑉ ᓄᓇᓕᖓ ᒫᓐᓇ ᓄᓇᓕᖓᓂᒃ 48-ᓂᒃ 

ᐃᖅᑲᓇᐃᔭᖅᑎᓄᑦ ᐃᓪᓗᑕᓕᒃ ᑕᐃᑲᓂ 

ᓄᓇᑦᑎᐊᕚᓗᒻᒥ. ᐊᒻᒪᑦᑕᐅᖅ ᑕᕝᕙᓐᖓᖅ ᐊᑕᐅᓯᖅ 

ᐃᓄᖃᓐᖏᑦᑐᖅ ᐃᓯᖅᑕᐅᒍᓐᓇᖅᓯᓯᒪᔪᖅ ᐊᒻᒪ 

ᑎᓴᒪᒃᑲᓐᓃᑦᑕᐅᖅ ᐃᓪᓗᐃᑦ 

ᓴᓇᒋᐊᖅᑕᐅᒋᐊᖃᕐᒥᒻᒪᑕ. 

ᓴᓇᒋᐊᖅᑕᐅᓪᓗᐊᑲᓪᓚᒋᐊᖃᕐᖓᑕ 

ᐃᓐᓄᒍᓐᓇᓯᔾᔮᓐᖏᑦᑐᑦ ᒫᓐᓇ. ᑭᓯᐊᓂ, ᐊᑕᐅᓯᖅ 

ᐱᔭᕇᖅᓯᒪᔫᒐᓗᐊᖅ ᐃᓐᓄᑦᑕᐅᔪᓐᓇᖅᑐᖅ. ᐊᒻᒪ, 

ᓴᓇᔪᖃᒃᑲᓐᓂᓛᕆᓪᓗᓂ ᐃᓪᓗᓕᐅᕐᓇᐅᖅᑲᑦ 

ᒐᕙᒪᒃᑯᓐᓄᑦ ᐃᓪᓗᔅᓴᐅᒐᔭᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᐅᑉ ᒪᓕᒐᓕᐅᖅᑎᖓᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 008 - 6(2): ᐃᓱᒫᓘᑕᐅᔪᑦ 

ᐋᓐᓂᐊᖅᑐᓕᕆᔭᐅᓂᕐᒧᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᑯᑎᒃᑯᑦ ᑕᐃᒪ 

ᓂᕈᐊᖅᑎᒋᓯᒪᔭᕗᑦ ᐃᓱᒫᓘᑎᖃᕐᓂᕋᓲᖑᒻᒪᑕ 

ᑲᒪᒋᔭᐅᑲᒻᒪᑦᑐᒥᓂᐅᓂᕋᖅᑐᑎᒃ ᐋᓐᓂᐊᕕᖏᓐᓂᒃ. 

ᒪᓕᒐᓕᐅᖅᑎᐅᓪᓗᓂ ᐱᔭᕆᐊᑐᓲᖅ ᖃᓄᖅ 

ᐃᑲᔪᖅᓯᑦᑎᐊᕆᐊᖏᑕ ᐃᓱᒫᓘᑎᖃᖅᑎᓪᓗᒋᑦ 

ᑕᐃᒫᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ 

ᐱᓕᕆᔪᖃᕐᒪᖔᖅ ᓂᕈᐊᖅᑎᒋᓯᒪᔭᕗᑦ 

ᐃᓱᒫᓘᑎᖃᓕᕋᐃᑉᐸᑕ ᐋᓐᓂᐊᕕᖏᑕ ᒥᔅᓵᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓇ, ᒪᓕᒐᓕᐅᖅᑎᒧᑦ ᐊᐱᖅᓱᕐᒪᑦ. ᑕᒪᓐᓇ 

ᐋᓐᓂᐊᖅᑕᐃᓕᑎᑦᓯᓂᖅ ᑕᐅᑐᖦᖢᒍ, ᐅᑯᐊ 

ᐱᓕᕆᖃᑎᒌᑦᑐᖅᑎᑐᑦ ᑕᐅᑐᑦᑑᑉᓗᐊᕋᑉᑎᒍᑦ 

ᐃᖢᐊᖅᓴᐃᔨᐅᓂᕐᒧᑦ ᐱᓕᕆᔪᖅ ᐅᕝᕙᓘᓐᓃᑦ 

ᓇᔭᓐᖑᐊᖑᓂᕐᒧᑦ ᐊᒻᒪᓗ ᐃᑲᔪᖅᑕᐅᔭᕆᐊᓕᒃ.  

 

ᑕᐃᑲ ᑕᕝᕙ ᐱᓕᕆᖃᑎᒌᑦᑐᖅᑎᑐᑦ ᑕᐅᑐᒃᑯᑉᑎᒍ 

ᑕᕝᕙ ᑕᒪᓐᓇ ᓯᕗᓪᓕᖅᐸᐅᑎᑕᐅᔭᕆᐊᓕᒃ 

ᐱᓕᕆᖃᑎᒌᑦᑑᓪᓗᐊᕐᓂᖏᑦ. ᐱᑕᖃᑦᓯᐊᓐᖏᒃᑳᖓᑦ 

ᑲᒪᒋᔭᐅᑦᓯᐊᓐᖏᓱᒋᔭᕌᖓᑕ ᑕᐃᒃᑯᐊ 

ᑭᒡᒐᖅᑐᖅᑎᒋᔭᖏᑦ ᒪᓕᒐᓕᐅᖅᑎᐅᑉ, ᑕᐃᑯᖓ 

ᐋ’ᓂᐊᕐᕕᖕᒧᑦ ᐱᓕᕆᔨᐅᑉ ᐊᓯᐊᓄᑦ ᐅᕝᕙᓘᓐᓃᑦ 

ᐃᓱᒪᑕᖓᓄᑦ ᑐᕌᕆᐊᖅᑑᓪᓗᐊᕋᔭᖅᑐᖅ ᑕᐃᓐᓇ 

ᐃᓱᒫᓗᒃᑐᖅ.  

 

ᐊᒻᒪᓗ ᑕᒪᓐᓇ ᐱᕚᓪᓕᕈᑕᐅ-

ᐋᖅᑭᒋᐊᕈᑕᐅᓐᓂᓐᖏᑉᐸᑦ ᐅᑯᓄᖓ 

ᑕᒻᒪᖅᓯᒪᔪᖅᓯᐅᑎᐅᓂᕋᔭᒻᓄᑦ ᐋᓐᓂᐊᕕᓕᐊᖅᑐᑦ 

ᐱᓕᕆᖃᑎᒋᔭᐅᓂᖏᓐᓄᑦ ᐊᓪᓚᒡᕕᐊᓄᑦ 

ᑐᕌᕆᐊᖅᑑᓪᓗᐊᕋᔭᖅᑐᖅ ᑭᖑᓂᐊᒍᑦ 

ᐃᓱᒫᓘᑎᒋᔭᖏᑦᑕ ᒥᒃᓵᓄᑦ 

ᐋᖅᑭᒋᐊᕈᑕᐅᓇᔭᖅᑐᓂᓪᓘᓐᓃᑦ 

ᑭᓐᖒᒪᒋᔭᖃᕐᓂᖅᐸᑦ ᑕᐃᓐᓇ ᓂᕈᐊᖅᑎᒋᔭᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᔪᓐᓇᕐᒪᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᑕᐃᒪ ᐃᓛᓐᓂᒃᑯᑦ ᐋᓐᓂᐊᕕᓕᐊᖅᓯᒪᔪᐃᑦ 

ᖃᐅᔨᓴᖅᑕᐅᑦᑎᐊᓐᖏᑦᑐᒋᓲᖑᒻᒪᑕ 

ᐋᓐᓂᐊᕕᓕᐊᓚᐅᕋᓗᐊᖅᑐᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᖃᐅᔾᔨᒍᓐᓇᖅᑳ 

ᖃᓄᖅ ᓂᕈᐊᖅᑎᒋᓯᒪᔭᕗᑦ ᐊᓯᐊᓄᖔᖅ 

ᖃᐅᔨᓴᖅᑕᐅᒍᒪᒍᓐᓇᕋᔭᕐᒪᖔᖅ ᐊᓯᐊᓄᑦ 

ᐋᓐᓂᐊᓯᐅᖅᑎᒧᓪᓘᓐᓃᑦ 

ᖃᐅᔨᓴᖅᑕᐅᒍᒪᒍᓐᓇᕋᔭᕐᒪᖔᖅ 

ᐊᖏᖃᑎᖃᓐᖏᒃᑯᓂ ᖃᐅᔨᔭᐅᓂᕋᖅᑕᐅᓂᕐᒥᓂᒃ 

ᐋᓐᓂᐊᕕᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑕᕝᕙᓂᓕ ᑕᐃᒪᐃᑦᑐᖃᕋᐃᑉᐸᑦ 

ᐋᓐᓂᐊᕐᕕᓕᐊᖅᓯᒪᔪᖅ ᓈᒻᒪᓴᓐᖏᑉᐸᑦ ᐃᒫᒃ 

ᐋᓐᓂᐊᖅ ᖃᓄᑐᐃᓐᓇᖅ ᑲᒪᒋᔭᐅᓂᕐᒥᓂᒃ, ᑖᒃᑯᐊ 

ᐅᖃᐅᓯᕆᖅᑲᐅᔭᒃᑲ ᒪᓕᑦᑕᐅᒍᓐᓇᖅᑐᑦ. ᐃᒫᒃ, 

ᖃᐅᔨᒃᑲᐃᒐᓱᓪᓗᑎᒃ ᐊᓯᐊᓂᒃ ᓘᒃᑖᕐᒥᒃ 

ᐋᓐᓂᐊᓯᐅᖅᑎᒥᓪᓘᓐᓃᑦ ᓄᓇᔅᓯᖕᓂ ᐅᖃᖃᑎᒋᓗᒍ 

ᐃᖅᑲᓇᐃᔭᖅᑎᖓᑦ. 

ᓈᒻᒪᓐᖏᒻᒥᑉᐸᓪᓗ ᑭᐅᔭᐅᓃᑦ ᖁᕝᕙᕆᐊᒃᑲᓐᓂᕐᓗᒍ 

ᓈᒻᒪᓴᓐᖏᓐᓂᕋᕐᓗᑎᒃ ᐊᓪᓚᕝᕕᖓᓄᑦ ᐋᓐᓂᐊᕖᑦ 

ᖃᐅᔨᓴᖅᑎᖏᑕ.  

 

ᑖᒃᑯᐊ ᐋᓐᓂᐊᕕᓕᐊᖅᑐᒥᓂᓕᕆᔩᑦ 400-

ᐸᓗᓐᓂᖅᑲᐃ ᐊᕐᕋᒍᑕᒫᑦ, ᐊᕐᕌᒎᓐᓂᒃ ᒪᕐᕉᓐᓂᒃ 

ᐊᓂᒍᕋᑖᖅᓯᒪᔫᓐᓂᒃ. ᐃᓚᖓᓪᓗ 

ᑲᒪᒋᔭᐅᓂᖅᐹᖑᓲᖅ ᐃᓱᒫᓗᒋᔭᐅᓂᖅᐹᖑᓲᖅ 

ᐋᓐᓂᐊᕕᓕᐊᖅᑐᑎᑦ ᖃᓄᖅ ᑲᒪᒋᔭᐅᓂᒥᓂᕐᒥᓂᒃ. 

ᑖᒃᑯᐊ ᐅᓐᓂᓗᖅᓴᕐᕖᑦ ᐊᓪᓚᕝᕕᖓᑦ ᐱᓕᕆᑦᑎᐊᓲᑦ 

ᐃᑲᔪᖅᓰᓪᓗᑎᒃ ᐋᖅᑭᒍᑎᔅᓴᖅᓯᐅᕈᔾᔨᓪᓗᑎᓪᓗ 

ᐃᓱᒫᓗᒋᔭᖏᓐᓄᑦ. ᓄᓇᕗᒻᒥᐅᑦ 

ᐅᑉᐱᕈᓱᒍᓐᓇᖁᒐᑦᑎᒍᑦ ᐋᓐᓂᐊᕕᓐᓂᒃ 

ᑐᓐᖓᓱᑦᑎᑕᐅᓱᒋᓗᑎᓪᓗ ᐃᑉᐱᒋᔭᐅᑦᑎᐊᕐᓗᑎᓪᓗ 

ᐋᓐᓂᐊᕕᓕᐊᕋᐃᑉᐸᑕ. ᑕᒫᓐᖓ ᐅᕙᖓ 

ᐊᓪᓚᕝᕕᖓᓂᒃ ᑕᕝᕗᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᓕᒫᒃᑯᑦ 

ᑕᐃᒪᐃᑦᑎᒐᓱᑦᑕᕋᓗᐊᕗᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ ᓇᓗᓇᐃᖅᓯᔪᓐᓇᕐᒪᑦ ᑖᒃᑯᓂᖓ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓕᔭᒃᑲ 

ᐋᓐᓂᐊᕕᒻᒥ ᐃᖅᑲᓇᐃᔭᖃᑦᑕᖅᑐᐃᑦ 

ᐃᑲᕐᕋᒐᓛᓗᓐᓂᒃ ᐊᔅᓱᕈᕐᓇᖅᑐᖅᓯᐅᐸᑦᑐᑎᓪᓗ. 

ᑕᖃᒐᐃᒐᑦᑕ ᐱᔭᔅᓴᖃᓗᐊᓕᕋᐃᒐᑦᑕ ᐃᖅᑲᓇᐃᔮᕗᑦ 

ᐱᓕᕆᑦᑎᐊᕈᓐᓃᓲᕆᒐᑦᑎᒍᑦ. 

 

ᒥᓂᔅᑕ ᐊᖏᕈᓐᓇᖅᑳ ᖃᐅᔨᓴᖅᑎᑦᑎᒍᓐᓇᕐᓗᓂ 

ᐋᓐᓂᐊᕕᒻᒥ ᐱᔨᑦᑎᕋᐅᑎᐅᔪᒧᓂᒃ ᖃᓄᕐᓗ 

ᐋᖅᑭᒋᐊᖅᑕᐅᒍᓐᓇᕐᒪᖔᑕ ᖃᐅᔨᒐᓱᓪᓗᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐊᖏᖁᔭᐅᒃᑲᓐᓂᕇᕆᕗᖓᐃᓛᒃ. 

ᐅᖃᕈᓐᓇᕋᓗᐊᖅᑐᖓᓕ ᐋᓐᓂᐊᖅᑕᐃᓕᓕᕆᔨᒃᑯᑦ 

ᖃᐅᔨᓴᐃᓐᓇᖃᑦᑕᕐᖓᑕ ᐃᖅᑲᓇᐃᔭᕐᓂᐅᔪᓂᒃ. 

ᑖᓐᓇᓗ ᐅᓐᓂᓗᖅᓴᕐᕕᒃ ᐊᓪᓚᕝᕕᒃ 

ᐊᐱᖅᓱᖃᑦᑕᑎᑦᑎᖃᑦᑕᖅᑐᖅ ᓇᐅᒃᑯᕈᓘᔭᖅ. 

ᐊᐱᖅᓱᖃᑦᑕᕐᒥᔪᐃᑦ ᑕᒻᒫᑎᕐᕕᒻᒥ ᑐᔪᕐᒥᕕᒻᒥ ᐊᒻᒪ 

ᐊᐱᖅᓱᖃᑦᑕᖅᓯᒪᒻᒥᔪᐃᑦ ᓄᓇᓕᓕᒫᓂᒃ 

ᖃᐅᔨᓴᖅᑕᐅᑎᓪᓗᒋᑦ ᐳᕙᓪᓗᑦᑐᖃᕐᒪᖔᖅ 

ᑭᓐᖓᕐᓂ. ᐄ, ᑖᓐᓇ 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᕋᑖᖅᑕᖓᑦ ᑐᓴᕈᒥᓇᖅᑐᖅ. ᑭᓯᐊᓂ, 

ᐊᖏᑦᑕᐅᑎᒋᔪᓐᓇᓐᖏᑦᑕᕋ ᐅᓪᓗᒥ. 

ᑎᒍᑲᐃᓐᓇᕈᓐᓇᖅᑕᕋᓗᐊᕋ 

ᐃᓱᒪᔅᓴᖅᓯᐅᕈᑎᒋᓂᐊᕐᓗᒍ. ᖁᔭᓐᓇᒦᖅᑲᕋᓗ 

ᑕᐃᒪᐃᓕᒻᒪᑦ ᒪᓕᒐᓕᐅᖅᑎ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᓂᒃ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 009 - 6(2): ᐃᑲᔪᖅᑕᐅᓂᖏᑦ 

ᖃᖓᑕᓲᖁᑎᓖᑦ (ᓴᕕᑲᑖᖅ) 

 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᓯᓚ 

ᓈᒻᒪᓈᖅᐸᑦ ᐊᐃᔪᒫᓕᕋᒪ ᖁᕕᐊᓇᑯᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖓᓐᖑᓱᑦᑐᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᖁᐊᖅᓵᓚᐅᕋᒪ ᑕᐃᒪ ᑲᒪᓪᓗᖓᓗ 

ᑕᑯᖅᑲᐅᔭᓐᓂᒃ ᐅᓪᓛᖅ ᓰᐲᓰᒃᑯᑦ 

ᐱᕙᓪᓕᐊᔨᐅᔪᓂᒃ, ᐱᕙᓪᓕᐊᔪᓂᒃ.  

 

ᐅᓂᒃᑳᖑᓯᒪᒻᒪᑦ ᒥᓂᔅᑕᒋᔭᐅᔪᕉᖅ 

ᐊᐱᖅᓱᖅᑕᐅᓐᓂᕐᖓᑦ ᒪᓕᒐᓕᐅᕐᕕᒃ 

ᐊᖏᓚᐅᖅᑎᓪᓗᒍ ᐃᓚᒋᐊᕈᑎᐅᔪᓂᒃ ᑮᓇᐅᔭᓂᒃ 

ᒪᓕᒐᔅᓴᕐᒥᒃ ᖃᖓᑕᓲᒃᑯᕕᓐᓄᑦ 

ᑮᓇᐅᔭᖅᑖᑎᑦᑎᓪᓗᐊᑲᓪᓚᓛᖅᑐᑎᒃ. 

 

ᒥᓂᔅᑕ ᐅᖃᕐᓂᕐᖓᒡᒎᖅ ᐱᕙᓪᓕᐊᔪᒃᑯᑦ 

ᐅᖃᓕᒫᕐᓗᒍ: “ᐃᓱᒪᔪᖓ ᓱᓕ ᑖᒃᑯᐊ ᑮᓇᐅᔭᑦ 

ᖃᖓᑕᓲᓕᕆᔨᓅᖅᓯᒪᔪᑦ 

ᐊᑐᖅᑕᐅᒍᓐᓇᐸᓪᓚᐃᔪᒥᓂᐅᒐᓗᐊᑦ ᐱᐅᓂᖅᓴᒃᑯᑦ.” 

ᑎᑎᕋᖅᑕᖅ. ᒥᓂᔅᑕ ᑕᐃᒪᐃᓕᓪᓚᕆᓐᓂᕐᒪᖔᖅ 

ᖃᐅᔨᒍᒪᔪᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᓪᓗᐊᑲᓪᓚᓚᐅᖅᑐᖓ 

ᐃᑉᐸᔅᓴᖅ, ᓱᓕᔪᖅ ᑖᓐᓇ. 

ᐃᖅᑲᐅᒪᒍᓐᓇᓐᖏᓐᓇᒃᑭᑦ ᐅᖃᐅᓯᓕᒫᕆᓚᐅᖅᑕᒃᑲ.  

 

ᑭᓯᐊᓂ, ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖅᑏ, 

ᐊᒥᓱᑲᓪᓚᓐᓂᒃ ᐊᐱᖅᓱᖅᑕᐅᓚᐅᕋᒪ 

ᐊᒥᓱᐊᖅᑎᑲᓪᓚᒃ ᐊᐱᖅᓱᖅᑕᐅᓚᐅᕋᒪ ᓄᓇᕗᑦ 

ᒐᕙᒪᖓᑦᑕ, ᐅᐊᑦᑎᐊᕈᐊᐃᑦ. ᐊᐱᕆᔭᐅᓚᐅᖅᑐᖓ, 

ᓄᓇᕗᑦ ᒐᕙᒪᖓ ᐃᓱᒪᔅᓴᖅᓯᐅᕈᓐᓇᕐᒪᖔᖅ 

ᓂᐅᕕᕆᐊᔅᓴᖅ ᐃᓚᖓᖕᓂ ᖃᖓᑕᓲᑉ. ᑖᓐᓇ 

ᐅᖃᐅᓯᕆᓗᐊᕌᓗᔅᓯᒪᓐᖏᓐᓇᑦᑎᒍᑦ ᐅᕙᓂ 

ᒐᕙᒪᐅᓪᓗᑕ. ᓱᓖᓛᒃ ᐊᐱᖅᑯᑎᐅᕗᖅ ᑖᓐᓇ. 

ᐊᐱᖅᑯᑎᔅᓴᓪᓚᕆᐅᔪᖅ.  

 

ᒪᓕᒐᓕᐅᖅᑎᑉ ᐊᐱᖅᑯᑎᖓ ᐃᓱᒪᒋᓪᓗᒍ 

ᐃᖅᑲᐅᒪᓐᖏᑦᑐᖓ ᐅᖃᐅᓯᕆᓚᐅᖅᑕᓕᒫᓐᓂᒃ 

ᐃᑉᐸᔅᓴᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᓇᓗᓕᕈᔪᑦᑐᖃᐃ? 

ᐊᐱᖅᑯᑎᓕᒫᕋᓗᓐᓂᒃ ᑲᑎᒪᑐᐃᓐᓇᓂᕐᒥᒃ 

ᐊᐱᖅᓱᖅᑕᐅᒍᑎᒋᓚᐅᖅᑕᖏᓐᓂᒃ. ᑖᔅᓱᒥᖓᓕ 

ᐊᐱᖅᓱᕋᑖᓐᖏᓐᓇᒪ. ᐱᕙᓪᓕᐊᔪᓕᕆᔨᖔᒧᑦ 

ᖃᓄᖅ ᐊᐱᖅᓱᑕᐅᓐᓂᕐᒪᖔᖅ ᐊᐱᕆᕋᑖᖅᑐᖓ. 

ᖃᖓᑕᓲᓕᕆᔩᑦ, ᑮᓇᐅᔭᑦ 

ᖃᖓᑕᓲᓕᕆᔨᓅᖃᑦᑕᖅᓯᒪᔭᕗᑦ ᐱᐅᓂᖅᓴᒃᑯᑦ 

ᐊᑐᕋᔅᓴᐅᓂᕐᖓᑕᒎᖅ. ᒥᓂᔅᑕᓗ 

ᐅᖃᖅᑐᒥᓂᐅᓂᕋᕈᓐᓇᕋᓂ 

ᐅᖃᓐᖏᑦᑐᒥᓂᐅᓂᕋᕈᓐᓇᕋᓂᓗ.  

 

ᖃᖓᑕᓲᓕᕆᔩᓂᒃᑯᐊ, ᐅᖃᖅᑏ, 

ᖃᖓᑕᐃᓐᓇᖅᑎᑕᐅᒐᓱᔪᒻᒪᑕ ᖃᖓᑕᓲᑦ, 

ᖃᖓᑕᐃᓐᓇᕈᓐᓇᖅᑎᑕᐅᔪᒻᒪᑕ ᑖᓐᓇ 

ᐱᐅᔪᐊᓘᔪᔪᖅ. ᑕᐃᒪᐃᓐᖏᑉᐸᑕᓗ 

ᖃᖓᑦᑕᕈᓐᓇᐃᓕᑉᐸᑕ 

ᐅᓗᕆᐊᓇᖅᑐᒦᑦᑐᐃᓐᓇᐅᓂᐊᔪᔪᒍᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐃᓱᒪᖃᕐᓂᕐᒪᖔᖅ ᐱᐅᓂᖅᓴᒃᑯᑦ ᑮᓇᐅᔭᒡᒎᖅ 

ᐊᑐᖅᑕᐅᒍᓐᓇᕋᓗᐊᕐᓂᕐᖓᑕ 

ᖃᖓᑕᓲᓕᕆᔨᓅᖅᑲᒥᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᒍᒪᒻᒥᔭᕋ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᐊᒻᒪᑦᑕᐅᖅ, ᒪᓕᒐᓕᐅᖅᑎᑦᑕᐅᖅ 

ᐱᓇᓱᐊᕈᓰᓐᓂᒃ ᒪᕐᕉᓐᓂᒃ 

ᓵᓐᖓᔭᕕᔾᔪᐊᕌᓗᒋᓯᒪᒻᒫᖓ ᐱᐅᒋᓛᕆᕙᓪᓚᐃᒑᖓ 

ᒥᓂᔅᑕᓕᒫᓂᒃ ᖁᔭᓕᔭᕋᑦᑕᐅᖅ. 

 

>>ᐃᒡᓚᖅᑐᑦ 

 

ᐅᖃᖅᑏ, ᐃᑉᐸᔅᓴᖅ ᐅᖃᓚᐅᕋᒪ ᒐᕙᒪᕗᑦ ᐃᓛᒃ 

ᑕᐃᒪᐃᑦᑐᒦᓕᖅᓯᒪᒻᒪᑕ ᑐᕚᖃᕆᐊᖃᓪᓚᕆᑦᑐᑎᒃ 

ᖃᖓᑕᓲᓕᕆᔨᓂᒃ ᐱᔨᑦᑎᕋᕆᐊᖃᓪᓚᕆᑦᑐᑦ 

ᐱᔨᑦᑎᕋᐅᑎᐅᒋᐊᓕᓐᓂᒃ ᓄᓇᓕᑦᑎᓐᓄᑦ. 

ᖃᖓᑕᓲᓕᕆᔩᓪᓗ ᐅᕙᑦᑎᓐᓂ ᑐᕚᖃᖅᐸᓚᐅᕐᒥᔪᑦ 

ᐃᑲᔫᓯᐊᕐᓂᐊᖅᑐᒋᓪᓗᑎᒃ, ᐃᓛᒃ 

ᐃᑲᔫᓯᐊᕆᐊᖃᕋᒥᒃ. 

 

ᐅᖃᖅᑏ, $100 ᒥᓕᐊᓐ ᑮᓇᐅᔭᑦ 

ᐊᖏᔪᑲᓪᓛᓘᒻᒫᑦ, ᐃᓛᒃᑯᑦ ᑕᑯᓐᓇᖅᑐᒍ. 

ᐊᒻᒪᓗᑦᑕᐅᖅ $50-ᒥᓕᐊᓐ ᑮᓇᐅᔭᑦ 

ᐅᑎᖅᑎᑕᐅᔪᔪᑦ ᐊᖏᔪᑲᓪᓛᓘᒻᒥᔪᖅ. ᐊᒻᒪᓗ, $33-

ᒥᓕᐊᓐ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᒃ 

ᐃᑲᔪᖅᓯᖅᑕᐅᒍᑎᑖᖅᓯᒪᒻᒥᒐᑦᑕ. ᑐᕌᖅᑐᔅᓴᓂᒃ 

ᖃᖓᑕᓲᓕᕆᔨᓄᑦ.  

 

ᐅᖃᖅᑏ, ᑮᓇᐅᔭᓪᓗᐊᑲᓪᓛᓗᓐᓂᒃ 

ᐊᑐᖅᓯᒪᒻᒪᑕᐃᓛᒃ ᖃᐅᔨᒪᔾᔪᑕᐅᒐᓱᐊᖅᑐᑎᑦ ᖃᖓ 

ᑕᐃᓐᓇ ᖃᖓᑕᓲᖅ 

ᐱᔨᑦᑎᕋᕋᐃᓐᓇᕈᓐᓇᕐᓂᐊᕋᓗᐊᕐᒪᖔᑕ. ᐅᖃᖅᑏ, 

ᖃᐅᔨᒪᔪᐃᓐᓇᐅᒻᒥᒐᑦᑕᑦᑕᐅᖅ 

ᓈᓴᕋᔅᓴᐅᓐᖏᒻᒪᕆᒻᒪᑕ 

ᐃᑲᔪᖅᑕᐅᒍᒪᓂᐅᖃᑦᑕᖅᑐᐃᑦ 

ᐊᑭᑐᔪᖅᑐᕈᑎᔅᓴᖁᑎᑦᑎᓐᓄᑦ.  

 

ᑖᓐᓇ ᐊᐱᖅᑯᑎ ᑭᐅᔭᕐᓂᓐᖏᑦᑐᕕᔾᔪᐊᕌᓗᖑᓇ 

ᓇᐃᓈᕐᓗᒍ. ᑮᓇᐅᔭᐃᓂᓛᒃ ᖃᓄᕈᓘᔭᕐᔪᐊᕌᓗᒃ 

ᐊᑐᖅᑕᐅᒍᓐᓇᕋᓗᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐃᒪᐃᑦᑑᔭᕐᒪᑕ ᑭᐅᒍᓐᓇᕋᑖᓐᖏᒻᒥᒻᒪᑦ 

ᓯᕗᓪᓕᖅᐹᒥᒃ ᐊᐱᖅᑯᑎᓐᓄᑦ ᖃᓄᐃᓕᓐᓂᕐᒪᖔᖅ 

ᐱᕙᓪᓕᐊᔪᓕᕆᔨᓄᑦ.  

 

ᐊᐃᑉᐹᓗ ᐊᐱᖅᑯᑎᒻᒪ ᑭᓱᓪᓚᑦᑖᒥᒃ ᑖᒃᑯᐊ 

ᑮᓇᐅᔭᐃᑦ ᖃᓄᖅ ᐊᑐᖅᑕᐅᑦᓯᐊᒃᑲᓐᓂᕋᔭᕐᒪᖔᑕ 

ᑎᒻᒥᓲᓕᕆᔨᓄᑦ. ᑕᐃᒪ ᐅᖃᐅᓯᖃᑦᑕᓕᕆᕗᖅ 

ᓴᓇᒋᐊᓕᓐᓄᑦ ᐊᒥᒐᓗᐊᖃᑦᑕᕋᑉᑕ. ᑎᒻᒥᓲᓄᓪᓕ 

ᑮᓇᐅᔭᓂᒃ ᐅᖃᐅᓯᖃᑐᐃᓐᓇᖅᐳᖓ. ᐃᒡᓗᓄᑦ 

ᑐᕌᖓᕉᓐᓇᓐᖏᒻᒪᑦ. ᑎᒻᒥᓲᓕᕆᔨᓄᑦ 

ᑐᕌᖓᑎᑕᐅᒻᒪᑦ ᒪᑭᑕᑦᓴᐃᓐᓇᖁᑉᓗᒋᑦ. 

ᑭᐅᒍᓐᓇᓐᖏᒻᒪᓘᓐᓃᑦ ᑖᑉᓱᒥᖓ ᒥᓂᔅᑕ. 

ᐊᓯᐊᓄᖅᑲᐃ.  

 

ᓱᓕ ᓇᓗᓕᑦᓯᐊᕋᒪ ᒥᓂᔅᑕᐅᑉ ᐊᓯᐊᓂᒃ 

ᐃᓱᒪᖃᖅᑑᔭᓕᕐᓂᖓᑦ ᑎᒻᒥᓲᒃᑯᓐᓂᒃ 

ᐱᖁᑎᖃᖃᑕᐅᓂᕐᒥᒃ. ᒫᓐᓇᓵᐸᓘᔪᔪᖅ ᒐᕙᒪᒃᑯᑦ 

ᐃᒻᒪᖄ ᐱᖁᑎᑖᕆᐊᖃᖅᑐᒍᑦ ᑎᒻᒥᓲᑦ ᐃᓚᖓᓂᒃ. 

ᒥᓂᔅᑕ ᓱᒻᒪᑦ ᓇᓕᐊᓐᓄᕋᖅᑑᔭᓕᖅᐹ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᓂᕐᒧᑦ, 

ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᓱᓕ, ᐃᓛᒃ, 

ᐃᑉᐱᒋᑦᓯᐊᖅᑑᔭᕐᒪᖔᖅ ᒪᓕᒐᓕᐅᖅᑎᐅᑉ 

ᐃᑉᐱᓇᖅᑑᒐᓗᐊᖅ.  

 

ᐄ, ᐅᖃᖅᑎᑦᑎᔩ, ᓱᓕᔪᖅ ᒪᓕᒐᓕᐅᖅᑏᑦ 

ᐱᒻᒪᕆᒻᒥᒃ ᐱᓕᕆᐊᑦᓴᖃᕐᒪᑕ ᑕᕝᕙᓂ ᐃᒡᓗᒥ 

ᐊᐱᖅᓱᖅᐸᒃᖢᑎᒃ ᐃᓱᒫᓘᑎᒥᓪᓗ 

ᐅᓐᓂᖅᓯᐅᒍᓐᓇᖅᓱᑎᒃ ᐊᒻᒪ 

ᐃᓱᒻᒥᑎᑦᓯᒐᓱᒍᓐᓇᖅᓱᑎᒃ. ᐄ, ᐅᖃᖅᑎᑦᓯᔩ, ᐄ, 

ᐅᐱᓐᓇᖅᑑᒐᓗᐊᖅ ᑖᓐᓇ ᒪᓕᒐᓕᐅᖅᑎ ᐱᑐᖃᕐᓂᒃ 

ᐅᖃᐅᓯᖃᖅᐸᒻᒪᑦ. ᐅᕙᖓ 

ᐅᖃᓚᐅᖅᓯᒪᔭᒥᓂᖏᓐᓂᒃ ᐅᑎᕐᕕᖃᖅᐸᔅᓱᓂ 

ᐊᐱᖅᑯᑎᒥᓄᑦ, ᐃᓱᒫᓘᑎᒥᓄᓪᓗ. 

 

ᐅᖃᖅᑎᑦᓯᔩ, ᐃᓱᒪᓕᐅᕆᐊᖃᒐᔭᓕᕐᓂᕗᑦ 

ᐊᑐᕋᔭᕐᒪᖔᑉᑎᒍᑦ ᑕᒪᒃᑯᐊ ᑮᓇᐅᔭᐃᑦ ᐃᒻᒪᖄ 

ᐱᖁᑎᑖᕆᒐᔭᕈᑦᑎᒍᑦ ᑎᒻᒥᓲᓕᕆᓂᖅ 

ᐊᓂᒍᐊᓂᒃᓯᒪᓕᕐᒪᓪᓕ. ᐅᓪᓗᒥᓪᓕ ᑎᑭᑦᑐᒍᑦ 

ᐃᓱᓕᑦᓯᓕᖅᑎᓪᓗᑕ ᓄᕙᔾᔪᐊᕐᓇᖅ ᐱᓪᓗᒍ 

ᒪᓕᒐᖃᖅᑎᑦᓯᓂᕐᒥᒃ, ᐃᒫᒃ ᐱᔾᔪᑎᓪᓚᕆᒻᒥᒃ 

ᓅᑦᓯᔪᓐᓇᓐᖏᓐᓇᑦᑕ ᑕᒪᑐᒧᖓ 

ᑮᓇᐅᔭᖅᑐᕈᑎᖃᕐᔪᐊᕋᔭᕆᐊᒥᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 010 - 6(2): ᐊᖏᕐᕋᒥ ᐸᖅᑭᑦᑎᓂᖅ 

ᖃᒪᓂᑦᑐᐊᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᖃᒪᓂ’ᑐᐊᕐᒥᐅᑕᐃᑉᓗ.  

 

ᐅᖃᖅᑎᑦᓯᔩ, ᐊᐱᕆᔪᒪᓪᓗᒍ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᖕᓄᑦ.  

 

ᑐᓴᓪᓗᐊᑕᖅᑲᐅᒐᒪ ᑐᓄᓂᕐᒧᑦ ᐊᐱᖅᓱᖅᑕᐅᑎᓪᓗᒍ 

ᐊᖏᕐᕋᒥᒃ ᐸᖅᑭᐸᓐᓂᕐᒥᒃ. ᑖᒃᑯᐊ ᓈᓴᐅᑎᖏᑦ 

ᓴᖅᑭᓯᒪᔪᑦ $1,402 ᐊᖏᕐᕋᕆᔭᐅᔪᒥ 

ᐸᖅᑭᔭᐅᒋᐊᖃᖅᐸᑦᑐᑦ.  

 

ᒥᓂᔅᑕ ᐅᖃᕈᓐᓇᖅᐸ ᖃᑦᓯᐊᖅᑎᖅᐸᑦᓱᑎ ᐊᖏᕐᕋᒥ 

ᐃᑲᔪᖅᑕᐅᔭᕆᐊᖃᖅᐳᑐᓂᒃ ᓄᓇᓕᓐᓂ ᐊᒻᒪ 

ᐃᖅᑲᓇᐃᔭᖅᑎᐅᔭᕆᐊᖃᖅᑐᓂᒃ 

ᐃᓕᓐᓂᐊᖅᑎᑕᐅᔭᕆᐊᖃᖅᑐᓂᓪᓗ ᐊᖏᕐᕋᒥ 

ᑲᒪᒋᔭᐅᑦᑎᐊᐸᓐᓂᐊᕐᓂᖏᓐᓄᑦ ᐃᓐᓇᐃᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓇ ᒪᓕᒐᓕᐅᖅᑎᒧᑦ ᐊᐱᖅᓱᖅᑐᒧᑦ. ᐅᖃᖅᑎᑦᓯᔩ 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖁᔭᓐᓇᒦᒃ. ᐊᒻᒪ 

ᐊᐱᖅᓱᖅᑐᒧᑦ ᖁᔭᓐᓇᒦᒃ. ᐅᖃᖅᑎᑦᑎᔩ, 

ᖃᓪᓗᓇᐅᔭᕐᓂᐊᕋᒪ.  

 

ᐊᖏᕐᕋᒥ ᐸᖅᑭᑦᓯᕙᓐᓂᖅ 

ᑕᐃᒪᐃᓕᖓᑦᓴᐃᓇᖅᐸᓐᖏᒻᒪᑕ ᓄᓇᓕᑦ ᒪᓕᑦᑐᒋᑦ. 

ᑖᒃᑯᐊᓗ ᐋᓐᓂᐊᖃᑦᑕᖅᑎᒋᓂᖏᑦ ᒪᓕᑦᑐᒋᑦ 

ᐃᓐᓇᐃᑦ ᑖᒃᑯᐊᓗ 

ᑮᓇᐅᔭᖃᖅᑎᑕᐅᑲᐃᓐᓇᕈᓐᓇᓲᖑᓪᓗᑎᒃ 

ᐃᖅᑲᓇᐃᔭᖅᑏᑦ ᓇᓪᓕᐊᒃ ᖃᓄᖅ 

ᐃᑲᔪᖅᑕᐅᑎᒋᒋᐊᖃᕐᒪᖔᖅ ᐊᒥᒐᓗᐊᖅᐸᑕᓗ 

ᐃᑲᔪᕈᑎᔅᓴᒥᒃ ᓄᓇᓕᒻᒥ. 

ᐃᖅᑲᓇᐃᔭᖅᑎᑖᕆᐊᒃᑲᓐᓂᕈᓐᓇᓲᖑᔪᒍᑦ 

ᐋᓐᓂᐊᕐᕕᓕᕆᔨᒃᑯᓐᓂᒃ.  

 

ᐅᖃᖅᑎᑦᑎᔩ, ᐅᓇ ᐊᖏᓂᖅᐹᖑᖃᑕᐅᒻᒥᒻᒪᑦ 

ᓇᓂᓯᓇᓱᓐᓂᖅ ᐃᖅᑲᓇᐃᔭᖅᑎᓂᒃ 

ᐊᔪᓐᖏᓐᓂᖃᖅᑐᓂᒃ ᐅᐸᑦᓴᐃᓇᕐᓂᐊᖅᑐᓂᒃ. 

ᑕᒪᒃᑯᐊ ᐱᔨᑦᓯᕋᐅᑎᑦ ᐱᒻᒪᕆᐅᒻᒪᑕ 

ᐃᑲᔪᖅᑕᖅᐸᑦᑕᑎᓐᓄᑦ. ᐅᐸᑦᑎᐊᐸᓐᓂᖅ ᑕᕝᕙ 

ᐊᖏᓂᖅᐹᖑᖃᑕᐅᒻᒥᒻᒪᑦ ᐃᖅᑲᓇᐃᔭᖅᑎᓂᒃ 

ᕿᓂᒃᑕᕌᖓᑦᑕ. ᐃᒫᒃ 

ᐅᖃᓕᒪᓗᐊᑐᐃᓐᓇᓐᖏᓪᓗᖓ. ᐄ, ᑕᒪᓐᓇ 

ᐃᖅᑲᓇᐃᔭᖅᑎᓂᒃ ᐃᑲᔪᕈᖅᑐᐃᑲᓐᓂᖅ 

ᑭᓐᖑᖅᑕᐅᔪᖅ ᒪᓕᑦᑐᒋᑦ ᓄᓇᓖᑦ ᐱᔪᖅ ᐊᒻᒪᓗ ᐄ, 

ᐊᔪᓐᖏᓐᓂᖃᕆᓪᓗᑕᓗ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕌᖓᑦᑕ 

ᑕᐃᒪᐃᑦᑐᐃᓐᓇᓲᖑᔪᒍᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ 

ᐊᐱᖅᑯᑎᓐᓄᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᓐᓄᑦ. ᐅᖃᖅᑎᑦᑎᔩ, 

ᐃᒃᐱᓇᖅᑑᒐᓗᐊᖅ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᓯᒪᒋᐊᖃᖅᐸᓐᓂᖏᓪᓗ ᓄᓇᓕᓐᓂ 

ᓇᓕᐊᓐᓂ.  

ᒥᓂᔅᑕ ᐊᖏᕈᓐᓇᖅᐸ ᐱᓕᕆᔨᖁᑎᖏᑦ 

ᖃᒪᓂ’ᑐᐊᕐᒨᕋᔭᕈᑎᒃ ᖃᐅᔨᓴᕐᓗᑎᒃ ᐊᖏᕐᕋᒥ 

ᐃᑲᔪᖅᑕᐅᖃᑦᑕᑐᔅᓴᐅᔪᓂᒃ ᐊᒻᒪᓗ 

ᐃᑲᔪᖅᑕᐅᔭᕆᐊᖃᕐᓂᖏᑦ ᒪᓕᑦᑐᒋᑦ 

ᐊᑐᐃᓐᓇᕈᕆᐊᕐᓗᒋᑦ ᐃᑲᔪᕈᑎᔅᓴᐅᔪᓐᓇᖅᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓇᐅᑦᓯᑐᑦᑎᐊᕈᒻᒧᑦ ᐊᐱᖅᓲᑕᐅᔪᑦ 

ᖃᒪᓂᒃᑐᐊᒧᑦ ᐊᖏᖅᓯᒫᓂᒃᓱᒪᒻᒥᒐᒪ.  

 

ᐊᖏᕈᑎᒋᑐᐃᓐᓇᕈᒪᓐᖏᑦᑐᒍ ᑕᐅᕗᖓᑎᑦᓯᒋᐊᒥ 

ᐃᖅᑲᓇᐃᔭᖅᑎᓐᓂᒃ. ᑕᒪᓐᓇ ᑕᐃᒪᐃᒋᐊᑐᖅᑰᖏᒻᒪᑦ 

ᒫᓐᓇᐅᔪᖅ. ᐊᕐᕕᓂᓕᐅᓪᓗᑎᑦ ᐊᖏᕐᕋᒥ 

ᐃᑲᔪᖅᑎᐅᕙᑦᑐᑦ ᖃᒪᓂᒃᑐᐊᕐᒥ. ᑐᓴᕈᑎᒃᑲᓗ 

ᐊᑕᐅᓯᕐᒥᒃ ᒪᑐᐃᖓᔪᖃᖅᑑᒐᓗᐊᖅ ᐃᖅᑲᓇᐃᔮᒥᒃ. 

ᐄ, ᓇᐅᒃᑯᑦ ᖄᒃᑲᓐᓂᐊᒍᑦ 

ᐃᖅᑲᓇᐃᔭᖅᑎᒃᓴᑲᓐᓂᕐᓂᒃ ᐱᔪᓐᓇᓲᖑᔪᒍᑦ 

ᐱᔭᕆᐊᖃᖔᕋᑦᑕ. ᐊᖏᕈᓐᓇᕋᓗᐊᖅᐳᖓ 

ᐅᖃᐅᓯᕆᒃᑲᓐᓂᕆᒋᐊᒥᒃ ᓄᓇᓖᑦ ᐊᑐᓂ 

ᑐᓂᔭᐅᕙᑦᑐᑦ ᖃᒪᓂᒃᑐᐊᕐᒧᑑᓐᖏᑦᑐᖅ 

ᓄᓇᓕᓕᒫᓄᓪᓗ ᒪᑯᐊ ᐃᑲᔪᖅᑕᐅᔭᕆᐊᓖᑦ 

ᐊᖑᒪᒐᓗᐊᕐᒪᖔᑎᒍ ᓇᐅᑦᓯᑐᑦᓯᐊᖁᓪᓗᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᓯᓂᐅᑉ-ᐅᐊᓐᓈᓄᑦ ᐊᒻᒪ 

ᐃᒡᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 011 - 6(2): Hᐋᒻᒪᓚᒃᑯᑦ 

ᑎᑎᕋᕐᕕᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᑯᑎᒐ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᑯᓐᓄᑦ ᕼᐋᒻᒪᓚᒃᑯᑦ 

ᐊᓪᓚᕝᕕᖏᑦ ᐱᓪᓗᒋᑦ ᑲᖏᖅᓯᓂᕐᒥ ᐊᒻᒪ 

ᐃᒡᓗᓕᒑᕐᔪᒻᒥ. 

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᒻᒪᑦ ᑲᖏᖅᓯᓂᖅ 

ᓄᓇᓕᒻᒥ ᐃᒡᓗᖁᑎᖏᑦ ᑐᑭᓯᒍᑎᐅᓯᒪᕗᑦ 

ᕼᐋᒻᒪᓚᒃᑯᑦ ᐊᓪᓚᕝᕕᒋᔭᖓ ᓴᓇᔭᐅᓚᐅᖅᓯᒪᒻᒪᑦ 

1969-ᒥ ᐊᒻᒪᓗ ᐊᑐᖅᑕᐅᓯᒪᓕᖅᑐᓂᒃ 50 ᐊᕐᕌᒎᑦ 

ᐅᖓᑖᓄᑦ.  

 

ᑐᑭᓯᐅᒪᕗᖓ ᒥᓂᔅᑕᐅᑉ ᐱᓕᕆᕝᕕᖓᑕ 

ᖃᐅᔨᓵᓂᔅᓯᒪᒻᒪᑕ ᐱᔾᔪᑎᔅᓴᒥᒃ 

ᓴᓇᔭᐅᕕᔅᓴᖃᖁᓪᓗᒍ ᐊᓪᓚᕝᕕᔅᓴᒥ 

ᕼᐋᒻᒪᓚᒃᑯᓐᓄᑦ ᑲᖏᖅᓯᓂᕐᒥ. ᒥᓂᔅᑕ 

ᓇᓗᓇᐃᕆᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᑖᓐᓇ 

ᐱᓕᕆᐊᔅᓴᐅᔪᖅ ᐅᑭᐅᑦ ᑕᓪᓕᒪᓄᑦ 

ᐸᕐᓇᐅᑎᒋᔭᒥᓂᒃ ᐊᑭᑐᔫᑎᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ. ᓱᓕᕗᖅ ᒪᓕᒐᓕᐅᖅᑎ 

ᐱᐊᓂᒃᓯᔪᒐᑉᑕ ᐱᔾᔪᑎᔅᓴᒧᑦ ᕼᐋᒻᒪᓚᒃᑯᑦ 

ᐊᓪᓚᕕᔅᓯᖓᓄᑦ ᑲᖏᖅᓯᓂᕐᒥ. ᑕᒪᒃᑯᐊ 

ᒪᓕᑦᑐᒋᓪᓗ ᐊᑭᒋᔭᐅᒐᔭᓐᖑᐊᖅᑐᑦ ᓇᓖᕌᖅᓱᑎᒍ 

ᓄᑖᓐᖑᕆᐊᕋᔭᕐᓂᖓ 75% ᐅᖓᑖᓅᒃᑲᔭᕐᒪᑦ 

ᐊᑭᒋᔭᖓᓄᑦ. ᑕᐃᒪᐃᒻᒪᑦ, ᓄᑖᒥᒃ 

ᐊᓪᓚᕝᕕᑖᕋᔭᖅᐹ ᐊᑭᑭᓐᓂᖅᓴᐅᒐᔭᕐᒪᑦ 

ᓄᑖᖑᕆᐊᖅᑕᐅᓐᖏᖔᕐᓗᓂ. ᒫᓐᓇ 

ᓄᖅᑲᖓᑎᑕᐅᑲᐃᓐᓇᖅᑐᖅ ᑕᒪᓐᓇ ᐱᓕᕆᐊᔅᓴᖅ 

ᖃᓄᖅ ᐊᖏᑎᒋᒐᔭᕐᓂᖓ 

ᐊᑐᐃᓐᓇᐅᓕᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᐊᓄᑦ. ᒥᓂᔅᑕ 

ᖃᐅᔨᒪᒻᒪᑦ ᐃᒡᓗᓕᒑᕐᔪᒻᒥ ᓄᓇᓕᒻᒥ ᐃᒡᓘᔪᓄᑦ 

ᐊᑐᖅᑕᐅᑦᓴᐃᓐᓇᕈᓐᓇᑎᒋᓂᖏᓐᓄᑦ ᐸᕐᓇᐅᑎᒥ 

ᐅᖃᖅᓯᒪᒻᒪᑦ ᕼᐋᒻᒪᓚᒋᔭᖓᑦ ᓴᓇᔭᐅᓚᐅᖅᓯᒪᒻᒪᑦ 

1985-ᒥ ᐊᒻᒪᓗ 

ᐊᑐᖅᑕᐅᓯᒪᓕᖅᓱᓂ ᐊᕐᕌᒍ 40-ᑲᓴᐅᓕᖅᑐᑦ. 

ᕼᐋᒻᒪᓚᒃᑯᑦ ᓇᓗᓇᐃᕆᓯᒪᕗᑦ 

ᐊᑲᐃᓪᓕᐅᕈᑎᒻᒪᕆᐅᔪᓂᒃ ᐊᓪᓚᕝᕕᖁᑎᒋᔮᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᖓᒃᑯᑦ ᐱᓕᕆᕝᕕᖏᑦ 

ᓇᓗᓇᐃᕆᔪᒪᒻᒪᖔᑕ ᐱᔾᔪᑎᔅᓴᒥᒃ 

ᑭᖑᕝᕕᖅᑕᐅᖁᓪᓗᒍ ᐃᒡᓗᓕᒑᕐᔪᒻᒥ ᕼᐋᒻᒪᓚᒃᑯᑦ 

ᐊᓪᓚᕝᕕᖁᑎᖓ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓄᓇᓖᑦ 

ᑭᓐᖑᖅᑕᒥᓂᒃ ᐊᑭᑐᔫᑎᓄᑦ ᐱᔭᕆᐊᓂ 

ᐱᑕᖃᖅᑐᐃᓐᓇᐅᒻᒪᑕ 

ᐊᕗᖓᐅᔨᓗᐊᕌᓗᓲᖑᓐᖏᓇᑦᑕ. ᑕᕝᕗᖓ ᐱᓪᓗᒍ 

ᐅᖃᕈᓐᓇᓐᖏᓚᖓ ᖃᖓᒃᑯᑦ ᐱᔾᔪᑎᔅᓴᒥᒃ 

ᓇᓗᓇᐃᖅᓯᒍᓐᓇᕋᔭᕐᒪᖔᑦᑕ ᕼᐋᒻᒪᓚᒃᑯᑦ 

ᐊᓪᓚᕝᕕᖃᓕᖁᓪᓗᒋᑦ ᐃᒡᓗᓕᒑᕐᔪᒻᒥ. ᑭᓯᐊᓂ 

ᐊᑭᑐᔫᑎᓄᑦ ᓴᓇᐅᔭᐅᔪᔅᓴᓄᑦ 

ᕿᒥᕐᕈᐃᓇᖅᐸᓐᓂᐊᖅᑐᒍᑦ ᐃᒡᓗᓕᒑᕐᔪᒧᓪᓗ 

ᐊᓯᖏᓐᓄᓪᓗ ᓄᓇᓕᓐᓄᓪᓗ ᓇᓪᓕᐊᒃ 

ᓯᕗᓪᓕᐅᔾᔭᐅᔭᕆᐊᖃᕐᒪᖔᖅ ᐱᔭᕆᐊᖃᕐᓂᖏᑦ 

ᒪᓕᑦᑐᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᖅ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᒐᓗᐊᖅᐳᖓ ᑐᑭᓯᐅᒪᓪᓗᖓᓗ 

ᐱᓕᕆᕝᕕᖓᑦ ᐊᕗᖓᓕᒫᖅᑐᒥᒃ 

ᑮᓇᐅᔭᖃᔾᔭᖏᒻᒪᑕ.  

 

ᒥᓂᔅᑕ ᐅᖃᕈᓐᓇᖅᐸ ᑭᖑᕝᕕᖅᑕᐅᓂᔅᓴᖓᑦ 

ᓄᓇᓕᓐᓂ ᐃᓪᓕᕝᕕᖏᑦ ᓲᕐᓗ ᐊᓪᓚᕝᕕᖁᑎᖏᑦ 

ᓄᓇᓖᑦ ᒐᕙᒪᑐᖃᒃᑯᓐᓂ ᓇᓂᓯᒍᔾᔨᐅᔪᓐᓇᕐᒪᖔᑕ 

ᑲᓇᑕᒥ ᐃᓪᓗᓕᐅᕈᑎᔅᓴᐅᔪᓐᓇᖅᑐᒥ 

ᐸᕐᓇᐅᑎᑎᒍᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᓱᓕᕗᖅ ᒪᓕᒐᓕᐅᖅᑎ 

ᐊᕗᖓᓕᒫᖅᑐᒥᒃ ᑮᓇᐅᔾᔭᖃᓐᖏᓇᑦᑕ 

ᑭᓯᐊᓂᒃᑕᐅᖅ ᓇᕝᕚᕋᓱᑉᐸᒻᒥᔪᒍᑦ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕐᕕᒋᔪᓐᓇᖅᑕᑎᓐᓂ 

ᓴᓇᒐᔅᓴᐅᔪᓐᓇᖅᑐᓄᑦ ᓄᓇᕘᓗᒃᑖᒥ. 

ᖃᐅᔨᒐᓱᓐᓂᐊᖅᐳᒍᓪᓗ ᒪᓕᒐᓕᐅᖅᑎᐅᑉ 

ᐱᓕᕆᐊᔅᓴᐅᖁᔭᖓᑦ ᓄᓇᓕᒻᒥᓄᑦ ᓇᓕᐊᓐᓄᑦ 

ᓇᕝᕚᕈᑎᖃᕈᓐᓇᓐᖏᒃᑲᓗᐊᕐᒪᖔᑦᑕ 

ᒐᕙᒪᑐᖃᒃᑯᓐᓂ ᑐᑭᓯᒐᓱᓛᖅᐳᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᓯᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 012 - 6(2): ᓂᕿHᐊᖁᑦ ᐱᓕᕆᐊᖅ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒐ ᑐᕌᖓᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᔾᔪᑎᖃᖅᑐᖅ ᓂᕿᓴᒃᑯᑦ 

ᐱᓕᕆᐊᔅᓴᒧᑦ.  

 

ᐅᖃᖅᑎᑦᑎᔩ, ᐅᖃᐅᓯᕆᔪᔭᓐᓂ ᒫᑦᓯ 8, 2022, 

ᓄᑖᕈᕆᐊᔪᒐᒃᑭᑦ ᓂᕿᓴᒃᑯᑦ ᐱᓕᕆᐊᔅᓴᐅᔪᒥᒃ 

ᑕᓗᕐᔪᐊᕐᒥ.  

 

ᐅᖃᖅᑎᑦᑎᔩ, ᑖᓐᓇ ᓂᕿᓕᕆᔾᔪᓯᐅᓂᐊᖅᑐᒥ 

ᖃᐅᔨᓴᖅᑕᐅᕙᓐᓂᐊᖅᑐᓂᒃ ᐊᒻᒪ 

ᐊᖑᓂᐊᖅᑕᐅᒍᓐᓇᑦᓴᐃᓐᓇᕐᓂᐊᖅᑐᓂᒃ 

ᐊᒡᒍᐃᕕᐅᒍᓐᓇᓂᐊᖅᑐᒥᓪᓗ 

ᐃᖅᑲᓇᐃᔭᕐᕕᐅᔪᓐᓇᕐᓂᐊᕐᓗᓂᓗ ᓄᓇᓕᒻᒥ.  

 

ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐸᑦ ᖃᓄᓪᓚᑦᑖᖅ 

ᐱᓕᕆᓯᒪᓕᕐᒪᖔᑕ ᐃᑲᔪᖅᓱᖅᑕᐅᖁᓪᓗᒍ ᑖᓐᓇ 

ᐱᓕᕆᐊᒃᓴᖅ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᑯᓱᒐᖅ. 

 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ 

ᐱᕙᓪᓕᐊᓂᕐᒧᑦ ᑐᕌᖓᔪᑦ ᐊᖑᓇᓱᖕᓂᒃᑯᑦ ᐃᓄᐃᑦ 

ᓂᕿᑐᖃᖏᑦᑎᒍᑦ ᐱᓕᕆᐊᖃᖅᑎᓪᓗᒋᑦ ᑖᒃᑯᐊ, 

ᐱᓕᕆᐊᑎᒋᖃᑦᑕᖅᑕᕗᑦ ᐆᒪᔪᓕᕆᔩᑦ ᓄᓇᓕᖕᓂ. 

ᐊᒻᒪ ᑖᒃᑯᐊ ᒐᕙᒪᒃᑯᓐᓄᑦ ᐆᒪᔪᓕᕆᔨᒃᑯᑦ 

ᑎᒥᒋᔭᖏᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᑎᒋᔭᕗᑦ 

ᑕᒪᑐᒧᖓ ᓄᓇᓕᖕᓄᑦ ᐱᕚᓪᓕᕈᑎᒃᓴᓄᑦ 

ᑲᔪᖏᖅᓴᐃᔩᑦ. ᑕᒡᕘᓇ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᖃᑎᒌᓲᖑᔪᒍᑦ ᑕᒪᑐᒥᖓ ᐸᕐᓇᐃᑉᓗᑕ. 

ᖁᔭᓐᓇᒦᒃ, ᐅᖃᖅᑏᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ 

ᐊᐱᖅᑯᑎᓐᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᔪᒃᓴᐅᖕᒪᑦ 

ᓯᕗᓕᐅᓚᐅᖅᑐᖅ ᐅᕙᓐᓂᒃ ᒪᓕᒐᓕᐅᖅᑎᒧᑦ 

ᑲᑐᔾᔨᖃᑎᒌᑐᐃᓐᓇᕆᐊᖃᕐᓂᖏᓐᓂᒃ ᓂᕿᖃᖅᐳᑦ 

ᐱᓕᕆᐊᖅ ᐊᒻᒪ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᒃᑯᓐᓂ.  

 

ᐊᖏᖅᓯᒪᓚᐅᕐᒪᑕ ᓯᕗᓂᐊᓂ ᒪᓕᒐᓕᐅᕐᕕᒻᒥ 

ᓄᓇᕘᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ 

ᐃᓱᒪᒃᓴᓯᐅᕈᑎᖃᕈᓗᐃᑦ ᑕᒪᑐᒪᓐᖓᑦ. ᐅᖃᖅᑎᑦᓯᔩ, 

ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᑕᒪᑐᒪᖓᑦ 

ᑲᑐᔾᔨᖃᑎᒌᓐᓂᐅᑐᐃᓐᓇᕆᐊᖃᖅᑐᒥᒃ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒃᑯᐊ ᓄᓇᕗᒻᒥ 

ᐱᕙᓪᓕᐊᔪᓕᕆᒃᑯᑦ ᑯᐊᐳᕇᒃᑯᑦ ᑕᒪᑐᒥᖓ 

ᐱᓕᕆᐊᖃᕐᓂᕐᒧᑦ ᑐᕌᕐᓂᖅᐸᑕ 

ᑲᑎᒪᖃᑎᒋᔪᒫᖅᐸᒃᑲ ᓯᕗᓕᖅᑎᖏᑦ ᑕᒪᑐᒪ 

ᒥᒃᓵᓄᑦ ᖃᐅᔨᒋᐊᕐᕕᒋᓗᒋᑦ ᓇᓃᓕᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐃᓚᒋᐊᕈᑦ 

ᐊᐱᖅᑯᑎᓐᓄᑦ, ᒥᔅᑕ ᖁᕿᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐅᖃᖅᑲᐅᒐᒪ ᑲᑎᒪᔩᑦ 

ᐅᖃᐅᓯᖏᑦᑎᒍᑦ ᐅᖃᕐᓇᐅᑎᓪᓗᒍ ᑖᒃᑯᐊ ᐃᒡᓗᐃᑦ 

ᓴᓇᔭᐅᕙᒌᖅᓯᒪᔪᐃᑦ 

ᑕᓗᕐᔪᐊᒧᑦ ᑎᑭᓐᓂᐊᕐᒪᑦ ᐊᐅᔭᖅ.  

 

ᑖᓐᓇ ᐃᒡᓗ ᐊᖏᑎᒋᓐᖏᒻᒪᑦ ᑖᓐᓇ 

ᖃᓄᐃᑦᑑᓕᕐᒪᖔᑦ ᐊᐅᓪᓛᓕᖅᑎᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑮᓇᐅᔭᖃᕐᒪᖔᑦ 

ᑖᓐᓇ ᐊᐅᓪᓛᖅᑎᑉᐸᓪᓕᐊᓗᒍ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ 

ᐊᕕᒃᑐᖅᓯᒪᔪᓃᓛᒃ ᑮᓇᐅᔭᐃᑦ ᑐᒃᓯᕋᕐᕕᐅᖃᑦᑕᖅᑐᑦ 

ᐱᓕᕆᐊᑎᒋᖃᑦᑕᕋᑉᑎᒍ ᑕᒪᒃᑯᐊ ᕼᐋᒻᒪᓚᐅᔪᑦ. 

ᐃᒻᒪᖄ, ᑕᒪᑐᒪᓂ ᑕᐃᒃᑯᐊ ᑎᒥᓐᖑᖅᑎᑕᐅᓯᒪᔪᑦ 

ᓂᕿᒃᓴᖅᓯᐅᕐᓂᕐᒧᑦ.  

 

ᓂᕿᓂᒡᓗ ᐃᓄᐃᑦ ᓂᕿᑐᖃᖏᓐᓂᒃ 

ᐋᖅᑭᒃᓱᐃᓂᕐᒧᑦ ᓂᐅᕕᐊᒃᓴᕆᔪᓐᓇᖁᑉᓗᒋᑦ. 

ᑕᐃᒃᑯᐊ ᒥᑭᓈᖅᓯᓯᒪᓐᓂᖅᐸᑕ ᑖᑉᓱᒪ ᐃᒡᓗᒥᒃ 

ᓴᓇᐅᔭᑎᑉᐸᒌᓚᐅᖅᑕᒥᓂᒃ ᑕᐃᒃᑯᖓ ᓄᓇᓕᖕᓄᑦ 

ᑎᑭᑉᐸᑦ ᒥᑭᓈᖅᓯᒪᓗᐊᕐᓂᖓᓂᒃ ᐅᔾᔨᕆᔭᐅᓕᖅᐸᑦ 

ᑖᒃᑯᓄᖓ. ᑕᐃᒃᑯᐊ ᑎᒥᒋᔭᖓᑦ ᐅᕙᑉᑎᓐᓄᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᑐᒃᓯᕋᕈᓐᓇᕋᔭᖅᑐᖅ.  

 

ᖃᓄᐃᑦᑐᓂᒃ ᕿᓂᕐᒪᖔᑕ ᑮᓇᐅᔭᓂᒃ ᑕᕝᕗᖓ 

ᑐᕌᕐᓂᐊᖅᑐᓂᒃ ᓴᓇᔭᐅᓂᒃᓴᖓᓄᑦ 

ᓂᕈᖅᑐᕆᐊᖅᑕᐅᓂᒃᓴᖓᓄᑦ ᑖᑉᓱᒪ. 

ᐊᔾᔨᒌᓐᖏᑦᑐᓂᒃ ᑐᒃᓯᕋᕐᕕᖕᓂᒃ 

ᑮᓇᐅᔭᖅᑕᖃᕈᓐᓇᓲᖑᒐᑉᑕ, ᑕᐃᒃᑯᓄᖓ 

ᓇᒻᒪᒋᔭᖏᓐᓄᑦ ᑮᓇᐅᔭᓄᑦ ᑐᒃᓯᕋᕐᕕᐅᔭᒃᓴᖏᓐᓄᑦ. 

ᐃᓕᔪᓐᓇᓱᖓᖅᐸᑦ ᑕᐃᒃᑯᐊ ᐃᑲᔪᕈᓐᓇᕐᓂᖏᓐᓂᒃ 

ᖃᐅᔨᒋᐊᕋᔭᖅᐳᒍᑦ.  

 

ᑭᓯᐊᓂ ᓇᓗᓇᐃᖅᓯᒪᓐᖏᑎᓪᓗᒍ ᖃᓄᖅ 

ᑐᒃᓯᕋᕐᓂᐊᕐᓂᕆᔭᖏᑦ ᖃᓄᖅ 

ᐊᒃᑎᒋᔫᓂᐊᕐᒪᖔᑦ, ᓱᓇᓂᒡᓗ ᐃᓗᓕᖃᕐᓂᐊᕐᒪᖔᑦ 

ᒫᓐᓇ ᑭᐅᓂᖅ ᐊᔪᖅᑕᕋ. ᑭᓯᐊᓂ ᖃᐅᔨᒪᔪᖓ 

ᑐᒃᓯᕋᕈᖕᒥ ᓴᖅᑭᑦᓯᓇᔭᖅᐸᑕ ᓯᕗᒧᒋᐊᕋᔭᕐᒥᔪᒍᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᒋᑦᓯ 

ᐊᐱᖅᓱᕐᓂᖅ ᐃᓱᓕᒻᒪᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐊᐱᕆᕗᖓ ᑖᓐᓇ 

ᐊᖏᖅᑕᐅᔪᒪᑉᓗᖓ ᑖᓐᓇ ᐊᐱᖅᓱᕐᓇᖅ 

ᑲᔪᓯᖁᑉᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐊᐱᕆᖕᒪᑦ 

ᐊᐱᖅᓱᕐᓇᖅ ᑲᔪᓯᖁᓪᓗᒍ. ᐋᒃᑳᖅᑐᖃᖅᐹ? 

ᐋᒃᑲᖅᑐᖃᖅᑐᖅ. ᐊᓯᐊᓅᕐᓗᑕ. ᑲᑎᒪᔾᔪᑎᔅᓴᖅ 7. 

ᑎᑎᕋᖅᓯᒪᔪᐃᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. 

ᐊᑎᓕᐅᖅᓯᒪᔪᐃᑦ ᑲᑎᒪᔾᔪᑎᔅᓴᖅ 9. ᐅᓂᒃᑳᑦ 

ᑲᑎᒻᒪᔨᕋᓛᑦ ᒪᓕᒐᒃᓴᐃᑦ ᐊᓯᖏᓪᓗ. ᑲᑎᒪᔾᔪᑎᔅᓴᖅ 

10. ᓴᖅᑭᔮᖅᑎᑦᓯᓂᖅ ᐸᐃᑉᐹᓂᒃ. ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 10: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 001 - 6(2): ᑲᑐᔾᔨᓗᑕ 

ᑐᕌᒐᖅ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᔅᓴᖅ ᑲᑐᔾᔨᓗᑕ ᐱᖓᓲᔪᖅᑐᖓᖕᓂ 

ᒪᓕᒐᓕᐅᖅᑎᐅᓕᖅᑎᓪᓗᒋᑦ ᐱᓇᓱᐊᒐᖓᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 11. 

ᓇᓗᓇᐃᖅᓯᒋᐊᖅ ᓅᑦᓯᓂᕐᒧᑦ. ᑲᑎᒪᔾᔪᑎᔅᓴᖅ 12. 

ᓇᓗᓇᐃᖅᓯᓂᖅ ᓅᑦᓯᒋᐊᕐᓃᑦ ᓯᕗᓪᓕᖅᐹᕐᒥᒃ 

ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖏᓐᓄᑦ. ᑲᑎᒪᔾᔪᑎᔅᓴᖅ 

13. 

ᓅᑕᐅᔪᐃᑦ. ᑲᑎᒪᔾᔪᑎᔅᓴᖅ 14. ᓯᕗᓪᓕᖅᐹᕐᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᒃ. ᑲᑎᒪᔾᔪᑎᔅᓴᖅ 15. 

ᑐᒡᓕᐊᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 

ᑲᑎᒪᔾᔪᑎᔅᓴᖅ 16. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 16: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᑦᑎᔩ. ᑲᑎᒪᔾᔪᑎᒃᓴᐃᑦ ᒪᐃ 25ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᐊᓂᓐᖏᓐᓂᑉᑎᓐᓂ ᐅᖃᕈᒪᕗᖓ, ᐅᖃᕈᒪᔪᖓ.  

 

ᐅᖃᖅᑎᐅᑉ ᐅᖃᐅᓯᒃᓴᖓ  

 

ᖁᕕᐊᓱᒃᑐᖓ ᒫᓐᓇ ᓄᓇᕗᒻᒥᐅᑦ ᑖᓐᓇ 

ᐃᓕᑕᖅᓯᓂᖅ ᓄᓇᕗᑦ ᐃᓕᑕᖅᓯᔾᔪᑎᐊ ᒫᔅᓯ 31-ᒧᑦ 

ᓅᑕᐅᓯᒪᓕᕐᒪᑦ. ᒫᔅᓯ 31, 2022.  

 

ᑖᒃᑯᐊ ᑲᑎᒪᔩᑦ ᖃᐅᔨᒪᖕᒪᑕ ᑖᓐᓇ 

ᐃᓕᑕᕆᔭᐅᔾᔪᑏᑦ ᓄᓇᕗᒻᒥ 

ᐱᒋᐊᖅᑎᑕᐅᓚᐅᖅᓯᒪᔪᖅ ᔮᓐᓄᐊᓕ 1, 2010.  

 

ᑖᓐᓇ ᐃᓕᑕᖅᓯᔾᔪᑕᐅᔪᖅ ᐅᐱᒍᓱᒡᓗᑕ ᐃᓄᐃᑦ 

ᐱᓕᕆᓯᒪᓪᓗᐊᖅᑐᐃᑦ ᐃᓕᖅᑯᓯᑉᑎᓐᓄᑦ 

ᐃᓅᓯᑉᑎᓐᓄᑦ ᐱᕙᓪᓕᐊᓂᒃᑎᓐᓂᓪᓗ 

ᓄᓇᕗᒻᒥᐅᑕᐅᓪᓗᑕ.  

 

ᑖᓐᓇ ᐃᓕᑕᖅᓯᓂᖅ ᖁᑦᓯᓛᖑᔪᖅ 

ᐃᓕᑕᖅᓯᔾᔪᑕᐅᖃᑦᑕᖅᑐᓂ ᓄᓇᕘᒻᒥ.  

 

ᐅᓪᓗᒥᒧᑦ 19 ᐊᔾᔨᒌᓐᖏᑦᑐᐃᑦ ᐃᓕᑕᕆᔭᐅᓯᒪᔪᑦ 

ᐃᓕᑕᕆᔭᐅᔾᔪᑏᑦ ᓄᓇᕗᒻᒧᑦ ᐱᓕᕆᓂᕆᓯᒪᔭᖏᑦ 

ᐱᔨᑦᓯᕋᕐᓂᕐᒧᑦ ᓄᓇᓕᖕᓂ ᐃᓄᖕᓂᒃ ᐱᔨᑦᓯᕋᓂᖅ, 

ᓴᓇᓐᖑᐊᖅ, ᐃᓕᓐᓂᐊᖅᑐᓕᕆᓂᖅ, 

ᐅᖃᐅᓯᓕᕆᓂᖅ, ᐃᓕᖅᑯᓯᓕᕆᓂᖅ, ᐃᓄᐃᑦ ᐊᒻᒪ 

ᓇᖕᒥᓂᖃᕐᓂᖅ ᐱᕙᓪᓕᐊᔪᓕᕆᓂᕐᒧᑦ.  

 

ᐃᒃᓯᕙᐅᑕᐅᑉᓗᖓ ᑖᒃᑯᐊ ᑲᑎᒪᔨᖏᓐᓄᑦ 

ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑏᑦ ᑖᒃᑯᐊ 

ᓯᕗᒧᐊᒃᑎᑕᓯ ᓂᕆᐅᒋᕙᕗᑦ.  

 

ᐊᒻᒪ ᐅᖃᕈᒪᔪᖓ ᒫᓐᓇ ᑖᒃᑯᐊ ᐱᔨᑦᓯᕋᖅᑎᕗᑦ 

ᑕᒡᕙᓂ ᑲᒪᕝᕕᐅᑉ ᐃᓗᐊᓂ ᐅᑭᐅᖅ 

ᐱᔨᑦᓯᕋᑦᓯᐊᓚᐅᕐᖓᑕ, ᖁᔭᓐᓇᒦᒃ.  

 

ᐊᒻᒪ ᖁᔭᓐᓇᒦᕆᕗᖓ ᒥᔅ ᐊᓚᐃᓐᖓ, ᒥᔅ 

ᕗᐊᑦᓯᐊᐃ ᑖᒃᑯᐊ ᑕᒡᕙᓃᓚᐅᖅᑐᐃᑦ 

ᐱᔨᑦᓯᕋᖅᖢᑎᒃ ᐃᓕᑉᓯᓐᓂᒃ ᑲᑎᒪᑎᑉᓗᓯ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᑖᒃᑯᐊ ᐱᓕᕆᓂᕆᔭᖏᑦ. ᖁᔭᓐᓇᒦᒃ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐊᒻᒪ ᑖᓐᓇᓗ ᓂᑲᕐᓗᕐᓇᖕᒪᑦ ᐃᓕᑎᓪᓗᑕ ᑖᒃᑯᐊ 

ᐃᖅᑲᓇᐃᔭᖅᑏᑦ ᐅᐱᒍᓱᒋᕙᕗᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᒃᑰᖏᑦᑐᖅ) ᑲᑎᒪᔨᐅᖃᑎᒐᓪᓗ ᖁᐊᓇᖅᑯᓯ 

ᑕᒫᓃᒐᑉᓯ.  

 

(ᑐᓵᔨᑎᒎᓕᖅᑐᖅ) ᑲᑎᒪᔩᑦ ᓂᑲᓪᓗᕐᓇᖅᑐᖅ ᑖᒃᑯᐊ 

ᑲᑎᒪᔩᑦ ᑐᓵᔨ ᐊᑯᓂ ᑕᕝᕙᓂ ᐱᓕᕆᓯᒪᔪᖅ 

ᐱᓕᐴᓯ ᐸᓂᐊᖅ ᐃᓅᔪᓐᓃᖅᑐᖅ.  

 

>>ᓂᓪᓕᒐᓚᒃᑐᑦ 

 

ᐱᓕᐴᓯ ᑐᓵᔨᐅᖃᑦᑕᖅᓯᒪᒻᒪᑦ ᐊᒥᓱᓂᒃ ᐊᕐᕌᒍᓂᒃ 

ᐊᒻᒪ ᑭᖑᓂᖃᕐᓂᐊᖅᑐᖅ ᑲᑎᒪᔨᓄᑦ 



ᐊᐃᑉᐱᖅ, ᒫᑦᓯ 22, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

35 

ᐃᖅᑲᓇᐃᔭᖅᑎᓄᑦ ᑕᕝᕙᓂᓗ ᓴᓇᔪᓂᒃ 

ᒪᓕᒐᓕᐅᕐᕕᒻᒥ.  

 

ᒫᓐᓇ ᓂᐸᐃᓚᐅᐱᓪᓚᒍᓐᓇᕈᑦᑕ ᐃᖅᑲᐅᒪᓗᒍ 

ᐱᓕᐴᓯ.  

 

>>ᓂᐱᖃᓐᖏᑲᐃᓐᓇᖅᑐᑦ 

 

ᖁᐊᓇᖅ ᑲᑎᒪᔨᐅᖃᑎᒃᑳ.  

 

ᑲᑎᒪᔩᑦ ᑲᑎᒪᑦᓯᐊᓛᕆᕗᓯ ᖃᑯᒍ. ᐅᑎᕐᒥᒍᑦᑕ 

ᑕᑯᑎᑦᓯᑐᒫᕆᕗᒍᑦ. ᖁᐊᓇᖅᑯᕼᐃ.  

 

(ᑐᓵᔨᑎᒍᑦ) ᑖᓐᓇ ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐱᖓᑦᓯᕈᕋᓱᓐᓂᖓᓂ, 

ᒪᐃ 25, 2022, 1:30-ᒧᐊᖅᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:57ᒧᐊᖅᑎᓪᓗᒍ



 

 

 


